
Rama Shadguna Upakhyana Varnanam Six Qualities of Shriram

ராமஷட்³கு³ணோபாக்²யாநவர்ணநம்

ஷட்³கு³ணாநி - ஐஶ்வர்யகு³ண வீர்யகு³ண யஶோகு³ண ஶ்ரீ:கு³ண ஜ்ஞாநகு³ண
வைராக்³யகு³ண ।

ஐஶ்வர்யவர்ணநம்

ப்³ரஹ்மோவாச ।
யௌவராஜ்யே ஸ்தி²தம் ராமம் நீதிஜ்ஞம் த⁴ர்மகோவித³ம் ।
ராஜ்ஞோ நைஶ்சிந்த்யகர்தாரம் ஶ்ரிய:ஸர்வா: ப்ரபேதி³ரே ॥ 1॥
ஐஶ்வர்யமதுலம் வீர்யம் யஶஸ்த்ரைலோக்யஶீதலம் ।
ஜாநக்யா ஸம்மிதா ஶ்ரீஶ்ச ஜ்ஞாநம் ஸ்வாத்மநித³ர்ஶநம் ॥ 2॥
வைராக்³யம் விஷயோந்மோகம் ஸர்வபோ⁴க³ஸுகா²திக³ம் ।
ஷட்³வித⁴ம் ப⁴க³மித்யேதத்³ராமசந்த்³ரே ப³பூ⁴வ ஹ ॥ 3॥
பு⁴ஶுண்ட³ உவாச ।
ஷட்³விதே⁴ந ப⁴கே³நைஷ ப⁴க³வாநிதி ஶப்³தி³த: ।
தத்ப்ராயோ விஶ்ருதப்ராயம் வேதே³ப்⁴யோ ப³ஹுரூபத: ॥ 4॥
ததா²பி ந ஸமாஜ்ஞாதம் ராமசந்த்³ரக³தம் ப⁴க³ம் ।
ப்ரத்யேகமைஶ்வர்யமுக²ம் வர்ணிதம் யத்³ப⁴வாத்³ரு’ஶை: ॥ 5॥
ப்³ரஹ்மோவாச ।
ப³ஹுதா⁴ வர்ணிதம் வேதை³ர்ப⁴க³வத்த்வமமுஷ்ய தத் ।
ப⁴க³ம் பா⁴க்³யம் பராஶக்திரந்தரங்க³தயா ஸ்தி²தம் ॥ 6॥
ஸ்வரூபத⁴ர்மரூபம் தத் பரே ப்³ரஹ்மணி ராக⁴வே ।
ந பரோ ப⁴க³வாம்ஸ்தஸ்மாத்³ராமாத் த்ரைலோக்யஸுந்த³ராத் ॥ 7॥
அத² தேऽஹம் ப்ரவக்ஷ்யாமி ராமஸ்யைஶ்வர்யமுத்தமம் ।
யஸ்யாஜ்ஞாவஶகா³ மாயா தே³வாநாமபி மோஹிநீ ॥ 8॥

1



ராமஷட்³கு³ணோபாக்²யாநவர்ணநம்

ஸாபி தா³ஸீவதா³ஸீநா கஸ்தஸ்மாத்பர ஈஶ்வர: ।
காலோऽப்யாஜ்ஞாகரோ யஸ்ய ஸ்ரு’ஷ்டி ஸ்தி²திலயாவஹ: ॥ 9॥
ஸர்வபூ⁴தைகக்³ரஸந:ஸர்வபூ⁴தப⁴யங்கர: ।
ஆத்⁴யாத்மிகோऽதி⁴தை³வஶ்ச ஸ ததை²வாதி⁴பௌ⁴திக: ॥ 10॥
லீலாரஸபதா³ர்தா²நாமாதா⁴ரோ ரஸவத்தர: ।
ஆதி⁴தை³வ இதிக்²யாத: காலோ ராமஸ்வரூபக: ॥ 11॥
ஆத்⁴யாத்மிகஸ்ததா² கால:ஸூர்யரூபோ ஜநார்த³ந: ।
த்ரயீமய:ஸ ஸவிதா ஆதி⁴தை³வவஶாநுக:³ ॥ 12॥
ஆதி⁴பௌ⁴திககாலோऽயமாத்⁴யாத்மிகவஶாநுக:³ ।
பரிணாமகர:ஸர்வபூ⁴தாநாம் ப²லபா⁴வந: ॥ 13॥
கர்மோபாஸாஜ்ஞாநமார்கே³ஷ்வேகோ ய: ப்ரதிப³ந்த⁴க: ।
ப⁴க³வந்தம் ச தத்³ப⁴க்தம் ஸர்வதை²வ விமுஞ்சதி ॥ 14॥
ஜீவாஶ்சாம்ஶா யஸ்ய ஸூக்ஷ்மாணுமாத்ரா:
ஸ்வஸ்யைவாபி⁴த்⁴யாநத:ஸம்ஸரந்த: ।
காமக்லேஶாநிராநந்த³ரூபா:
ஸ்வஸ்யைவாவிர்பா⁴வத:ஸ்வேந துல்யா: ॥ 15॥
ப்³ரஹ்மேத்யாஹுர்யே ச வேதா³ந்தவாச:
ஸத்யஜ்ஞாநாநந்த³பூர்ணப்ரகாஶம் ।
நிர்வைஶேஷ்யம் ஜ்ஞாநிநாமேகதி⁴ஷ்ண்யம்
தச்சாப்யேகம் யத்³விபூ⁴திஸ்வரூபம் ॥ 16॥
ஸூர்யாசந்த்³ரௌ யஸ்ய நேத்ரே விஶுத்³தே⁴
த்³யௌர்வே மூர்த்³தா⁴ க²ம் ச நாபி⁴ர்விஶாலம் ।
ஆஶா: ஶ்ரோத்ரே பூ⁴தலம் பாத³தே³ஶோ
யஸ்ய ஸ்தூ²லம் ரூபமேதத்³விராட் ஸ: ॥ 17॥
நிராகாரம் நிர்விஶேஷம் நிர்பே⁴த³ம் ச நிரஞ்ஜநம் ।
ஸர்வபூ⁴தாந்தராத்மைகஸூக்ஷ்மம் தத்த்வம் ச யஸ்ய தத் ॥ 18॥
யோகி³நாம் ஹ்ரு’த³யாகாஶே ப்ரகாஶம் ஜ்ஞாநதீ³ப்தித: ।
யந்மாயயா திரோபூ⁴ய ஸர்வம் நிர்வ்யாப்ய திஷ்ட²தி ॥ 19॥

ஸர்வத: பாணிபாதா³த்³யம் ஸர்வதோऽக்ஷிஶிர: ஶ்ருதி: ।
ஏகாகாரம் நிராகாரம் நாநாகாரம் விப⁴க்திமத் ॥ 20॥
அணோரணு மஹச்சாதி³மஹதோ விஷ்வகு³த்³ப⁴வம் ।
ஸைவாந்தர்யாமிதா யஸ்ய கஸ்தஸ்மாத்பர ஈஶ்வர: ॥ 21॥
இதீத³மைஶ்வர்யமநந்தமேவ
ஶ்ரீராமஸம்ஜ்ஞஸ்ய பரஸ்ய தா⁴ம்ந: ।
வேதே³ஷு கீ³தம் கவிபி⁴ர்வர்ணிதம் ச
ததோऽப்யநந்தம் வத³தோ மே நிபோ³த⁴ ॥ 22॥
அநந்தகோடிப்³ரஹ்மாண்ட³ம் பி³ப்⁴ரத்³ரோமவில: பர: ।
புருஷ: ஸோऽபி யஸ்யாம்ஶ: கஸ்தஸ்மாத் பர ஈஶ்வர: ॥ 23॥
யஸ்ய லீலைவ கைவல்யம் ஜீவாநாம் ஸம்ப்ரகா³யதாம் ।
ப்³ரஹ்மாதீ³நாமப்யக³ம்யம் கஸ்தஸ்மாத்பர ஈஶ்வர: ॥ 24॥
ஸ்ரு’ஜத்யா விஶதே பூ⁴யோ ஸாக்ஷீவ நிகி²லம் ஜக³த் ।
ஜீவேநைவாத்மரூபேண ததா²ந்தர்யாமிரூபத: ॥ 25॥
விக்ரீட³தி விஶேஷேண நிஜலீலாரஸாத்மக: ।
ஸஹஜாநந்தி³நீஶக்த்யா கஸ்தஸ்மாத் பர ஈஶ்வர: ॥ 26॥
ஏக ஏவ த்³விரூபேண நாநாலீலார்த²ரூபத: ।
நித்யாவிர்பூ⁴த ஏவாஸௌ பு⁴ங்க்தே ஸ்வாநந்த³தோ⁴ரணீம் ॥ 27॥
அப்ராக்ரு’தை: ப்ராக்ரு’தைஶ்ச வஸ்துபி:⁴ ஸ்வைஸ்தத³ர்த²கை: ।
நடவத் குருதே கேலீ: கஸ்தஸ்மாத் பர ஈஶ்வர: ॥ 28॥
யதா² கஶ்சிந்மஹாராஜோ நிஜேச்சா²மநுருத்⁴ய வை ।
அஶக்யம் ச ஸுஶக்யம் ச து:³ஶக்யம் ச விதா⁴ய ஹி ॥ 29॥
அந்யதா²குருதே பூ⁴ய: கரோதி ந கரோதி ச ।
யதா² ப்ராசீநவஸ்தூநி க்ரு’தாநி ஸ்வயமாத³ராத் ॥ 30॥
ப்ராகாரகோ³புராதீ³நி ப⁴ங்க்த்வோத்³யாநவநாதி³கம் ।
குருதே தத்புநர்ப⁴ங்க்த்வா ப்ராகாரகோ³புராதி³கம் ॥ 31॥
ஏவம் ஸ்வயம் க்ரு’தாந்யேவ குருதே ஸ்வேச்ச²யாந்யதா² ।
நிஜலீலாரஸைகார்த²ம் கஸ்தஸ்மாத் பர ஈஶ்வர: ॥ 32॥

மத்ஸ்யோ பூ⁴த்வா கதா³ப்யேஷ ப⁴க்தரக்ஷாவிசக்ஷண: ।
லக்ஷைகயோஜநாயாமஶ‍்ரு’ங்க³ஸ்தா²பிதபோதக: ॥ 33॥
ப்ரலயார்ணவநிர்மக்³நாம் வேத³வாசமுபாஹரத் ।
தத்காலோசிதமாது⁴ர்யவேஷவிக்³ரஹஶோபி⁴த: ॥ 34॥
ஸத்யவ்ரதாய ப³ஹுஶோ வேதா³நாம் ஹார்த³முக்தவாந் ।
சகச்சகாயமாநாங்க:³ ஶுத்³த⁴ஸத்த்வமுபாவிஶத் ॥ 35॥
கதா³சித் கச்ச²பாகாரோ மந்த³ராசலதா⁴ரணாத் ।
ஈஷத்கண்டூ³திஸுக²வாட் தே³வாநாம் ஹிதமாசரத் ॥ 36॥
கதா³சித்³தி³வ்யவாராஹரூபப்⁴ரு’த் ஸந்நிவேஶவாந் ।
கல்பாந்தஸமயாம்போ⁴தி⁴ஜலவ்ரு’ந்த³ம் விநிர்த⁴வந் ॥ 37॥
உர்வ்வீமுத³வஹத்³ பூ⁴ரி ஸடாமண்டி³தகந்த⁴ர: ।
கு²ராகா⁴தை:குலாத்³ரீணாம் கூடாநி த்ரோடயந் ருஷா ॥ 38॥
ஸம்வத்ஸரஸஹஸ்ராணி ஹிரண்யாக்ஷேண யுத்³த⁴வாந் ।
விநயந் பா³ஹுகண்டூ³தீ: கேவலம் வீர்யஸம்மதீ³ ॥ 39॥
அபாதயந்மஹேந்த்³ரஸ்ய வித்³வேஷ்டாரம் தமுத்³த⁴தம் ।
ஸாக்ஷாத்³யஜ்ஞஸ்வரூபேண த்³ரு’ஷ்டோ ப்³ரஹ்மஶிவாதி³பி:⁴ ॥ 40॥
வ்யதநோத் கர்மணாம் ஸம்ஸ்தா:²ஸ்வரூபேணைவ தத்க்ஷணாத் ।
அத² பூ⁴யோऽபி தே³வோऽயம் தி³வ்யகேவலரூபத்⁴ரு’க் ॥ 41॥
அரண்யாதா³க³தோ ருஷ்டோ து³ர்த³ர்ஶ: க்ரூரவிக்³ரஹ: ।
ஷஷ்டிவர்ஷஸஹஸ்ராணி தி³திஜேந்த்³ரமயோத⁴யத் ॥ 42॥
ப்ரஹ்லாத³ஸ்ய ஹிதார்தா²ய ததா²ரூபோ ப³பௌ⁴ ப்ரபு: ⁴ ।
அதா²ந்யதா³ ப³லிம் நாம தை³த்யேந்த்³ரம் த்ரிஜக³த்ப்ரபு⁴ம் ॥ 43॥
ஸுரேந்த்³ரலக்ஷ்மீஹர்தாரம் ப்ரஸப⁴ம் ச²லமாத்ரத: ।
பாதாலம் வேஶயாமாஸ வாமநோऽத² த்ரிவிக்ரம: ॥ 44॥
தே³வைர்நரைர்முநிக³ணைர்த்³ரு’ஷ்டோऽத்யத்³பு⁴தவிக்ரமீ ।
கோடிபி³ம்பா³ர்கது³ர்த³ர்ஶோ ரஸநாப³த்³த⁴தாரக: ॥ 45॥
க³ணைர்ஜயேத்யபி⁴ஹிதஸ்த்ரைலோக்யேந விராஜித: ।
ஶுஶுபே⁴ ப⁴க³வாந் ஸாக்ஷாத³யமேவ ஶுபா⁴க்ரு’தி: ॥ 46॥

அத² ராஜந்யவர்யேஷு வித⁴ர்மாக்ராந்தபு³த்³தி⁴ஷு ।
அப்³ரஹ்மண்யேஷு து³ர்வ்ரு’த்தேஷ்வாத்மவீர்யவிகாஸவாந் ॥ 47॥
குடா²ரதா⁴ராது³ர்த³ர்ஶோ விப்ர:க்ஷத்ரியகா⁴தக: ।
து:³க்ஷத்ரரஹிதாம் பூ⁴மி சக்ரே வாரைகவிம்ஶதிம் ॥ 48॥
அபோஷயத்³ ப்³ராஹ்மணாம்ஶ்ச தா³நம் க்ரு’த்வா மஹாத்³பு⁴தம் ।
சகர்த கார்த்தவீர்யஸ்ய தோ³ர்த³ண்ட³த்³ருமமண்ட³லீம் ॥ 49॥
அத² தா³ஶரதே² கே³ஹே ஸர்வஸம்பத்³விபூ⁴ஷிதே ।
ப்⁴ராத்ரு’பி: ⁴ ஸஹிதோ ஜாதோ ரஸிகேந்த்³ரஶிகா²மணி: ॥ 50॥
கல்பம் ஸாரஸ்வதம் ப்ராப்ய ஸாக்ஷாத் பூர்ண: ஶுபா⁴க்ரு’தி: ।
மைதி²லீநயநாநந்த³தா³யீ பௌருஷபூ⁴ஷண: ॥ 51॥
நீதித⁴ர்மப்ரவ்ரு’த்தித்வாத் ஸதாம் ஸம்மதஸத்³கு³ண: ।
யோகி³பி⁴ர்வ்ரு’தஹ்ரு’த்தஷை ர்கீ³யமாந உதா³ரதீ: ⁴ ॥ 52॥
மர்யாதா³பாலந பரஶ்சக்ரே லீலாம் மநோஹராம் ।
தாமஹம் க³தி³தும் ஶக்தோ நைவ ஜிஹ்வாஸஹஸ்ரகை: ॥ 53॥
ஶ்ரீராமோ நாமமாத்ரேண ரமயந் ஜீவதோ⁴ரணீ: ।
ரமதே ரத்நாசலே நித்யம் ப்⁴ராத்ரா ஸேவிதபார்ஶ்வக: ॥ 54॥
பூ⁴ய ஏஷ க்ஷபயிதா ராவணம் லோகராவணம் ।
அக³ஸ்த்யஹயஶீர்ஷாத்³யைர்ஜ்ஞாததத்த்வ: கத²ஞ்சந ॥ 55॥
மஹாவீரோ மஹாதீ⁴ரோ மஹாகாருணிகேஶ்வர: ।
க்ரு’தஜ்ஞோ யஶஸாம் ராஶிர்விப்ராஶீபி: ⁴ ஸமைதி⁴த: ॥ 56॥
லோகலோசநவிஶ்ராமோ விராமோ பூ⁴ரிது³ர்ஹ்ரு’தா³ம் ।
வேத³மார்க³நயா ராமோ ராமோ விஜயதேதராம் ॥ 57॥
ப³லக்ரு’ஷ்ணாதி³ரூபேண ப⁴விதா ச ஸம: க்வசித் ।
அத² யஜ்ஞக³தாஞ்ஜந்தூந் த³யமாநோ த³யாநிதி: ⁴ ॥ 58॥
பு³த்³த⁴ இத்யாக்²யயா யுக்தோ ப⁴விதா ஸ்வயமேவ ச ।
ததஶ்ச ம்லேச்ச²பா⁴வேஷு ஜநேஷு கலிகாலத: ॥ 59॥
புந:ஸம்ஸ்ம்ரு’த்ய ஸ்வம் த⁴ர்மம் ப⁴விதா கல்கிரூபத்⁴ரு’க் ।

rAmaShaDguNopAkhyAnavarNanam.pdf 5



ராமஷட்³கு³ணோபாக்²யாநவர்ணநம்

இமாநி த³ஶ முக்²யாநி ருபாண்யஸ்ய மஹாத்மந: ॥ 60॥
யுகே³ யுகே³ऽவதரதோ கீ³யந்தே வேத³வித்தமை: ।
அந்யாநி சாபி ரூபாணி யுக³ரூபாணி பி³ப்⁴ரதி ॥ 61॥
கு³ணாவதாரரூபாணி ததை²வாந்யாநி பூ⁴ரிஶ: ।
ஶ்வேதரக்தபீதக்ரு’ஷ்ணநாநாவர்ணாநி வை க²க³ ॥ 62॥
ததை²வாந்யாநி ரூபாணி கலாஶ்சாம்ஶா:ஸநாதநா: ।
ததை²வாவேஶரூபாணி ப்ரு’து²ராஜமுகா²நி ச ॥ 63॥
ராமஸ்யைவாகி²லாரம்பா⁴ த்³ரு’ஷ்டாஶ்சைவ ஶ்ருதா அபி ।
ஸ்ம்ரு’தா: புநந்தி பு⁴வநம் கஸ்தமாத்பர ஈஶ்வர: ॥ 64॥
ஸகலைஶ்வர்யஸீம்நோऽஸ்யைஶ்வர்யமுபவர்ணிதம் ।
ததா²ஹி மஹதீ பூ⁴திரநேநாத்ர ப்ரத³ர்ஶிதா ॥ 65॥
யௌவராஜ்யஸ்தி²தேநைவ ஶ்ரீமத்³தா³ஶரதே² க்³ரு’ஹே ।
க்³ரு’ஹம் க²லு விஶாலம் தத்³ யோஜநோச்ச்²ராயமீடி³தம் ॥ 66॥
ஸபா⁴மண்ட³ப ஸம்ஶோபி⁴ மணிமாணிக்யபூ⁴ஷிதம் ।
பித்ரு’பைதாமஹம் யத்ர ஹேமரத்நவிபூ⁴ஷிதம் ॥ 67॥
நி:ஶ்ரேணிகா த்ரய யுதம் தி³வ்யம் ஸிஹாஸநம் ஸ்தி²தம் ।
தத்ரஸ்தோ²ऽயம் ஸபா⁴காலே ஶுபு⁴பே⁴ யௌவராஜ்யபு⁴க் ॥ 68॥
பிதுராஜ்ஞாமநுல்லங்க⁴ய நீதித⁴ர்மாநுஶாஸக: ।
கா³யகா நர்தகாஶ்சைவ வாத³காஶ்சோபவீணகா: ॥ 69॥
அநேகஶில்பவைசித்ரீஶாலிந: ஶுப⁴கர்மிண: ।
ஸ்வாம் ஸ்வாம் வித்³யாம் த³ர்ஶயந்த உவாஸாஞ்சக்ரிரே மித:² ।
யௌவராஜ்யஸ்தி²தம் ராமம் த்ரிஜக³த்காமவர்ஷணம் ॥ 69॥
யுவாநமாஜாநுவிஶாலதோ³ர்த்³வயம்
மஹார்ஹரத்நாட்⁴யலஸத்கிரீடிநம் ।
வலக்ஷமுக்தாப²லபூரிதஶ்ருதிம்
விலம்பி³ஹாராப⁴ரணாத்³யுர: ஶ்ரியம் ॥ 70॥
நிரங்கபூர்ணேந்து³விராஜிதாநநம்
ஜக³த்த்ரயீநேத்ரசகோரதுஷ்டித³ம் ।

ஸமோத³மீஷத்ஸ்மிதரஞ்ஜிதாத⁴ரம்
நிதாந்தமாஜ்ஞாவஶகா³கி²லேஶ்வரம் ॥ 71॥
ஸுபீவராம்ஸம் ஸுவிஶாலவக்ஷஸம்
ஸுராஜராஜீவவிராஜிதேக்ஷணம் ।
ஸுவர்ணரத்நாங்க³த³பா⁴திரஸ்க்ரு’த
ஸ்பு²ரத்ஸபா⁴மண்ட³லபூ⁴தமிஸ்த்ரகம் ॥ 72॥
ஸ்வாமித்வத⁴ர்மேண வஶீக்ரு’தாகி²லம்
ஸ்வாபா⁴விகோத்³யோதஸஹஸ்ரதீ³தி⁴திம் ।
ப்ரஸந்நகாந்த்யாபி⁴ஸுதா⁴ம்ஶுஸம்பத³ம்
மநோரமாலாபகலாஸு கோவித³ம் ॥ 73॥
கே கே ந தோஷிதாஸ்தேந கே கே ந ச வஶீக்ரு’தா: ।
கே கே ந ஸங்க³தாஶ்சைவ கே கே ந ச க்ரு’தார்தி²தா: ॥ 74॥
கே கே ந காஞ்சநாஸாரை: கவயோ த⁴நதீ³க்ரு’தா: ।
கே கே ந க³ஜஸந்தோ³ஹைர்ஜநா க³ஜபதீக்ரு’தா: ॥ 75॥
கே கே ந வாஶ்வஸந்தோ³ஹைர்ஜநா ஹயபதீக்ரு’தா: ।
கே கே ந மணிஸந்தோ³ஹைர்ஜநா ரத்நாகரீக்ரு’தா: ॥ 76॥
தி³வாமணிகுலோத்³யோதே ராமே ப்ரக்ரு’திரஞ்ஜநே ।
யௌவராஜ்யஸ்தி²தே தூ³ரமகா³த் கலுஷஸம்ப⁴வ: ॥ 77॥
அக⁴ஸ்யாபி ந லேஶோऽபூ⁴த் ப்ரஜா த⁴ர்மாநுவதிதா: ।
நிரஸ்ததிமிரம் ரேஜே ஸர்வதோऽவநிமண்ட³லம் ॥ 78॥
தா³ரித்³ர்யமக³மத்³தூ³ரம் தி³வாபீ⁴த இவோத³யே ।
சதுர்தி³க்ஷு ஜயேத்யேவ ஶப்³தோ³ऽபூ⁴த் ஸுக²வர்த்³த⁴ந: ॥ 79॥
சதுர்ணாம் ச புமர்தா²நாமேஷ கல்பத்³ருமோऽப⁴வத் ।
ஸாகேதபுரராஜேந்த்³ரகுமாரோ லோகஸுந்த³ர: ॥ 80॥
மித்ராணாம் ஸ்தா²பநகர: ப்ரோஜ்ஜாஸநகரோ த்³விஷாம் ।
கோடிகந்த³ர்பமூர்தித்வாத் த்ரிலோகீசித்தமோஹந: ॥ 81॥
தருணார்க இவோத்³யோதஶாலீ மஹிமபூ⁴ஷித: ।
ததே³வ சக்ரே யத்ராபூ⁴த³ந்யேஷாமத்யஶக்யதா ॥ 82॥

தத்ராஸ்ய பா³ணஸஞ்சாரோ யத்ர ராக்ஷஸஸங்க்ஷய: ।
ததாந தாத்³ரு’ஶீம் கோதி ப்⁴ராத்ரு’வ்யா: யத்ர மர்ஷிதா: ॥ 83॥
ஜகா³த³ தாத்³ரு’ஶம் வாக்யம் யாத்³ரு’ஶம் வேத³ஸம்மிதம் ।
ஸஜ்ஜீக்ரு’த்ய ப³லம் க³ச்ச²ந் கி³ரிஶ‍்ரு’ங்கா³ண்யபாதயத் ॥ 84॥
புநஶ்ச விநயம் க்ரு’த்வா யாத்ராஸித்³தி⁴மவாப்ய ஸ: ।
ஜயதௌர்யத்ரிகோத்³கோ⁴ஷை: ப்ரவிஶந் நிஜமந்தி³ரே ॥ 85॥
அஸங்க்²யாதாந் கு³ணாம்ஸ்தஸ்ய கோ வா வர்ணயிதும் க்ஷம: ।
த்³விதீய:ஸூர்ய ஏவாஸௌ ஸாக்ஷாத்³ராம:ஸ்வயம்ப்ரபு: ⁴ ॥ 68॥
தி³லீபஸ்ய ரகோ⁴ஶ்சைவ ததை²வாஜஸ்ய பூ⁴பதே: ।
ஸாக்ஷாத்³த³ஶரத²ஸ்யாஸாவநுசக்ரே பிதுர்கு³ணாந் ॥ 87॥
ஆஹோபுருஷிகாம் ஸாக்ஷாத்³தே³வாநாம் ஸமபூபுஷத் ।
அஸுராணாம் நாஶக்ரு’தே ஸித்³தீ⁴நாமாஸநம் ப³பௌ⁴ ॥ 88॥
வீரதாயாஶ்ச மஞ்ஜூஷா ஶூரதாஶாஸநோ ப³பௌ⁴ ।
அத⁴ர்மஸ்ய ச ஸந்தா⁴ரோ த⁴ர்மஸ்யாதா⁴ர ஏவ ச ॥ 89॥
பாராவாரோ ப³லஸ்யைஷ கீர்தே: கர்தாநுவாஸரம் ।
பூ⁴மேர்ப⁴ர்த்தா த³ஶரத²ஸ்தஸ்ய ஸந்தோஷதா³யக: ॥ 90॥
விப்⁴ராணஶ்ச ஸ்வயம் ஶக்த்யா விப்ரகோ³வேத³பா³ந்த⁴வாந் ।
பரபீடா³பஹர்தா ச ஸம்ஸாரஸ்யோபரி ஸ்தி²த: ॥ 91॥
ஸர்வஸ்யோச்சை:ஸ்தி²தோऽப்யேஷ நீசைரேவாஸ்தி²தோ கு³ரோ: ।
வேதா³நாம் ரக்ஷக:ஸாக்ஷாத் க்ஷத்ரத⁴ர்மவ்ரதாகர: ॥ 92॥
தூ³ராத் காலாக்³நியந்த்ராப: ⁴ ஶத்ரூணாம் ப⁴யவர்த்³த⁴ந: ।
ஸமீபே ச மஹாதீக்ஷ்ணகாலஜிஹ்வாக்ரு’பாணவத் ॥ 93॥
து³ர்கா³ணாமாவரணக்ரு’த்³த்³வாரரோத்³தா⁴ கபாடவத் ।
ஸத்³த⁴ர்மகர்மணாம் பூ⁴மிர்கு³ணைர்க³ங்கா³ஸமுஜ்வல: ॥ 94॥
அக⁴தார்ணகுடீபுஞ்ஜஜ்வாலநோ நாமமாத்ரத: ।
பரஸைந்யமஹாமேக⁴க⁴டாஸங்க⁴ட்டமாருத: நாமமாத்ரத: ॥ 95॥
ஆகாஶ இவ விஸ்தாரீ ஜ்யோதிஷாம் ஸ்தா²நமவ்யயம் ।
ஸூர்யமண்ட³லவச்ச²த்ரம் சாமரே சந்த்³ரபி³ம்ப³வத் ॥ 96॥

ஸிம்ஹாஸநம் மேருஸமம் பாத³ப்ரோஞ்ச²நவந்மஹீ ।
யஸ்யோசிதம் பரம் த்வேஷ பிதுராஜ்ஞாகரோ ப்⁴ரு’ஶம் ॥ 97॥
த்³வீபாத்³ த்³வீபாந்தரம் க³ச்ச²ந் நாமயாமாஸ பூ⁴பதீந் ।
ஸமுத்³ராந் க்³ராஹயாமாஸ ஸைந்யை:ஸசதுரங்க³கை: ॥ 98॥
பர்வதாந் லோபயாமாஸ யாதாயாதைர்ப³லஸ்ய ஸ: ।
தே³ஶாந்தராது³பாக³த்ய ஜகு³ரேநம் கவீஶ்வரா: ॥ 99॥
லேபி⁴ரே ரத்நகூடாநி மஹேபா⁴ம்ஶ்ச மஹாஹயாந் ।
லக்ஷகோட்யதி⁴கம் த்³ரவ்யம் ப்ரஸாதீ³க்ரு’த்ய தாந் த³தௌ³ ॥ 100॥
லேபே⁴ ச மஹதீம் கீர்திம் ஶரச்சந்த்³ராம்ஶுஶீதலாம் ।
யதா² ப்ரோத்³பா⁴ஸிதம் விஶ்வம் யாவத்கல்போ விதே⁴ர்தி³நம் ॥ 101॥
ப்ரஜாநாம் பா⁴லஸம்பா⁴க்³யம் ஸாக்ஷாதே³வ ரகூ⁴த்³வஹ: ।
உஜ்ஜாக³ர: ஶ்ரியாமேஷ:ஸாக³ர:ஸர்வஸம்பதா³ம் ॥ 102॥
ஆஶீர்பி⁴ர்வர்த்³த⁴யாமாஸுரேநம் ஸிம்ஹாஸநஸ்தி²தம் ।
சிரஞ்ஜீவ மஹாராஜகுமார நயநோத்ஸவ ॥ 103॥
ஶ்ரீராம லக்ஷ்மணஸக² ப⁴ரதாத்³யநுஜாந்வித ।
தாநேவ நதவாந் மூர்த்³த்⁴நா ப³ஹுமாநபுர:ஸரம் ॥ 104॥
ஸிம்ஹாஸநஸ்தே²ஶ்ரீராமே யுவராஜே ரகூ⁴த்³வஹே ।
ரத்நபா⁴ஜநஸந்தோ³ஹநாநோபாயநபாணய: ॥ 105॥
தாம்பூ³லபா⁴ஜநகரா: பர்யஸ்து:² பாரிபார்ஶ்வகா: ।
மாத்³யத்³க³ஜவராரூடா⁴ நடவத்³வம்ஶஸம்ஸ்தி²தா: ॥ 106॥
உபஸேது³ர்மஹாமாத்ரா:ஸந்துஷ்ட்யை ராக⁴வேஶிது ।
கூர்த்³த³மாநா: கேகிஶிராஶ்சதுரங்கா³ ஜயோத்³து⁴ரா: ॥ 107॥
லகு⁴பல்யாணிநோ வீரா அஶ்வபாலகரஸ்தி²தா: ।
பட்டஸூத்ரஸமாவத்³தா⁴ உபஸேது³ஸ்துரங்க³மா: ॥ 108॥
க்ரு’ஷ்ணஸாராஶ்சாருத்³ரு’ஶஸ்தீக்ஷ்ணஶ‍்ரு’ங்கா³ ஜயோத்³த⁴தா: ।
பட்டஸூத்ரஸமாப³த்³தா⁴ உபஸேது³ஸ்தத³க்³ரத: ॥ 106॥
ம்ரு’க³யாதா⁴வநநவா: ஶ்வாநோ மத்⁴யே தரக்ஷுவத் ।

லலத்³விலோலஜிஹ்வாக்³ரா ஹயாநாமக்³ரகா³மிந: ॥ 110॥
ஶார்தூ³லபோதை:ஸத்³ரு’ஶா: பரஸ்பரகு³ணாதி⁴கா: ।
காலவர்ணா: பீதருச: ஶ்வேதாஶ்சித்ரதநுத்விஷ: ॥ 111॥
தூ⁴ம்ராக்ஷாஶ்சாதிதூ⁴ம்ராபா: ⁴ பட்டஸூத்ராவலம்பி³ந: ।
கூர்த்³த³மாநம்ரு’கீ³போதக்³ராஹிணஸ்த்ரு’தீயே க்ரமே ॥ 112॥
க்³ராமஸிம்ஹோத்தமாஸ்தத்ர ஹ்யுபஸேது³ரநேகஶ: ।
க்³ராமாணாம் நக³ராணாம் ச தே³ஶாநாம் ச விஶேஷத: ॥ 113॥
நிஷ்பத்திம் து ஸமாதா³ய ஸேவகா உபதஸ்தி²ரே ।
காந்த்யா விஶாலரஸநா நேத்ரை: பீயூஷவார்முச: ॥ 114॥
க³த்யா சாபி க³ரீயாம்ஸ: கீர்திவிஸ்தாரகாரகா: ।
ஆக்²யாநாக்²யாயகா: காவ்யகு³ரவோ வர்ணநக்ஷமா: ॥ 115॥
அநேக ஶாஸ்த்ரநிபுணா: கவயஶ்சோபதஸ்தி²ரே ।
தே³ஶேஷு பரதே³ஶேஷு தபந்தோ பா⁴நுபி³ம்ப³வத் ॥ 116॥
பஞ்சஹஸ்தப்ரமாணாங்கா³ யுவாநோऽக³ண்யவிக்ரமா: ।
ஸர்வே விஜ்ஞாதவிஜயா: ஶஸ்த்ரஶாஸ்த்ரவிஶாரதா:³ ॥ 117॥
க்ரு’பாணிகடிஸந்நத்³தா⁴ வாணேஷுதி⁴த⁴ராஶ்ச யே ।
வாசாமந்யதமா:ஸர்வே ஶூரா ஸமுபஸேதி³ரே ॥ 118॥
தத்ர தத்ராப⁴வத்³பா⁴க்³யம் யத்ர யத்ர த்³ரு’ஶம் த³தௌ³ ।
யதா³ யதா³ ப்ரஸங்கோ³ऽபூ⁴த் கவீநாம் பா⁴க்³யவ்ரு’த்³த⁴யே ॥ 119॥
ததா³ ததா³ஸமப⁴வத் காஞ்சநாஸாரவாரித:³ ।
இதி தே ப்ரோக்தமைஶ்வர்ய வீர்யமஸ்ய ஶ‍்ரு’ணு த்³விஜ ॥ 120॥
இதி ஶ்ரீமதா³தி³ராமாயணே ப்³ரஹ்ம பு⁴ஶுண்ட³ஸம்வாதே³ஷட்³கு³ணோபாக்²யாநே
ஐஶ்வர்யவர்ணநம் நாம த்³விநவதிதமோऽத்⁴யாய: ॥ 92॥

வீர்யவ்யாக்²யாநம்

ப்³ரஹ்மோவாச ।
அத² வீர்யம் ராமசந்த்³ரஸ்ய வக்ஷ்யே ஹ்யநந்யஸாமாந்யமமேயமஸ்ய ।
லோகோத்தரம் பா⁴க³வத்த்வைகசிஹ்நம் நிஶம்யதாம் வீர பு⁴ஶுண்ட³ மத்த: ॥ 1॥

10 sanskritdocuments.org



ராமஷட்³கு³ணோபாக்²யாநவர்ணநம்

யேநைகவிம்ஶவாராந் வை குடா²ரேண வரௌஜஸா ।
க்ஷத்ரியாந் யுதி⁴நிர்ஜித்ய க்ல்ரு’ப்தா ரக்தோத³கா ஹ்ரு’தா:³ ॥ 2॥
தப:ப்ரதாபயோ: புஞ்ஜ:ஸாக்ஷாத³க்³நிரிவோத்³த⁴த: ।
து³ர்த³ர்ஶநோऽதிதா⁴ம்நைவ து³ராராத்⁴யோ து³ராஸத:³ ॥ 3॥
ஸமுத்³ர வேஷ்டி²தமஹீ தா³நஸம்பூஜிதத்³விஜ: ।
க்ஷத்ரியாந்தகரோ ராம: ஸோऽபி யேந விநிர்ஜித: ॥ 4॥
ப³லாதா³க்ரு’ஷ்ய தத்தேஜ:ஸ்வஸ்மிந்நேவ ந்யவேஶயத் ।
கஸ்தஸ்மாதி³தரோ வீர:ஶ்ரீமத்³த³ஶரதா²த்மஜாத் ॥ 5॥
ஶைலேந்த்³ரஸாரம் கடி²நம் புராணம் ஶாம்ப⁴வம் த⁴நு: ।
ப³ப⁴ஞ்ஜ லீலயா பா³லஸ்தத: கோऽந்யோऽஸ்தி வீர்யவாந் ॥ 6॥
பஶ்யதாமேவ ஸர்வேஷாமாத்³வீபாந்தமஹீப்⁴ரு’தாம் ।
உவாஹ ஜாநகீமேஷ தத: கோऽந்யோऽஸ்தி வீர்யவாந் ॥ 7॥
பூ⁴தாநாம் ப⁴யத³ம் தீக்ஷ்ணம் ஸுபா³ஹும் நாம ராக்ஷஸம் ।
ஸஹஸ்த்ரதா⁴ க்ரு’தாத்மாநம் யுத்³த்⁴யந்தம் ஶஸ்த்ரவ்ரு’ஷ்டிபி:⁴ ॥ 8॥
மாயாவிநம் மஹாகோ⁴ரம் ஜேதாரம் ஸுரஸம்பதா³ம் ।
விகடாடோபஸம்ரம்ப⁴து³ர்த³ர்ஶம் ஸுது³ராஸத³ம் ॥ 9॥
ஸஹஸ்ரதா⁴ ஸ்வயம் சாபி க்ரு’த்வா ஸ்வாத்மாநமுச்சகை: ।
அபாதயத்³ரணே கோ⁴ரே தத: கோऽந்யோऽஸ்தி வீர்யவாந் ॥ 10॥
அந்யே ச பூ⁴பா⁴ரக்ரு’தோ ராக்ஷஸா கோ⁴ரத³ர்ஶநா: ।
விப்ரத்³ருஹோऽபகர்தார:ஸதாம் தே³வத்ரயீகி³ராம் ॥ 11॥
மஹாப³லா மஹாகோ⁴ரா து³ர்து³ரூடா⁴ ப³லோச்ச்²ரயா: ।
ஆகாஶசாரிணோ வீரா: ஶிலாபர்வதவர்ஷிண: ॥ 12॥
கராலவிக்³ரஹாடோபா க⁴டாஸங்க⁴ட்டமேசகா: ।
நாநாவர்ணா து³ராக்ரம்யா ப⁴யாநகரணக்ரியா: ॥ 13॥
தேऽபி நீதா க்ஷயம் பா³ணைஸ்தத: கோऽந்யோऽஸ்தி வீர்யவாந் ।
அக்³ரே ச ப்⁴ரூப⁴ங்க³மாத்ராஜ்ஜலதி⁴ம் விபுலோத³கம் ॥ 14॥
நியம்ய பாதயாமாஸ பாத³யோரப⁴யங்கர: ।
ஶிலாபி⁴ஸ்தம் ஸமாச்சா²த்³ய ஸேதும் க்ரு’த்வா த்³ரு’ட⁴ம் ப்ரபு: ⁴ ॥ 15॥

ப்லவங்கா³ம்ஸ்தாரயாமாஸ லங்காநிர்ஜயஹேதவே ।
ப⁴யாநகாநாம் ராக்ஷஸாநாமக³ணய்ய மஹாசமூம் ॥ 16॥
லங்காமாவ்ரு’த்ய பரித:ஸ்வஸைந்யம் ஸந்நிவேஶ்ய ச ।
பஶ்யதாம் ராக்ஷஸேந்த்³ராணாம் லங்காதி⁴பதிஶீர்ஷத: ।
அபாதயச்சி²தைர்வாணைராதபத்ராணி தத்க்ஷணாத் ॥ 17॥
ஜ்ஞாதம் ச யந்மஹாஸத்த்வம் மந்தோ³த³ர்யா விஶேஷத: ।
வர்ணிதம் ஸ்வஸ்ய பதயே தத: கோऽந்யோऽஸ்தி வீர்யவாந் ॥ 18॥
வாலிநம் சோத்³த⁴தப³லம் க்ரு’தலங்கேஶநிர்ஜயம் ।
ப³ப⁴ஞ்ஜைகேந வாணேந தத: கோऽந்யோऽஸ்தி வீர்யவாந் ॥ 19॥
யோऽந்தர்யாமிதயா ஸுராஸுரநரத்ரைலோக்யமத்⁴யே ஸ்தி²தோ
ப⁴க்தாநாம் ப⁴யஸஞ்ஜிஹீர்ஷணக்ரு’தே பாணௌ த⁴நுர்வாணப்⁴ரு’த் ।
மர்யாதா³பரிபாலநைகநிபுண:ஸர்வாவதாரேஶ்வர:
ஶ்ரீமாநேஷ சிரந்தநோ விஜயதே பூர்ண: பர: பூருஷ: ॥ 20॥
அஸ்யாஜ்ஞாதத்பரோ வீரோ ஹநூமாந் விஶ்வநிர்ஜயீ ।
குர்வந் கிலகிலாஶப்³தை:³ க்ஷோப⁴ணம் யக்ஷரக்ஷஸாம் ॥ 21॥
கபீந்த்³ர:ஸ்மரணாதே³வ து³ஷ்டஜாலப்ரணாஶந: ।
ருஷ்டோऽம்போ⁴தி⁴ம் ஶோஷயேத்³யோ த⁴ரித்ரீமபி தா³ரயேத் ॥ 22॥
பர்வதாந் பாதயேதே³வ பி⁴ந்த்³யாத்³ வஜ்த்ரமபீச்ச²யா ।
மத்²யாத் த்ரைலோக்யமகி²லம் ஸஸுராஸுரமாநுஷம் ॥ 23॥
காலயேத் காலமபி யோ ஹரேத் ஸர்வஸ்ய பௌருஷம் ।
ஸிம்ஹநாதீ³ மஹாபீ⁴மோ ப்³ரஹ்மாண்ட³மபி சோத்³வஹேத் ॥ 24॥
உத்³த⁴ரேந்மேருமபி ய:ஸாக்ஷாந்மாருதநந்த³ந: ।
தாத்³ரு’ஶோ யஸ்ய புரதோ ப³த்³தா⁴ஞ்ஜலிபுட:ஸ்தி²த: ॥ 25॥
கிங்கரோமீதி ஸததம் ஸ்வதா³ஸ்யமநுத³ர்ஶயந் ।
ஆநமத்கந்த⁴ரௌ ப⁴க்த்யா தத: கோऽந்யோऽஸ்தி வீர்யவாந் ॥ 26॥
இதி ஶ்ரீராமசந்த்³ரஸ்ய வீர்ய தே கதி²தம் மயா ॥ 27॥
யஸ்யைகநாம ஸகலாக³மஸாரபூ⁴தம்

பூ⁴யோ ஜபந் கில நர: ப்ரவிமுச்யதே வை ।
ப்³ரஹ்மாதி³தை³வதப⁴யாநகரூபகால
வ்யாலாநநாந் ஜயதி கோऽந்ய இதோऽபி வீர: ॥ 28॥
ப்ராணாந்தகரணோத்³யுக்தா ப⁴யதா³ யமகிங்கரா: ।
ஸுது³ர்த³ர்ஶா: பாஶகரா: கஶாஹஸ்தா:ஸுவேகி³ந: ॥ 29॥
தேऽபி ஸம்யமிநீபுர்யாம் வாஸிநோ கோ⁴ரவிக்³ரஹா: ।
யஸ்யைகநாமமாத்ரேண பலாயந்தே தி³ஶோ த³ஶ ॥ 30॥
நிர்ப⁴யோ ஜாயதே மர்யோ நிஸ்தீர்ண: காலஸங்கடாத் ।
ஸர்வத்ர பூஜாம் லப⁴தே கஸ்தஸ்மாத்பர ஈஶ்வர: ॥ 31॥
யஸ்ய ப்⁴ராதா லக்ஷ்மணாக்²யோ யதீந்த்³ர:
கல்பாந்தாக்³நிக்ரோத⁴து³ஷ்ப்ரேக்ஷரூப: ।
ப⁴க்தஸ்யார்தே²ஸ்வயமாத்தேஷுசாப:
கோऽந்யஸ்தஸ்மாது³ச்சகைர்வீரவர்ய: ॥ 32॥
காலஸ்யாபி ப⁴யம் யஸ்மாத்³விஶ்வத: கலநாத்மந: ।
ஸூர்யஸ்ய நித்யம் ப்⁴ரமதோ மருதஸ்ய ஸதா³க³தே: ॥ 33॥
அந்யேஷாம் சாபிதே³வாநாம் மர்யாதா³ஸம்ஸ்தி²தாத்மநாம் ।
யதோ ப⁴யம் நித்யமேவ மஹாஸம்ஹரணாத்மந: ॥ 34॥
ஸ்தா²வராணாம் ஜங்க³மாநாம் யத ஏவாஸ்தி ஸம்ஸ்தி²தி: ।
ஸ்வே ஸ்வே ஸ்தா²நே ஸ்தா²பிதாநாம் நாத்³யாப்யஸ்தி வ்யதிக்ரம: ।
ப்ரபூ⁴ணாம் சாபி ஸர்வேஷாமேக ஏவ ச ய: ப்ரபு:⁴ ॥ 35॥
காலாக்³நிருத்³ரோ ஜக³தீதலஸ்ய
கராலரூபோ விகடஜ்வாலமாலீ ।
கல்பாந்தேஷு க்ஷம ஏஷோऽஸ்ய ஹ்ரு’த்யை
ஸோऽப்யஸ்ய யஸ்துல்யதாம் நைவ யாதி ॥ 37॥
யௌவராஜ்யபதே³ஸ்தி²த்வா ஸ்வபீட²மதி⁴திஷ்ட²தி ।
கோடிப்³ரஹ்மாண்ட³கர்தாரோ வித⁴ய: கோடிஶங்கரா: ॥ 38॥
கோடயஶ்ச மஹேந்த்³ராணாம் வருணாநாம் ச கோடய: ।
கோடய: பாவகாநாம் ச யமாநாம் சாபி கோடய: ॥ 39॥

ப³த்³தா⁴ஞ்ஜலிபுடா பூ⁴த்வா அக்³ரத: பர்யுபாஸ்தி²தா: ।
தத: ப்ரஸாத³மாஸாத்³ய க³ச்ச²ந்தி ஸ்வஸ்ய விஷ்டபம் ॥ 40॥
காம்ஶ்சித் க்ரு’பாகடாக்ஷேண காம்ஶ்சிந்மஞ்ஜுமுக²ஸ்மிதை: ।
காம்ஶ்சிதா³லாபமாத்ரேண காம்ஶ்சித்³த³ர்ஶநமாத்ரத: ॥ 41॥
ராக⁴வேந்த்³ரோऽநுக்³ரு’ஹ்ணாதி கோடிப்³ரஹ்மாண்ட³நாயக: ।
யஸ்யாவதாரஸமயே வைகுண்ட²ம் வீக்ஷ்ய ஶூந்யவத் ॥ 42॥
யே தத்ர கா³மிநோ தே³வா ப்³ரஹ்மாத்³யா ஆதி⁴காரிகா: ।
ஜ்ஞாத்வா பரம் பூருஷம் தம் நித்யமேவமுபாஸதே ॥ 43॥
தஸ்ய வீர்யம் ஸமாலம்ப்³ய ராவணாத்³யைருபத்³ருதா: ।
விஸ்த்ரஸ்தா:ஸ்வாதி⁴காரேப்⁴ய:ஸ்வாந்தே ஸந்தாபஸஞ்ஜுஷ: ॥ 44॥
யஸ்ய வீர்யம் ஸமாலம்ப்³ய த்ரித³ஶா ஸர்வ ஏவ ஹி ।
தாத்³ரு’ஶம் விபதா³ம் பா⁴ரம் ந கிஞ்சித்³ க³ணயந்த்யஹோ ॥ 45॥
ஸ்ம்ரு’த்வா யஸ்ய த⁴நுர்பா³ணௌ ஸதாம் ரக்ஷணகாரகௌ ।
தை³த்யாநாமஸ்த்ரஶஸ்த்ராணி மந்யந்தே த்ரு’ணவச்ச தே ॥ 46॥
யஸ்ய சக்ரம் மஹாஜ்வாலாமாலாதீ³தி⁴திஸம்யுதம் ।
தை³த்யஸ்தோமத்ரு’ணாரண்யதா³ஹநோத்³து⁴ரதாண்ட³வம் ॥ 47॥
அபாம் தத்த்வம் த³ரவரம் யஸ்ய பாணௌ விராஜதே ।
யத்ர மக்³நாஸ்து தி³திஜா நோந்மஜ்ஜந்தி புந: க்வசித் ॥ 48॥
வாயுதத்த்வமயீ யஸ்ய க³தா³ நித்யம் ப³லோர்ஜிதா ।
தை³தேயக⁴நஸங்க⁴ட்டவித்³ராவணமஹோர்ஜிதா ॥ 49॥
பு⁴வநாத்மகமம்போ⁴ஜம் யஸ்ய பாணிதலே ஸ்தி²தம் ।
மோஹநம் ஸர்வதை³த்யாநாம் தத: கோऽந்யோऽஸ்தி வீர்யவாந் ॥ 50॥
தே³வாநாம் சைவ யக்ஷாணாம் க³ந்த⁴ர்வாணாஞ்ச கந்யகா: ।
ராஜ்ஞாம் புண்யஜநாநாம் ச மநுஷ்யாணாம் ச கந்யகா: ॥ 51॥
த்³வீபாந்தரஸ்தி²தாநாம் ச விசித்ரஜநுஷாம் ந்ரு’ணாம் ।
காஶ்மீராதி³ப்ரதே³ஶஸ்த²மாநவாநாம் கு³ணாந்விதா: ॥ 52॥
பத்த்ந்யஶ்ச புத்ரிகாஶ்சைவ ரூபஸௌந்த³ர்யஶோபி⁴தா: ।
காமலுப்³தே⁴ந நிதராம் ராவணேந து³ராத்மநா ॥ 53॥

த்³விராக³மவிவாஹாதௌ³ யேஷு தேஷு ஜநாதி³ஷு ।
பதிஸம்யோக³காலாதௌ³ ப்ரஸப⁴ம் ப³லிநா ஹ்ரு’தா: ॥ 54॥
வந்தீ³க்ரு’தாஶ்சாவருத்³தா: ⁴ ப்ரத்யஹம் ஶோககர்ஶிதா: ।
யஸ்ய வீர்யவிமர்ஶேந வாஸரம் க³மயந்தி தா: ॥ 55॥
தீ³நாநாம் ந: ப்ரபு⁴ரேகஸ்த்ரிலோக்யாம்
ஶ்ரீமாந் வீரோ யோऽக்³ரக³ண்ய: ப்ரதாபீ ।
கதா³ஸமாக³த்ய ரகு⁴ப்ரவீர:
ஶ்ரீராமசந்த்³ரோ மோசயிஷ்யத்யமுஷ்மாத் ॥ 56॥
அஸ்மாம்ஸ்ததே³கஶரணா: பதிபித்ரு’ப்⁴ராத்ரு’

புத்ராதி³பி⁴ர்விரஹிதா ஹ்ரு’தி³ஶோகபா⁴ஜ: ।
ஶ்ரீராக⁴வேந்த்³ர இஹ ஸங்க³த ஏவ காலே
ஸம்மோசயிஷ்யதி ப³லாத்³ ப³லவாந் ஸ ஏக: ॥ 57॥
நாந்யோऽஸ்மாகம் மோசயிதா த்³ரு’ஶ்யதே பு⁴வநத்ரயே ।
ராவணத்ரிஜக³ஜ்ஜைத்ராதே³கம் ரகு⁴பதிம் விநா ॥ 58॥
இதி விஶ்வஸ்தசித்தாஸ்தா பா⁴வயந்தி தி³வாநிஶம் ।
யமேவ வரஶார்தூ³லம் தத: கோऽந்யோऽஸ்தி வீர்யவாந் ॥ 59॥
ஸம்ப்ராப்தே ஸங்கடே சாபி மஹாப⁴ய உபஸ்தி²தே ।
ஸங்க்³ராமே விஷமே கோ⁴ரே து³ர்க³மே ஜலஸங்க³மே ॥ 60॥
ராஜத்³வாரே ப⁴யகரே ததை²வாத்⁴வநி து³ர்க³மே ।
க்ரவ்யாத³த்³விபஸர்பாதௌ³ஸத்³யோ நாஶார்த²முத்³யதே ॥ 61॥
காந்தாரே து³ர்க³மே சைவ பர்வதே ஸிம்ஹஸம்யுதே ।
பூ⁴தப்ரேதபிஶாசாத்³யைர்ஜ்ரு’ம்ப⁴காத்³யைருபத்³ருதே ॥ 62॥
ராமேதி யஸ்ய நாம்நைவ தரந்தி விபதோ³ऽகி²லா: ।
ஜாயந்தே நிர்ப⁴யா லோகா: கோऽந்யஸ்தஸ்மாச்ச வீர்யவாந் ॥ 63॥
இதி தே வீர்யமாக்²யாதம் ராமஸ்ய ஸுமஹாத்மந: ।
யஜ்ஜ்ஞாத்வா க²லு ஜாயந்தே அநந்யஶரணா ஜநா: ॥ 64॥
வீராய வீரவர்யாய மஹாவீர்யகு³ணாத்மநே ।

ராக⁴வேந்த்³ராய ராமாய நித்யமேவ நமோநம: ॥ 65॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ பூர்வக²ண்டே³
ஷட்³கு³ணோபாக்²யாநே
வீர்யவ்யாக்²யாநம் நாம த்ரிநவதிதமோऽத்⁴யாய: ॥ 93॥

யஶோவ்யாக்²யாநம்

ப்³ரஹ்மோவாச ।
அத² தே ராக⁴வேந்த்³ரஸ்ய ப்ரவக்ஷ்யாமி யஶோகு³ணம் ।
ஜநோ யத்³கா³நமாத்ரேண ப⁴வப³ந்தா⁴த் ப்ரமுச்யதே ॥ 1॥
ஸபா⁴மண்ட³பமாக³த்ய ஸ்தி²தே ஶ்ரீரகு⁴ஸத்தமே ।
வேதா³ஸ்தாபஸரூபேண கா³யந்தி விபுலம் யஶ: ॥ 2॥
அநவத்³யலஸத்³வர்ணாம் க³த்³யபத்³யாதி³ரூபிணீம் ।
அவலம்ப்³ய கி³ரம் தாத்³ரு’க்³க³பீ⁴ரார்த²விஶாரதா³ம் ॥ 3॥
யமகோத்³பா⁴ஸிநீம் பூ⁴யோ த³ண்ட³கோத³ண்ட³மண்டி³தாம் ।
ஸரஸ்வதீமுபாஶ்ரித்ய ஸாலங்காராம் கு³ணாந்விதாம் ॥ 4॥
ஸர்வலக்ஷணஸம்யுக்தாம் விமுக்தக்ரமஸங்க்ரமாம் ।
அபூ⁴தபூர்வவிபுலாம் கவிதாக்²யாம் தரங்கி³ணீம் ॥ 5॥
ஸர்வலக்ஷணஸம்யுக்தாம் விமுக்தக்ரமஸங்க்ரமாம் ।
அபூ⁴தபூர்வவிபுலாம் கவிதாக்²யாம் தரங்கி³ணீம் ॥ 5॥
ஶ்ரீராமசந்த்³ரவத³நாலோககௌஸ்துப⁴ஸம்ஸ்துதாம் ।
சமத்காரஶதைர்யுக்தாம் பா⁴ரதீம் ஸமத³ர்ஶயந் ॥ 6॥
வேதா³ஊசு: ।
ஶ்ரீக²ண்ட³த்³ரவஶீதலம் விஜயதே நித்யம் த்வதீ³யம் யஶ:

காமக்லேஶமுகை²ருபத்³ருதமமும் ஜீவம் தம:ஸம்யுதம் ।
ஸந்தப்தம் ப³ஹுஶோ விபந்நமஸக்ரு’த் ஸம்ஶீதயத்யேவ ய:
பீயூஷோபமமுச்சகைஸ்தத³பி⁴தோ ப⁴க்தைர்ஜநைர்கீ³யதே ॥ 7॥
ஶரச்சாந்த்³ரீவலக்ஷம் யத் ப்ரக்ரு’த்யா ஸ்வாது³ ஶீதலம் ।
அபஹாய ஜநஸ்தாத்³ரு’க் தாவகம் விபுலம் யஶ: ॥ 8॥

கோऽந்த:ஸந்தாபஸந்தோ³ஹநிர்வாபம் க²லு வாஞ்ச²தி ।
இதி சாத்ர மஹாமோஹ வ்யாகுலே து³ர்ப⁴கே³ ப⁴வே ॥ 9॥
நாந்யஸ்த்வாத்³ரு’க் ஸுரேஷு ப்ரதிக்ரு’திகரணே பூ⁴ரிஸந்தாபராஶே:

ஸர்வே த்வத்³த³த்தமேவ ப்ரலயமவதி⁴த:ஸ்வாதி⁴காரம் ப⁴ஜந்தே ।
ஏகஸ்த்வம் நி:ஸமாந: ப்ரபு⁴வர வரணீயோऽஸி ஜீவை:

ஸமஸ்தைரேஷா தே ராம கீர்திஸ்த்ரிபு⁴வநஜநதாசித்தஸந்தாபஹர்த்ரீ ॥ 10॥
கோடிநிர்லாஞ்ச²நேந்தூ³நாம் பா⁴ஸ்வந்த்யா ப்ரப⁴யாபி ச ।
யத்³ து³ர்நிவாரதிமிரம் த்வத்கீர்த்யா தந்நிவர்ததே ॥ 11॥
த்ரிபு⁴வநஜநதாயாஶ்சித்தஸந்தாபஹர்த்ரீ
ப்ரஸப⁴தரமவித்³யாகாமகர்மாதி³ரூபம் ।
திமிரமபஹரந்தீ விஷ்வகௌ³ஜ்ஜ்வல்யயுக்தா
விலஸதி தவ கீர்தி:ஸந்ததம் ராக⁴வேந்த்³ரோ ॥ 12॥
க்ஷீராம்போ⁴தே: ⁴ ஸமந்தாத்³விலுலிதலஹரீலாஸ்யலாவண்யசௌரீ
கர்பூரக்ஷோத³கௌ³ரீ த்³ருததரவிஸரச்சந்த³நாமோத³யுக்தா ।
கீர்திஸ்தே ராமசந்த்³ர ப்ரக்ரு’திஸுமது⁴ரா பூர்ணபீயூஷபூர
ப்ராப்தப்ராஜ்யப்ரதிஷ்டா² கலயதி குமுதா³லோகிநீம் சாருசாந்த்³ரீம் ॥ 13॥
ஜய ஜய ஜய தே³வ ஸாகேதசந்த்³ரஶ்ரியா
தந்த்ரசந்த்³ரத்³யுதே ராமசந்த்³ர க்ஷமாபால
ஶக்ராதி³தி³க்பாலதேஜ:ஸ்பு²ரச்சண்ட³கோத³ண்ட³த³ண்ட³ஸ்பு²டோத்³கீ³ர்ணவாணாவல
ஶீர்ணவித்³வேஷிஸங்க⁴ ப்ரபூ⁴தப்ரசண்ட³ப்ரதாபப்ரகாஶப்ரக்ரு’ஷ்ட
ப்ரஸர்பத்ப்ரபா⁴வப்ரஸாரப்ரபா⁴பூரிதக்ஷ்மாதலக்ஷேமதா³க்ஷுண்ண
கௌக்ஷயகாக்ஷாமலக்ஷ்மீக ஸக்ஷேமஸோந்மாத³மாதங்க³விஶ்ராணநோத்³தா³ம
தீ³வ்யத்³கு³ணக்³ராம பூ⁴தே³வவிஶ்ராம பூ⁴யஸ்தராயாம த⁴ர்மத்³ருமாராம ஹேராம
காமாபி⁴ராமத்³யுதே ॥ 14॥
ஜய கவிஜநகீ³த தாவத்துலாதீத நித்யப்ரமுதி³த
ஶீதத்³யுதிஸ்பீ²தஸத்கீர்திஸந்நீதஸாங்க³ஸ்வராதீ⁴தவிப்ராநநோந்நீதமாங்க³ல்யவாக்³கீ³த
க²ட்³க³ஸ்பு²டாகா⁴தஸத்³ய:ஸமுத்கா²தஸர்வத்³விஷவ்ராத
பூ⁴மண்ட³லாயாதலாவண்யஸங்கா⁴த தோ³ர்விக்ரமத்ராத ஸத்³த⁴ர்மவிக்²யாத
கிஞ்சிந்நவப்ராதருத்³யத்பயோஜாதரோசிஷ்ண்வபி⁴க்²யாத
பாத³த்³வயாபாதநம்ரத்³விஷத்ஸாததா³நஸ்பு²டௌதா³ர்ய ஸத்³விப்ரஸத்கார்ய

ஸத்³வ்ரு’த்தநிர்தா⁴ர்யவீர்யஶ்ரியாவார்ய ஸௌந்த³ர்யஸத்பாத்ர
பூ⁴யோல்லஸத்³கா³த்ரசஞ்சத்³யஶோமாத்ர நித்யத்³யுதே ॥ 15॥
ஜய ஜய கவிஜநபா⁴லபூ⁴ரிஸ்பு²ரத்³பா⁴க்³யபூ⁴ம்யேகஸௌபா⁴க்³ய-
ஸம்பத்திஸம்பா⁴ரதௌ⁴ரேயதோத்³த³ண்ட³தோ³ர்த³ண்ட³
ஶுண்டா³ஸமுச்சண்ட³ப்⁴ரு’ங்கா³வலீக³ண்ட³ஸோத்³ரேகவேதண்ட³விஶ்ராணநாக²ண்ட³-

பூ⁴மண்ட³லாக²ண்ட³லோக்³ரப்ரபா⁴ஜாக்³ரத³த்யுக்³ரஹஸ்தாக்³ர
கிம்பூ⁴யஸா விஸ்தரேண த்வயா தே³வகீர்திஶ்ரியா விஶ்வமேதத் ஸமஸ்தம் க்ரு’தம்
நிஸ்தமஸ்கம் ததா² கோடிநிர்லாஞ்ச²நேந்து³ச்ச²வீநாம் ச²டாபி⁴ர்ந ஸம்பா⁴வ்யதே
தாத்³ரு’ஶீ ஶ்ரீரதஸ்த்வம் ஸமஸ்தாவநீபாலமூர்த்³தா⁴க்³ரமாணிக்ய ஹேராமசந்த்³ர
க்ஷமாபாலசந்த்³ர ஜீயாஶ்சிரம் தே³வ ஜீயாஶ்சிரம் ॥ 16॥
ஜய ஜய கு³ணமயகாய ஸர்வாதி⁴கோச்ச்²ராய தீ³வ்யத்ஸதா³த்⁴யாய விப்ராவலீதா³ய
ஜாதாஹிதாபாய ஶாதாவலீஶாய விஸ்பூ²ர்ஜிதாமந்த³ ஸௌரப்⁴யமாகந்த³
லக்ஷ்மீலதாகந்த³ பூர்ணாந்தராமந்த³ த³த்தாரிஹாக்ரந்த³ வித்³வத்ஸபோ⁴ல்லாஸ
பூ⁴யோரஸாவாஸக²ட்³கோ³த்³ப⁴வத்ராஸவஶ்யத்³விஷத்³தா³ஸவாணாஸநோத்ப்ராஸ
விக்ராந்திஸோத்³பா⁴ஸ ஹேராம தத்ர த்வயா கீர்திரஸம்ஸ்தா²பி யத்ரோல்லஸந்த:
ஸுதா⁴பூரபூர்ணா:ஸ்பு²ரந்த்யுச்சைஸ்துங்க³க³ங்கா³தரங்கா³ஸ்ததா² ராஜஹம்ஸாவலீ
ராஜதே யத்ர கீர்திஸ்ததா²ஸ்வ:பதே ॥ 17॥
இதி தே பூ⁴யஸீம் கீர்தி வர்ணிதாம் கவிபுங்க³வை: ।
கா³யந்தி தே³வலலநா விமாநஸ்தா:²ஸ்வகேலிஷு ॥ 18॥
மந்தா³கிநீ போ⁴க³வதீ க³ங்கா³கு³ணவதீ ச யா ।
ஸா தவைவ யஶோராஜீபுண்யதோயதரங்க³வாட் ॥ 19॥
உத்³கா³யதாம் ப்ரதிபத³ம் ஸுரபீ⁴கரோதி
வக்ராணி கல்பதருபுண்யபராக³வத்³ ய: ।
சேத: புநாதி ருசிமுத்குருதே ஶ்ரவ:ஸு
ஜாட்³யம் து⁴நோதி தநுதே விபுலார்த²ஸார்த²ம் ॥ 20॥
ஶ்லோகஸ்தாத்³ரு’க்தாவகோ ராக⁴வேந்த்³ரோ யந்நோ கீ³த:ஶூந்ய ஏவாஸ்தி வேத:³ ।
யத்³வா கீ³த: ஸர்வபா⁴வாதிரேகாத் கிந்தைர்கீ³தைர்து³வித³க்³தை⁴ஸ்ததா²ந்யை: ॥
21॥
ஸங்கீ³யந்தே யஸ்ய கு³ணா வதா³ந்யா:ஸமஸ்தஸௌபா⁴க்³யமுதா³மஜஸ்த்ரம் ।

கிம் தேந கீ³தேந ய ஏதி ம்ரு’த்யுமுத்பத்³யதே ப்ரக்ரு’திர்யஸ்ய து³ஷ்டா ॥ 22॥
ஈஶாவாஸ்யமித³ம் ஸர்வம் ப⁴வதா கு³ணஸிந்து⁴நா ।
த்ரைலோக்யப³ந்து⁴நா ராம ஸந்ததம் கருணாத்மநா ॥ 23॥
ஸுமேருஶிக²ராஸீநா மந்தா³ரத்³ருமமூலகா:³ ।
தி³விஷத்கந்யகா ராம கா³யந்தி ப⁴வதோ யஶ: ॥ 24॥
வேதை³ரபி ந நிர்ணேயம் யஸ்ய நாம மஹத்³யஶ: ।
கே நாம தாபஸாஸ்தத்ர வயம் வர்ணயிதும் க்ஷமா: ॥ 25॥
த³த்த்வா ந ப்ரத²யந்தி தஜ்ஜநமுகே² ஶஶ்வத்³க்³ரு’ஹாப்⁴யாக³தே
ஸாநந்த³ம் க்ரு’தஸம்ப்⁴ரமா இவ ப⁴வந்த்யாதா⁴ய கர்ம ப்ரியம் ।
தூஷ்ணீமாஸத ஆத்மநீதரஜநஸ்வல்போபகாரக்ரியாம்
க⁴ண்டாகோ⁴ஷவதீ³ரயந்தி த³த⁴தே நோத்ஸேகமந்த: ஶ்ரியாம் ॥ 26॥
இத்யாத்³யா:ஸகலா கு³ணா வித³த⁴தே கீர்திம் ரகூ⁴ணாம் ஹி வ
ஸ்தத்ராபி த்வமிஹ ப்ரபோ⁴ விதி³த ஏவாத்யுத்தம: பூருஷ: ।
யேஷாமத்³ய கரோஷி நாம ஸத³லங்காரம் கு³ணாநாம் ஹரே
தஸ்மாத்தே கு³ணிநோ ஜயந்தி ஹி கு³ணா:ஸ்வார்தா:² பரார்தா²அபி ॥ 27॥
நித்யம் மாரகதேஷு ஹேமஸத³நாலங்காரிஷு ப்ராங்க³ணே
ஷ்வாஸீநா விது³ஷாம் ஸ்த்ரியஸ்த்வத³மலஶ்லோகாநுகீர்திஸ்ப்ரு’ஶாம் ।
முக்தாவித்³ருமஹேமஹீரகிரணப்ரோந்மீலிதாங்க்³ய: ப்ரபோ⁴
க்³ரு’ஹ்யே கர்மணி தாவகம் ஸுவிஷத³ம் கா³யந்தி ஶஶ்வத்³ யஶ: ॥ 28॥
நேந்து:³ பூர்ணதமோऽத² ஶாரத³நிஶாமத்⁴யோல்லஸத்³தீ³தி⁴தி
ர்நோ வா கைரவகாநநம் ந ச ஸுதா⁴ ஸந்தீ³ப்திவந்மந்தி³ரம் ।
நோ வா ஶம்பு⁴ஶிர:ஸு மல்லிகுஸுமஸ்த்ரக்³விஷ்ணுபத்³யா: பயோ
விஶ்வம் பூ⁴ஷயதே ந ராம ப⁴வதாம் யத்³வத்³வலக்ஷம் யஶ: ॥ 29॥
யத்ஸங்கா³த³ஶுசி: ஶுசி:ஸுமலிநோऽப்யௌஜ்ஜ்வல்யவாந் பா⁴ஸதே
மூடோ⁴ऽபி ப்ரகு³ணாகர: ஶட²மதிஶ்சாபீஹ ஸௌஹார்த³வாந் ।
தத்தாத்³ரு’க் ப⁴வதோ யஶஸ்த்ரிபு⁴வநாலங்காரஸாரம் ஜநோ
ஹித்வாந்யம் யது³பாஸதே நரபதிம் லோபா⁴த் ஸ வை து³ர்ப⁴க:³ ॥ 30॥
ஏகே காலமஹாபு⁴ஜங்க³மபரித்ரஸ்தாஸ்ததே³கௌஷத⁴ம்
பீயூஷோஜ்ஜ்வலமாந்தராதி⁴கபரீதாபப்ரதீகாரகம் ।

ஶ்ரீமத்³ராக⁴வ தாவகீந மமலம் விஶ்வப்ரமோத³ப்ரத³ம்
சேதோவஶ்யகரம் யஶ:ஸமுத³யம் ப்ரோத்³கா³ய ஸுஸ்தா² ப³பு: ⁴ ॥ 31॥
நாந்யோ தா³தா ந ஶூரோ ந ச யுவதிமநோஹாரிலாவண்யலக்ஷ்மீ
ர்நோ வித்³வாந்நோபகர்தா ந க²லு பரருஜாம் ஹாரகஸ்தாரகோ வா ।
ப்ரத்யேகம் ராமசந்த்³ர த்ரிஜக³தி விரலா யே கு³ணா:ஸர்வ ஏதே
தேऽமீ த்வாமேவ லீலாऽவதரணஸமுபாஶ்ரித்ய ஶஶ்வஜ்ஜயந்தி ॥ 32॥
த⁴ந்யோ வால்மீகிநாமா ஜயதி முநிவரோ த⁴ந்ய ஏவாஶ்வவக்த்ரோ
த⁴ந்ய:ஶ்ரீமாந் ஹநூமாந் கிமபி கலஶஜோ த⁴ந்ய உச்சைர்விதி⁴ஶ்ச ।
த⁴ந்ய:ஸங்கர்ஷணஶ்ச த்ரிபு⁴வநப⁴வநோத்³தீ³பிநீ வாக் ச தேஷாம்
த⁴ந்யா ஶ்ரீராமசந்த்³ர ப்ரக்ரு’திஸுமது⁴ரம் த்வத்³யஶோ யே வஹந்தி ॥ 33॥
யத்ரைதே ரு’ஷயோ ப⁴வந்தி ரு’ஷயோ விஷ்வக் ப்ரவ்ரு’த்திப்ரதா³
ஶ்ச²ந்தோ³ऽநுஷ்டுவதா²பி ராம வ்ரு’ஹதீ த்ரிஷ்டுப்³ ஜக³த்யாதி³பி:⁴ ।
த்ரைலோக்யோத்தரஸர்வதி³வ்யகு³ணபூ⁴ஸ்த்வந்தே³வதா ஶ்ரீபதே
ஶக்திர்விஶ்வஜநீநபாபஹரணம் பீ³ஜம் ததா² கீலகம் ॥ 34॥
த்வத்கீர்தி:ஸகலாக³மேஷு விமலோ மந்த்ர: பர: கீர்தித
ஸ்தஸ்யைஷ ப்ரக்ரு’த: ப்ரயோக³விப⁴வ: ப்ரோத்³பா⁴தி ஸர்வேஶ்வர ।
காமக்ரோத⁴மத³ப்ரமாத³பிஶுநஸ்தோமைகமுத்³ராகர:
ஸித்³தி⁴ம் காமபி வாஞ்ச²தாமிஹ ந்ரு’ணாமஸ்யைவ ஸம்ஸாத⁴நம் ॥ 35॥
ஸத்³ய: ப்ரத்யயக்ரு’த் ப்ரபா⁴வ உத³யத்யேதஸ்ய லோகோத்தரோ
யத்ஸர்வா அபி ஸம்ஸரேத்³தி⁴ விபதோ³ விக்⁴நாநநேகாநபி ।
ஶ்ரேயோ பூ⁴ரி லபே⁴த பூ⁴திரபி ச ஶ்ரீரைஹிகாமுஷ்மிகீ
கே கே நார்த²கு³ணா ஜயந்தி ஜக³தி த்வத்கீர்திமந்த்ரே ப்ரபோ⁴ ॥ 36॥
ஆதௌ³ நாமைவ ஸர்வாக³மநிக³மகி³ராமித்த²மேகம் ரஹஸ்யம்
சைதந்யாநந்த³ரூபம் தத³நு ச ப⁴வதோ தா⁴ம நித்யப்ரமோத³ம் ।
நித்யா தே தத்ர லீலா தத³நு விஜயதே பூர்ணகைவல்யரூபா
ஹம்ஹோ த்வத்³ப⁴க்திபா⁴ஜாம் ப²லமபி பரமம் ஸாத⁴நம் த்வத்பதா³ப்த்யை ॥ 37॥
ஆபா³ல்யாத்³ராமசந்த்³ர த்வமிஹ விஹிதவாநுத்³த்⁴ரு’திம் ஜீவராஶே
ஸ்தாமப்யுத்³கா³ய லோகா: ப்ரபு⁴வர ப⁴விதார: கிமக்³ரே ந தத்³வத் ।
ஏஷா தே ராக⁴வேந்த்³ரோ ஜக³தி விஜயதே ஜீவஜாதேऽநுகம்பா
யஸ்தாம் ஜாநாதி நாந்த: ⁴ ஸ ப⁴வதி விதி⁴நா வஞ்சிதோ பு³த்³தி⁴ஹீந: ॥ 38॥

தே வர்ணா:ஸாது⁴வர்ணா: கிமபி ரகு⁴பதே தத்பத³ம் ஸத்பதா³க்²யம்
தத்³வாக்யம் ஸாது⁴வாக்யம் தது³பநதபதா³ர்தா²ஶ்ச தே ஸத்பதா³ர்தா:² ।
பு³த்³தி:⁴ ஸா ஶாப்³த³பு³த்³தி⁴ஸ்தது³பரி நிக³மா ஆக³மாஶ்ச ப்ரமாணம்
யத்ர ஶ்ரீராமநாம்நா தவ க²லு நிஹிதம் ஸ்வாத்மந:ஸ்தா²நமுச்சை: ॥ 39॥
ப³ஹ்வாலாபைஶ்ச கிம் தை: ஶ்ருதிஶதகஶிரோபூ⁴ஷணைஸ்த்வத்³யஶோபி⁴
ர்யே ராஹித்யம் ப⁴ஜந்தே த்வதி³தரதி³விஷத்கோடிமந்த்ராணி பா⁴ஜ: ।
யத்த்வத்கீர்த்யாங்கிதம் ஸ்யாத் ப்ரக்ரு’திஸுமது⁴ரம் து³ர்லப⁴ம் தத்கிலைகம்
வாக்யம் த்வந்நாமபூதம் த்ரிபு⁴வநப⁴வநத்⁴வாந்தஹ்ரு’த்³தீ³பதுல்யம் ॥ 40॥
ஆதௌ³ மத்⁴யே ததா²ந்தே கிமபி தவ யஶோ கீ³யதே ராக⁴வேந்த்³ரோ
ஸாம்நா ரு’க்³பி⁴ர்யஜுபி⁴ர்மது⁴மது⁴ரமயாயர்வபி: ⁴ ஸாபி⁴சாரை: ।
கர்ம ஜ்ஞாநம் ச ஶஶ்வந்முக²ரமுக²தயா வர்ணயந்தோऽபி சாமீ
ஸ்வாபா⁴விக்யாம் க்ரியாயாம் தவ மஹிமநிதே⁴ர்ஜ்ஞாநஶக்தௌ ச ஶக்தா: ॥ 41॥
ஆதௌ³ யத்ராக்³நிஹோத்ர க³தி³தமத²ஹரே பூர்ணமாஸ:ஸத³ர்ஶ
ஶ்சாதுர்மாஸ்யம் பஶுஶ்சாகி²லப²லகரணப்ரக்ரமோதா³ரகர்மா ।
ஜ்யோதிஷ்டோமாக்²ய உச்சைஸ்தது³பரி விஹித: ஸோமபீத²க்ரியாவா
நக்³நிஷ்டோம:ஸ ஏவம் விலஸதி ப⁴வதோ வர்ஷ்ம யஜ்ஞஸ்வரூபம் ॥ 42॥
ஆதௌ³ த்வம் பஞ்சதா⁴ பூ⁴ஸ்தத³நு ச புருஷோ த்³வாத³ஶாத்மா ப்ரதி³ஷ்ட:
ஸாங்கோ³பாங்க:³ஸகாண்ட:³ க்ரமிகக்ரு’திமய: கோऽபி பூர்வ: பரோऽந்ய: ।
வித்⁴யர்தோ²ல்லாபமந்த்ரைரவிரதமுதி³தோ நாமதே⁴யைஶ்ச தைஸ்தை:
ஸா தே ஶக்தி: க்ரியாக்²யா ஜயதி ப²லவதீ கோடிஶோ விஸ்த்ரு’தாங்கீ³ ॥ 43॥
ஸாம்நாமந்தேஷு வாக்யைர்நவபி⁴ரபி⁴ஹிதம் ஶ்வேதகேதூபயுக்தை:
பும்ஸாமர்த²ம் சதுர்த² த்³ரு’ட⁴தரசித³சித்³க்³ரந்தி²பே⁴தே³ந பா⁴ந்தம் ।
ஏகம் ப்³ரஹ்மாத்³விதீயம் நிருபமபரமாநந்த³சைதந்யத⁴ந்யம்
ஸந்தம் ஸத்தாமநந்தம் ஜநிதஜக³து³பாதா³நமாத்மாநமீடே³ ॥ 44॥
ஸாங்க³ஸ்வாத்⁴யாயஸித்³தௌ⁴ விதி⁴மதவிதி⁴நா ராதி⁴தாராத⁴நீய
ஶ்ரீமத்³ராம ப்ரஸாதா³த் தவவிமலமநா: ஶுத்³த⁴ஸத்த்வ: ஶரீரீ ।
ஜாநாத்யங்கீ³க்ரு’தாப்⁴யாமுபநிஷதி³ க³தௌ தத்³யதே²த்யாதி³வாக்யை:
கார்யத்வாநித்யதாப்⁴யாம் ஜக³தி³த³மஸுக²ம் ப்³ரஹ்மஸத்³மா வஸாநம் ॥ 45॥
யத்த்வக்ஷய்யாதி³ஶப்³தா³த³வக³தமத²வாபாமஸோமேதிவாசா

தத்த்வாபூ⁴தாதி³வாக்யாநுமதமநஶநம் தீ³ர்க⁴காலஸ்தி²தத்வம் ।
இத்த²ம் தோ³ஷாநுஷங்க³ம் விஷயஸமுத³யே பஶ்யதோ முக்²யபும்ஸ:

ஸ்வைரம் ஸ்வைரம் விரக்திர்ப⁴வதி ப³லவதீ பு⁴க்த்யுபேக்ஷைகமூர்தி: ॥ 46॥
ஶாந்தோ தா³ந்தஸ்திதிக்ஷுஸ்தத³நு ச பரமாம் முக்திமேவேஹமாநோ
விக்ஷேபா க்ஷுண்ணசேதா: ஶ்ருதிஶிக²ரமதாரம்ப⁴விஸ்த்ரம்ப⁴ஶாலீ ।
ஆபாதஜ்ஞாதரூபம் பரிஹ்ரு’தநிகி²லாநர்த²மாநந்த³ஸாந்த்³ரம்
ஸத்யஜ்ஞாநாத்³விதீயம் விவிதி³ஷதிதராம் ப்³ரஹ்மஜிஜ்ஞாஸுவ்ரு’த்தி: ॥ 47॥
ஶுத்³தி: ⁴ ஶ்ரீயந்த்ரஜாதாம்ரு’தரஸவிஷயஸ்நேஹதா⁴ராபி⁴ஷிக்தே
ஸஜ்ஜிஜ்ஞாஸாநுவ்ரு’த்த்யா ஸமுசித த³ஶயா ஸங்க³தே சித்தபாத்ரே ।
ஹம்ஸா யாவத் கஷாயாம்ப³ரநிஹிதகரம் த³ர்ஶயந்தீ ந வேலா
தாவந்நாபா⁴தி க³ர்பா⁴ஶ்ரயதிமிரப⁴ரப்⁴ரம்ஶநஜ்ஞாநதீ³ப: ॥ 48॥
ஸம்ந்யாஸம் கேசிதூ³சு: ஶ்ரவணவிதி⁴விநிஶ்சீயமாநே விசாரே
நாநாகர்மாநுப³ந்த⁴வ்யபநயநமுகே²நாங்க³தாமாத³தா³நம் ।
இந்த்³ராதே:³ ப்ராக்³ப⁴வீயம் கத²மபி நிஹிதம் சாதுரைரேநமந்யே
மந்யந்தே ஜ்ஞாநஜந்மப்ரதிப⁴டது³ரிதத்⁴வம்ஸநேந ப்ரதா⁴நம் ॥ 49॥
தஸ்மாத் ஸம்ந்யஸ்தகர்மா விதி⁴வத³பி ஶிகா²யஜ்ஞஸூத்ரம் விமுஞ்சந்
கௌபீநாச்சா²த³நார்த² வஸநமஶிதி²லக்³ரந்தி² ஶாணம் வஸாந: ।
பி³ப்⁴ராணோ வேணுமேகம் யதி³ மநஸி ருசிர்பி⁴க்ஷயா குக்ஷிபாத்ரம்
குர்வாண: பூர்ணமுச்சைர்விபிநமதி⁴வஸந்நீஹதே ப்³ரஹ்மசிந்தாம் ॥ 50॥
ந்யாயாபா⁴ஸோத்தராணாமபரமுநிகி³ராமந்தரே ஸந்தி³ஹாந:
க்ரு’ஷ்ணத்³வைபாயநோக்த்யா பரிசிதவிஷயைரந்யதா²ஸித்³தி⁴ஶூந்யை: ।
ஷட்³பி⁴ஸ்தாத்பர்யலிங்கை³ ரத²முபநிஷதா³மந்வயம் ப்³ரஹ்மமாத்ரம்
ஶுஶ்ரூஷு:ஸாநுகம்பம் கு³ருமநுஸரதி ஶ்ரோத்ரியம் ப்³ரஹ்மநிஷ்ட²ம் ॥ 51॥
பா⁴ஷாக்³ரந்தா²த் ஸ்வதோ வா ஸமுத³யதி ஸதி ஜ்ஞாநமஸ்மாத³யோக³ம்
பக்ஷே ப்ராப்தம் நிரஸ்யந்நியமவிதி⁴தயா ஶ்ராவணம் வாக்யமேகே ।
ஜல்பந்த்யந்யே து நேத³ம் விதி⁴ரபி து ததா² ஜ்ஞாநமாத்ரார்த²கத்வா
த்தார்தோயீகம் து கஶ்சித்³விதி⁴மநுமநுதே வாரயேத்³ யத்நமந்யம் ॥ 52॥
அத்³வைதாத்மந்யஶேஷஶ்ருதிஶிக²ரக³திம் தத்பரத்வேந பு³த்³த்⁴யா
நி:ஶங்கம் மாநமேகம் மநஸி ச விம்ரு’ஶந்நத்ர விஜ்ஞோபதே³ஶாத் ।
ஶ்ரௌதஜ்ஞாநாநுகூலம் தத³பி கு³ருக்ரு’பாஸித்³த⁴ஸம்ஸ்காரஶுத்³தி⁴

பூ⁴யஸ்தம் யுக்திதோऽபி ஸ்வயமநுமிநுதே மேயஶங்காம் விஹந்தும் ॥ 53॥
ரம்ஹத்யம்ஹீரிதாநாம் முஹுரிஹ கலயந்நேஷ க³த்யா க³தீநா
முத்க்ராந்திக்லேஶக³ர்பா⁴ஶயவிவித⁴த³ஶாது:³க²ஸம்பே⁴த³பா⁴ஜாம் ।
த்³வேஷாவேஶப்ரக³ல்-ப⁴ம் விஷயஸுக²பரிஷ்வங்க³வைமுக்²யமாய
ந்நாத்மத்⁴யாநம் வித⁴த்தே சிரமநுவிரதம் பா⁴க்³யவாநாத³ரேண ॥ 54॥
தா⁴ராத்⁴யாநாநுபா⁴வாத³பசிதிமிதவாநந்யதா² பா⁴வநாயா:
ஸம்ப்ரஜ்ஞாதே ஸமாதௌ⁴ நியமிதஹ்ரு’த³ய:ஸம்யகா³ஸந்நயோக:³ ।
ப்ரத்யூஹவ்யூஹப⁴ங்கே³ ஶ்ரவணமுக²ப⁴வத்ஸம்ஸ்க்ரு’திஸ்வாந்ததோயம்
ஹந்தாத்³வைதம் மஹாத்மா நிக³மபரிசிதம் பஶ்யதி ப்³ரஹ்மதத்த்வம் ॥ 55॥
நவ்யாபூர்வௌ விருந்த⁴ந் ந பரிணதபுராகர்மஸந்தோ³ஹதா³ஹீ
ப்ராரப்³த⁴ஸ்யாநுரோதா⁴த³ணுவிபுலதநூமூலமாயா மம்ரு’த்³நந் ।
பி⁴ந்த³ந்நஜ்ஞாநதோ³ஷாவரணமயதமோத³த்தஸர்வஜ்ஞபா⁴வோ
ப்³ரஹ்மாலோகே வித⁴த்தே கதிபயஸமயாந் யோகி³நோ கௌ³ணமுக்திம் ॥ 56॥
வ்ரு’த்திர்ப்³ரஹ்மாவலம்பா³ஸகலப²லபு⁴ஜேரந்ததோ ஜாயமாநா
மாயோச்சி²த்த்யா ப்ரதா⁴நம் கலயதி பரமாநந்த³ரூபாபவர்க³ம் ।
பும்ஸோ ப்³ரஹ்மத்வமேகோ வத³தி தத³பரஶ்சேஶ்வரத்வேந ஸத்தாம்
ஶ்ரீவ்யாஸோ முக்திமாத்ரே ப்ரத²மமபி பராம் தாஸ்விதா³நீந்தநீஷு ॥ 57॥
இத்யேவம் ஜ்ஞாநமுதி³தம் ப்³ரஹ்மமாயாவலம்ப³நம் ।
ப²லாட்⁴யம் த்வத்ஸ்வரூபம் தத் ஸர்வவேதா³ந்தவர்ணிதம் ॥ 58॥
ப⁴வப³ந்த⁴விநிர்முக்தௌ ஜ்ஞாநஶக்திஸ்தவ ப்ரபோ⁴ ।
அதி⁴கம் யஶ ஏவேத³ம் வேத³வேதா³ந்தவர்ணிதம் ॥ 59॥
ப்³ரஹ்மாபி தவ ராமேந்தோ³ மஹிமைவ ஸநாதந: ।
யஸ்மிந் ப்ரதிஷ்டி²தோ நித்யம் கவிபி⁴ஶ்சாரு வர்ண்யஸே ॥ 60॥
பூ⁴ய: ஶக்தித்³வயாபேதஸ்த்வம் பூர்ண: புருஷோத்தம: ।
ஸர்வாம் ரஸமயீம் லீலாம் ப்ரவர்தயஸி ஸந்ததம் ॥ 61॥
அயம் வாபி தவ ஶ்லோகோ கீ³யதே வ்ரஜமண்ட³லே ।
ஸஹஜாநந்தி³நீயுக்தஸ்த்வம் யத்ரைவ விராஜஸே ॥ 62॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ பூர்வக²ண்டே³
ஷட்³கு³ணோபாக்²யாநே

யஶோவ்யாக்²யாநம் நாம சதுர்நவதிதமோऽத்⁴யாய: ॥ 94॥

ஶ்ரீவ்யாக்²யாநம்

ப்³ரஹ்மோவாச ।
அத² ஶ்ரியம் ப்ரவக்ஷ்யாமி ராமஸ்ய ஶ்ரீபதேர்த்³விஜ ।
யயா ஸம்ஶோபி⁴தம் நித்யம் ரகு⁴ராஜநிகேதநம் ॥ 1॥
புரக்³ராமவ்ரஜாரண்யதே³ஶவேஷாவலம்பி³நீ ।
ஶ்ரீவிக்³ரஹாவலம்பா³ஶ்ரீர்ப³ஹுதை⁴வாநுவர்ண்யதே ॥ 2॥
புரம் தது³த்துங்க³விஶாலஸௌத⁴
ஶிர: ப்ரவிந்யஸ்தஸுவர்ணகும்ப⁴ம் ।
ப்ரத்யுப்தரத்நோத்³ப⁴வயா ஸ்வபா⁴ஸா
நக்ஷத்ரலோகம் பித³த⁴த்³விபா⁴தி ॥ 3॥
ப்ராஸாத³துங்க³வலபீ⁴விவிதோ⁴பக்ல்ரு’ப்த
வாதாயநௌக⁴விவராந்தரநிர்க³தாநாம் ।
யச்சித்ரஶாலமணிரத்நமயூக²பா⁴ஸாம்
ஸந்தோ³ஹ ஆக்ரமதி ராஜபத²ம் ஸமந்தாத் ॥ 4॥
கா³வோ ஹரிந்மணிவிஶேஷஸமூஹக்ல்ரு’ப்த
நிர்யூஹதீ³விதிஷு ச த்ரு’ணஸம்ப்⁴ரமேண ।
உத்³க்³ரீவிகாம் கிமபி குர்வத இத்யுதீ³க்ஷ்ய
ந்ரு’த்யந்தி கௌதுகவஶேந ஹி யத்ர பா³லா: ॥ 5॥
ஸ்த்ரீணாம் விலாஸப⁴வநேஷு மநோஜகேலி
ஸங்க்³ராமஸந்த்ருடிதமௌக்திகரத்நவ்ரு’ந்தை:³ ।
கீர்ணைருஷ:ஸுக்³ரு’ஹமார்ஜநிகாநிரஸ்தைராட்⁴யா
ப⁴வந்தி கணபி⁴க்ஷஜுஷோऽபி யத்ர ॥ 6॥
ஸாயம் ப்ரதீ³ப்தஶுப⁴தீ³பமநோஹரேஷு
ஸாநந்த³ஸர்வமநுஜேஷு நிகேதநேஷு ।
ஶ்ரீ:பர்யடத்யவிரதம் ப்⁴ரு’ஶமாத்மவத்தா
மந்வேஷயந்த்யகி²லபௌரஜநேஷு யத்ர ॥ 7॥
மஞ்ஜீரமஞ்ஜுளநிநாத³விஶேஷவத்ய:

காஞ்சிஜ்ஜ²ணஜ்ஜ²ணிதகௌதுகிதஸ்வசித்தா: ।
க்ரீட³ந்தி யத்ர கமலா இவ பத்³மஹஸ்தா
த்³வாரேஷு முக்³த⁴ஹ்ரு’த³யா ஹரிணீத்³ரு’ஶோ வை ॥ 8॥
ஶ்ரீராமசந்த்³ரவிபுலோர்ஜிதகீர்திகா³தா²
தை³நந்தி³நாநுசரிதாநி மநோஹராணி ।
கா³யந்த்ய உந்நததரேஷு நிகேதநேஷு
ஸம்மோஹயந்தி ஸுத்³ரு’ஶோऽப்ஸரஸாம் மநாம்ஸி ॥ 9॥
ஶ்ரீ:ஸஞ்சரத்யவிரதம் ப்ரதிஸத்³ம யத்ர
ரத்நாங்க்⁴ரிபூரஸவிஶேஷரவாநுலக்ஷ்யா ।
சா²யாவஶாத³நுமிதா கரபங்கஜஸ்ய
ச²த்ரஸ்ருதைர்மணிக³ணைரவநௌ கிரந்தீ ॥ 10॥
ஆநந்த³வாந் த³ஶரதோ² ந்ரு’பதி:குமார
கீர்திவ்ரஜம் கத²யதாம் விது³ஷாம் க³ணேப்⁴ய: ।
ஶஶ்வத்³த³தா³தி மணிஹேமவிபூ⁴ஷணாநி
ரத்நாநி பூரயதி தாநி க்³ரு’ஹாணி லக்ஷ்மீ: ॥ 11॥
ஶ்ரீஜாநகீ விரசயத்யநிஶம் ஸபர்யா
ஸாத்⁴வீக³ணேந ஸஹ யத்ர வஸிஷ்ட²பத்ந்யா: ।
ஸ்வச்சை²ரலங்க்ரு’திப⁴ரைர்வஸநாங்க³ராகை³
ர்மந்தா³ரமால்யநிவஹை: ஶுப⁴போ⁴ஜநைஶ்ச ॥ 12॥
தா ஆஶிஷ: ப்ரதிபத³ம் வித³த⁴த்யமுஷ்யை
ஸாகேதலக்ஷ்மி ப³ஹுபா⁴க்³யவதீ ப⁴வேதி ।
ஆதா³ய யா:ஸ்வவஸநாஞ்சலரோபணேந
பூ⁴ய: பதோ:³ பததி ஸா ப்ரஸப⁴ம் ஸதீநாம் ॥ 13॥
ஸீதாஸ்வயம்வரகதா²ம் நிமிசந்த்³ரலக்ஷ்மீம்
ஶ்ரீராமசந்த்³ரப்⁴ரு’கு³வர்யரணப்ரஸக்திம் ।
தத்³வீர்யஸம்ஹரணிகாமுபவீணயந்தி
யத்ரோத்ஸுகேஷு புரவாஸிஷு கிந்நரேந்த்³ரா: ॥ 14॥
த⁴ர்மத்⁴வஜா: கிமபி யத்ர ஜயந்தி பௌரா
யேஷாம் க்³ரு’ஹேஷு ஸக்ரு’தே³வ த⁴நாபி⁴லாஷாத் ।
த்³வாராணி நாந்யத⁴நிநாம் முஹுருவ்ரஜந்தி

பூர்ணாஶிஷாமுபக³தா நிஜஜந்ம யாவத் ॥ 15॥
சித்ரோபக்ல்ரு’ப்த ரசநாருசிரேஷு யத்ர
ப்ராஸாத³ஶ‍்ரு’ங்க³ஸத³நேஷு ஸுக²ஸ்தி²தாநாம் ।
நாநாவித⁴த்³யுதிமதாம் விஹகோ³த்தமாநாம்
வர்ணப்⁴ரமோ ப⁴வதி சித்ரநிரீக்ஷணாநாம் ॥ 16॥
ரத்நாங்க³ணேஷு த⁴நிநாம் திமிராகுலாஸு
ராத்ரீஷு யத்ர நிஹிதா: ஶுப⁴தீ³பலேகா:² ।
மந்தீ³ப⁴வந்தி கிரணைரதி⁴கப்ரகாஶை
ரப்⁴யுத்³க³தைஸ்தலத ஊர்த்⁴வக³தைர்நபோ⁴ऽந்தம் ॥ 17॥
கல்பத்³ருமை: பரிவ்ரு’தேஷு ச நிஷ்குடேஷு
கு³ஞ்ஜந்தி யத்ர ஸததம் ஸமதா³மிலிந்தா:³ ।
ஏகீப⁴வந்தி லலிதேந கலஸ்வராஸ்தே
மந்தோ³பநாதி³தமநோஹரவல்லகீபி: ⁴ ॥ 18॥
யத்ராபணேஷு வணிஜாம் ப³ஹுலாப⁴பா⁴ஜாம்
மூர்தா:ஸ்தி²தா நவநவா நித⁴யோ நவாபி ।
த்³ரு’ஶ்யந்த இத்யுதி³தமாஸு நிஶம்ய யக்ஷா
யக்ஷாதி⁴பஶ்ச வசநாத்ஸஹஸோபயாந்தி ॥ 19॥
ஸ்வப்நேऽபி நாதி⁴ரிஹ வாஸவதாமுதே³தி
வ்யாதி⁴ர்ந ச ஶ்ருதிபத²ம் க்வசித³ப்⁴யுபைதி ।
ஶ்ரீராமசந்த்³ரமுக²சந்த்³ரநிரீக்ஷணேந
நித்யோத்ஸவாநி தி³வஸாநி ந்ரூ’ணாம் ப்ரயாந்தி ॥ 20॥
கம்ப: கேதுஷு நிம்நக³த்வமுத³கே தௌ³ர்ப³ல்யமஶ்வாநநே
து:³க²ம் த்³வேஷிகுலே ஹிரண்யவிரஹ:ஸ்தோமேஷு துஷ்டாத்மநாம் ।
விஶ்லேஷப்ரப⁴வா ருஜஶ்ச ரஜநௌ நோ மாநுஷேஷ்வஸ்தி தத்
தஸ்மிந் ப⁴ர்தரி யௌவராஜ்யபத³வீமத்⁴யாஸமாநே ஶ்ரிய: ॥ 21॥
தே³ஶாந்தராத் கவிஜநா த⁴நலிப்ஸயாமு
மப்⁴யேத்ய யாவது³பயந்தி ஸபா⁴நிஷண்ணம் ।
தாவத்குடும்ப³ஜநதூ³த முகா²து³த³ந்தம்
ஶ‍்ரு’ண்வந்தி ஸத்³மநி மஹாமணிஹேமவ்ரு’ஷ்டே: ॥ 22॥

யேஷ்வத்³ரிக³ர்ப⁴விவரேஷு கதா³பி நைவ
த்³ரு’ஷ்டா க²நி: கநகரூபமஹாத⁴நாநாம் ।
தேஷ்வேவ தா: க²லு நிரீக்ஷ்ய ப³பூ⁴வ ந்ரூ’ணா
மாஶ்சர்யமப்⁴யதி⁴க்ரமுத்³ரிதராஜபா⁴கா:³ ॥
பூ⁴மாவநுப்தமபி தா⁴ந்யமுதா³விராஸீத்
ஸூர்யாதபம் ப்ரதிநிரோத்³த⁴மபூ⁴த்பயோத:³ ।
உப்தம் ச தாவத³ப⁴வத் ப²லபாகஶாலி
யாவத்³க்³ரு’ஹீதுமலஸா: க்ரு’ஷிகா ப³பூ⁴வு: ॥ 24॥
தே³ஶோऽகி²ல: கநகரத்நவிராஜிபூ⁴ஷா
ஸந்தோ³ஹவத்³பி⁴ரநிஶோத்ஸவமங்க³ளாட்⁴யை: ।
நாரீக³ணைர்நரக³ணை: ஶுஶுபே⁴ விஶேஷாத்
ஸ்வர்கோ³ யதா²ஸஸுக²பீதஸுதை: ⁴ ஸுரௌதை: ⁴ ॥ 25॥
ராஜா ஸ்வயம் த³ஶரத:²ஸுக²ஸம்பதா³ட்⁴யோ
ராமோ நிதே³ஶமநுதிஷ்ட²தி தஸ்ய நித்யம் ।
கார்யம் ச ஸர்வமநுதிஷ்ட²தி லக்ஷ்மணாதி³
ப்⁴ராத்ரு’த்ரயம் கிமபரம் ஸுக²மீத்³ரு’க³ஸ்தி ॥ 26॥
லோகத்ரயீ த³ஶரத²ஸ்ய பராம் ஸம்ரு’த்³தி⁴
முத்³வீக்ஷ்ய புத்ரத⁴நதா³ரவிஶேஷஜுஷ்டாம் ।
ப்ரத்யேகமாத்மஸத³நேஷு ஸமோத³மூசே
ஶ்ரீராமசந்த்³ரகு³ணகா³நவிஶேஷஹ்ரு’ஷ்டா ॥ 27॥
லோகா ஊசு: ।
ஜாநீத² தத்³த³ஶரத²ஸ்ய ந்ரு’பேஶ்வரஸ்ய
பூர்வப்ரபூ⁴தமதுலம் ஸுக்ரு’தம் விஶிஷ்டம் ।
யத்³தே³வதா³நவரணே விஷமே ஸுராணாம்
ஸாஹாய்யமாசரிதமஸ்ய பு⁴ஜத்³வயேந ॥ 28॥
கே கே ந நிர்ப⁴யபத³ம் ஸமவாப்ய தே³வா
தை³த்யவ்ரஜம் ஜிதவதே ரகு⁴புங்க³வாய ।
அஸ்மை ந வை த³ஶரதா²ய ஶுபா⁴ஶிஷோऽது³
ர்யாஸாமயம் ஸமப⁴வத்³ப⁴விகோ விபாக: ॥ 29॥
ஸங்க்³ராமபூ⁴மிக³த ஏஷ து³ராஸதா³நாம்

தே³வத்³விஷாம் பு⁴ஜப³லேந ப³லம் ஜஹார ।
வந்தீ:³ஸ்வயம் தி³விஷதா³ம் க²லு மோசயித்வா
தாஸாம் ஶுபா⁴ஶிஷமுவாஹ ப³ஹுப்ரகாராம் ॥ 30॥
இத்யாத்³யுபப்லவக³ணாத் ஸததம் ப்ரஜா:ஸ்வா:
ஸம்ரக்ஷணம் ஸ்வயமஸௌ ந்ரு’பதிஶ்சகார ।
ஏதாஸ்ததே³நமதுலாதி⁴கஸத்ப²லாபி⁴
ராஶீர்பி⁴ரேத⁴யிதுமுத்கலிகாமபி³ப்⁴ரத் ॥ 31॥
ஸ்வேஷ்வாஶ்ரமேஷு முநயோ தி³திஜைர்த்³விஷத்³பி⁴
ருத்³வேஜிதாஸ்தபஸி விக்⁴நஹதா ப³பூ⁴வு: ।
தாநேவ ஸுஸ்த²ஹ்ரு’த³யாநகரோந்நரேந்த்³ர:
ப்ராயுஞ்ஜதாவிரதமத்ர ஶுபா⁴ஶிஷஸ்தே ॥ 32॥
ஸாத்⁴யோ நிஜவ்ரதவிலோபப⁴யாத் ஸஶோகா
தை³த்யேஷு யௌவநத⁴ரேஷு விவ்ரு’த்³தி⁴மத்ஸு ।
ஏதஸ்ய விக்ரமகு³ணைரப⁴வந் விஶோகா
ஸ்தா ஆஶிஷ:ஸமபுஷந்நிஹ து³ஷ்டஜைத்ரே ॥ 33॥
யேऽந்யே தபஸ்விந உதீ³ர்ணமுநிவ்ரதா வை
கா³ர்ஹஸ்த்²யத⁴ர்மநிரதா நிஹிதாக்³நிஹோத்ரா: ।
ஸ்வாஸ்த்²யம் சகார ந்ரு’ப ஏஷ ஸ தேஷு யோக³
க்ஷேமாதி³ஸம்ப்⁴ரு’திபி⁴ருத்³யது³தா³ரவ்ரு’த்த: ॥ 34॥
மர்த்யா ம்ரு’கா³அபி க²கா:³ பஶவஸ்ததா²ந்யே
தீ³நா க³வாத³ய உதீ³த ப⁴யா: பரேப்⁴ய: ।
தேஷாமஸௌ ஸுவிபுலாப⁴யதா³நத³க்ஷ:

ஸ்வஸ்வக்ரியாகுஶலதாகரணோ நரேந்த்³ர: ॥ 35॥
தே ஸர்வ ஏவ ந்ரு’பதேருத³யப்ரகர்ஷம்
வாஞ்ச²ந்த ஆஶிஷமஜஸ்ரமுதீ³ரயந்தி ।
தஸ்யைததே³வமுதி³தம் ப²லமுத்³விபா⁴தி
யத்³ராமசந்த்³ரஸத்³ரு’ஶாஸ்தநயா ஜயந்தி ॥ 36॥
ராமோ ஜக³ஜ்ஜநவிலக்ஷணவ்ரு’த்தஶீல
ஸ்தாத்³ரு’க் ச லக்ஷ்மண உதா³ரகு³ணாம்பு³ராஶி: ।
அந்யௌ ததை²வ ப⁴ரதோऽபி ச ஶத்ருஸூத:³

ஸர்வேऽப்யுதா³ரசரிதா ப⁴ரிதா கு³ணௌகை: ⁴ ॥ 37॥
ஜீவந்து தே சிரமமீ ந்ரு’பதேருதா³ரை
ரத்யுந்நதைர்ப⁴வவிலக்ஷணபா⁴க³தே⁴யை: ।
கல்யாணகோடிஸுக்ரு’தார்ஜநஸம்ப⁴வாநாம்
ஸாகேதபத்தநஜுஷாம் ச நிஜப்ரஜாநாம் ॥ 38॥
ஏதை:ஸுபுண்ய சரிதைஸ்த்ரித³ஶாபகா³ ச ।
த்ரைலோக்யபாவநஸம்ரு’த்³த⁴விஶிஷ்டஶீலை: ।
ஸர்வே ஜநா:ஸுக்ரு’திந: க²லு ஸம்ப³பூ⁴வு:
ஶ்ரீமந்முகே²ந்து³பரித³ர்ஶநபூ⁴ரிபா⁴க்³யா: ॥ 39॥
ஶ்ரீராக⁴வேந்த்³ரசரிதாம்ரு’தபூர்ணதா⁴ரா
நித்யாவகா³ஹஸுவிஶுத்³த⁴மநோ வபுஷ்கா: ।
ஸாகேதவாஸிந இமே மநுஜா:ஸ்வபா⁴க்³யை
ர்த⁴ந்யா இதி த்ரிபு⁴வநம் பரிஶோப⁴யந்தி ॥ 40॥
பூ⁴மண்ட³லஸ்ய க²லு கீர்திரஸாவயோத்⁴யா
யத்ராஸ்தி புண்யசரித: புருஷ: புராண: ।
அம்ஶைஶ்சநி (து) ர்பி⁴ ரபி⁴தோ பு⁴வநம் ஸமஸ்த
முத்³தீ³பயந் தி³வஸநாயகவம்ஶதீ³ப: ॥ 41॥
ஹம்ஹோ வயம் க²லு நிஜாநி நிகேதநாநி
ஹித்வா வஸாம ரகு⁴நாத²புரீமுபேத்ய ।
யத்ரேந்தி³ராப்ரதிக்³ரு’ஹம் பரிப³ம்ப்⁴ரமீதி
ஹஸ்தாரவிந்த³ருசிபி⁴ர்பு⁴வி ரஞ்ஜயந்தீ ॥ 42॥
கிம் வர்ணநீயமத² வக்த்ரஸஹஸ்ரகேண
ஸாகேதவாஸிஜநதாலிகபட்ட பா⁴க்³யம் ।
த்ரைலோக்யமேவ க²லு பா⁴க்³யஸம்ரு’த்³தி⁴மத்³ய
ச்ச்²ரீ ராமசந்த்³ரஜநுஷா ஶுப⁴ஸம்ப்⁴ரு’தேந ॥ 43॥
யா ஶ்ரீ:ஸ்வயம் வஸதி ஸுஸ்தி²ரபா⁴வமாப்தா
வைகுண்ட²ஸத்³மநி ஸமஸ்தகு³ணைருபேதா ।
ஸா ஸ்வாத்மநோ த³யிதமேநமிஹாவதீர்ண
விஜ்ஞாய திஷ்ட²தி ரகூ⁴த்தமராஜதா⁴ந்யாம் ॥ 44॥

யேஷ்வாஶயேஷு பயஸாம் ந கதா³பி பத்³மா
ஸ்தேஷ்வத்ர பத்³ம குலஸம்பத³பூ⁴தபூர்வா ।
முக்தாப²லாநி ச ப⁴வந்தி வ்ரு’ஹத்தமாநி
கேலிம் ததா² வித³த⁴தே க²லு ராஜஹம்ஸா: ॥ 45॥
இந்த்³ராலயேऽபி ந ததா²ஸுவிபா⁴தி ஶோபா⁴
ந ப்³ரஹ்மஸத்³மநி ந வா க²லு போ⁴க³வத்யாம் ।
ஸாகேதவாஸஜுஷி நீசதரேऽபி வர்ணே
யாத்³ரு’க் ப³பூ⁴வ நரகிந்நரவீக்ஷணீயா ॥ 46॥
தி⁴க் தஸ்ய ஜந்ம விதி⁴ஸ்ரு’ஷ்டிமுபேத்ய யேந
ஸ்வப்நேऽபி நைவ ஸமவாபிதமக்ஷிமார்க³ம் ।
ஸாகேதநாமநக³ரம் ஸரயூதரங்க³
ஸம்ஶீலிதாநிலஸமாக³மபூதலோகம் ॥ 47॥
ஸைவாத்³பு⁴தா புலிநபூ: ⁴ ஸரயூதடிந்யா:
பாநீயபுஷ்டத்³ரு’ட⁴மூலமஹாவநாட்⁴யா ।
நோ வாஸவஸ்ய நக³ரீ ஹரிசந்த³நாத்³யை
ர்வாஞ்சா²நுரூபப²லிதை: பரித: பரீதா ॥ 48॥
கிம் பாரமேஷ்ட்²யபத³வீம் ஸமுபேத்ய கார்யம்
த⁴ந்யைவ ஸா த்ரு’ணஜநி:ஸரயூதடாந்தே ।
யஸ்யாம் து³ராபமபி தத்ஸுலப⁴ம் ஶிஶுத்வே
க்ரீட³த்³ரகூ⁴த்தமகுமாரபதா³ரவிந்த³ம் ॥ 49॥
ப்ராஜ்யம் ஸ்வர்லோகராஜ்யம் ஸுரவரவநிதா பாணிபத்³மோபகூ³ட⁴
ப்ரோத³ஞ்சச்சாமராந்தோ³லநக³தஸுரதஸ்வேத³கே²த³ம் விஹாய ।
ஶ்ரீமத்ஸாகேதபுர்யா: பரிஸரஸரயூஸம்ஸரத்துங்க³வீசீ
நீசீபூ⁴தைகதூ³ர்வாத³லமஹிமத³ஶாமாத்மந: காமயாம: ॥ 50॥
த⁴ந்யா ஸா மல்லிவல்லீ கிமபி தி³விஷதா³மப்யலப்⁴யைஸ்தபோபி⁴
ர்பூ⁴யோ பா⁴க்³யைரயோத்⁴யாபுரக³தஸரயூஸைகதாந்தே ப்ரரூடா⁴ ।
யஸ்யா: புஷ்பாவளீபி⁴ர்விரசிதமதுலம் மண்ட³நம் மைதி²லீஸ்வை
ரங்கை³ர்நித்யம் விப⁴ர்தி ப்ரியதமநயநாநந்த³ஸந்தோ³ஹதா³த்ரீ ॥ 51॥
த⁴ந்யாஸ்தே ராஜஹம்ஸா:ஸுவிஶத³ஸரயூதோயஸம்ஸாரஶீலா:
யேஷாம் லோலாஞ்சிதாநி ஸ்வயமநுகுருதே மைதி²லேந்த்³ரஸ்ய புத்ரீ ।

யே வாஸ்யா: பாத³பத்³மாப⁴ரணமணிக³ணக்வாணமாகர்ண்ய துஷ்டா
ஸ்தாத்³ரு’க்ஶிக்ஷாவஶேந ஸ்வயமபி த³த⁴தே மஞ்ஜுளாலாபலீலாம் ॥ 52॥
த⁴ந்யாஸ்தேऽமீ மயூரா:ஸுருசிரஸரயூகூலகுஞ்ஜே வஸந்தோ
நீலாம் ப்ராவ்ரு’ட்³க⁴நாலீமபி நிஜமநஸா ஸந்த்யநாத்³ரு’த்ய துஷ்டா: ।
யேஷாம் சக்ஷு: ப்ரமோத³ம் விரசயதி ஸதா³ கோऽபி ராமாபி⁴தா⁴ந:
பீயூஷாம்போ⁴த³ உச்சைர்ஜநகந்ரு’பஸுதாவித்³யுதா³லிங்கி³தாங்க:³ ॥ 53॥
த⁴ந்யாஸ்தே சஞ்சரீகா விகஸிதஸரயூகூலகுஞ்ஜத்³ருமாணாம்
யேஷாம் சித்தஸ்ய நாபூ⁴த் ஸுரதருகுஸுமாமோத³ஆநந்த³ஹேது: ।
க்ரீடா³ர்த²ம் ஸங்க³தாப்⁴யாம் ப்ரதிஸமயஸுக²ம் மைதி²லீராக⁴வாப்⁴யாம்
யேஷாம் க்⁴ராணாநி நித்யம் நிஜதநுவிலஸத்ஸௌரபை:⁴ ஸம்ப்⁴ரு’தாநி ॥ 54॥
இதி ஶ்ரியம் வர்ணயதாமயோத்⁴யாபுர்யாஸ்ததா³வாஸிஜநைகலப்⁴யாம் ।
மநாம்ஸி தேஷாம் முமுஹு:ஸமந்தால்லோகத்ரயஸ்தா²நஜுஷாம் ஜநாநாம் ॥ 55॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ பூர்வக²ண்டே³
ஷட்³கு³ணோபாக்²யாநே
ஶ்ரீவ்யாக்²யாநம் நாம பஞ்சநவதிதமோऽத்⁴யாய: ॥ 95॥

ஜ்ஞாநவ்யாக்²யாநம்

ப்³ரஹ்மோவாச ।
ஆக்²யாதா ராமசந்த்³ரஸ்ய கீர்திர்வேதோ³பவர்ணிதா ।
அத² ஜ்ஞாநம் ப்ரவக்ஷ்யாமி ஸாக்ஷாத்³ப்³ரஹ்மநித³ர்ஶநம் ॥ 1॥
அலௌகிகாநுபா⁴வேந ஜ்ஞாத்வா பரமபூருஷம் ।
ராமசந்த்³ரம் முநிக³ணா: உபஜக்³மு:ஸஸம்ப்⁴ரமம் ॥ 2॥
ராஜ்யஸம்ஹாஸநாஸீநே ந்ரு’பாணாம் மஹதாம் கு³ரௌ ।
தே³வே த³ஶரதே²ஸர்வே முநய:ஸமுபாயயு: ॥ 3॥
கஶ்யபோऽத்ரிர்வஶிஷ்ட²ஶ்ச புலஸ்த்ய: புலஹ: க்ரது: ।
அங்கி³ரா ப்⁴ரு’கு³ரோஜஸ்வீ து³ர்வாஸா க³ர்க³ ஏவ ச ॥ 4॥
கௌண்டி³ந்யஶ்ச்யவநோ யோகீ³ விஶ்வாமித்ரோऽத² தே³வல: ।
ஶாங்க்²யாயநஸ்ததா² ஶங்கோ²லிகி²த: கண்வ ஏவ ச ॥ 5॥

அக³ஸ்த்யஶ்சாஸிதோ விஷ்ணு: ஶர்கராக்ஷோ த்³ரு’ட⁴வ்ரத: ।
வாமதே³வ: ஶுக: ஶாந்த:ஸுதீக்ஷ்ணஶ்ச பராஶர: ॥ 6॥
விதோ³ வத்ஸோ ஜாமத³க்³ந்யோ ஜமத³க்³நிஸ்தபோநிதி: ⁴ ।
ஸுகலஶ்ச ப⁴ரத்³வாஜோ முத்³க³லோ தௌ⁴ம்ய ஏவ ச ॥ 7॥
ஸுவர்சா: ஸௌவித:³பைல: ஶாதநி: ஶாகடாயந: ।
ஸங்கராக்ஷ: ஶமீகஶ்ச ரு’ஷ்யஶ‍்ரு’ங்கோ³ மஹாமுநி: ॥ 8॥
கணாத:³ கபிலோ வ்யாஸோ கௌ³தமஶ்ச பதஞ்ஜலி: ।
ஜைமிநி: பிப்பலாத³ஶ்ச ஶாண்டி³ல்யோ முநிபுங்க³வ: ॥ 9॥
வரதந்துர்வரேண்யஶ்ச நாரதா³த்³யா:ஸுரர்ஷய: ।
ப்³ரஹ்மர்ஷயஸ்ததா²ஸர்வே தி³வ்யஜ்ஞாநவிலோசநா: ॥ 10॥
வஶிஷ்ட²மக்³ரத: க்ரு’த்வா ஸர்வ ஏவ ஸமாயயு: ।
தேஷாமாஸநபாத்³யாதி³விதி⁴பி⁴ர்நதகந்த⁴ர: ॥ 11॥
ஸபர்யா மஹதீம் சக்ரே ராக⁴வோ த⁴ர்மவித்தம: ।
பூர்வம் த³ஶரத²ம் ஸர்வே உபஸந்நா முநீஶ்வரா: ॥ 12॥
தத: கௌதூஹலாக்ராந்தா ராமம் த³த்³ரு’ஶுரத்³பு⁴தம் ।
தே ராமேணாத்³பு⁴தாம் பூஜாம் க்ரு’த்வா ஸமபி⁴வாதி³தா: ॥ 13॥
ஸஹர்ஷம் ச தத: ப்ரு’ஷ்டா: ஶுத்³தா⁴ந்தம் ந்ரு’பதௌ க³தே ।
மஹதா ஸம்ப்⁴ரமேணைவ ஜாதஹர்ஷா: புராவித:³ ॥ 14॥
ஶ்ரீராம உவாச ।
உந்நதம் ந: பிதுர்பா⁴க்³யம் ரகு⁴வம்ஶஸ்ய ஸர்வஶ: ।
ஆதித்²யம் யஸ்ய க்³ரு’ஹ்ணந்தி ஜ்ஞாநநேத்ரா ப⁴வாத்³ரு’ஶா: ॥ 15॥
யோகி³நோ வேத³வேதா³ந்தவிதோ³ நிர்தூ⁴தகல்மஷா: ।
விஶ்வஸ்ய கு³ரவ:ஸாக்ஷாந்மௌநவ்ரதபராயணா: ॥ 16॥
புராவிதோ³ விதி⁴ஜ்ஞாஶ்ச ஜ்ஞாநவிஜ்ஞாநத்³ரு’ஷ்டய: ।
ப்³ரஹ்மாதீ³நாம் தி³விஷதா³ம் பூஜநீயா:ஸமந்தத: ॥ 17॥
யூயம் வேத³வித:³ஸர்வே ஸ்ம்ரு’திபி⁴ர்த⁴ர்மவர்தகா: ।
ஸங்க³தா யஸ்ய ஸத³நம் ஸ த⁴ந்யோ க்³ரு’ஹவாந் நர: ॥ 18॥
ஜக³த:குஶலார்தா²ய தீர்தா²நாம் கரணாய ச ।

பரிப்⁴ரமத² மேதி³ந்யாம் பூஜ்யோ தே³ஶ:ஸ ஸர்வதா³ ॥ 19॥
யத்ர திஷ்ட²ந்தி கார்யேண முஹூர்தமபி யோகி³ந: ।
பராவரவித:³ஸாக்ஷாத்³யோகி³நோ ப்³ரஹ்மத³ர்ஶிந: ॥ 20॥
கச்சித்³ வ:குஶலம் தி³வ்யேஷ்வாஶ்ரமேஷு தபஸ்விந: ।
த⁴ர்மகர்மைகஹேதூநாம் ஜலாதீ³நாம் ஸுபுஷ்கலம் ॥ 21॥
கச்சித்³ வ: ப்ராக்ரு’தைர்லோகை: காமலோபே⁴ந ஸங்க³தை: ।
ஏகாந்திகாஸநஸதா³ம் நோபப்லாவித ஆஶ்ரம: ॥ 22॥
கச்சித்³ வஸ்தபஸாமௌக்³ர்யம் ப்ரவிலோக்யாஸஹிஷ்ணுநா ।
இந்த்³ரேண நேர்யேதே விக்⁴நோ ரம்பா⁴தீ³நாம் ப்ரத³ர்ஶநை: ॥ 23॥
கச்சித்³ வோ யஜநாத்³யாஸு க்ரியாஸு ப³ஹுலாஸு ச ।
அஶாந்தேந ஸமீரேண வநே நோத்³விஜ்யதே மந: ॥ 24॥
கச்சித்³ வ:ஸ்வாஶ்ரமவரேஷ்வாரண்யைர்வாரணாதி³பி:⁴ ।
ந ப⁴ஜ்யந்தே ந பீட்³யந்தே தரவோ த⁴ர்மஸிக்தகா: ॥ 25॥
கச்சித்³ வ:ஸ்வாஶ்ரமவரேஷ்வவிப்ரஸ்தபஸோ ப³லாத் ।
ஸாத⁴ர்ம்ய ஸமுபாஶ்ரித்ய விஷாதா³தி³ கரோதி ந ॥ 26॥
கச்சித்³ வ:குஶலிந்யஸ்தா: காமதே⁴நுஸமத்விஷ: ।
அக்³நிஹோத்ராதி³ஸௌகர்யஸாதி⁴கா: கில தே⁴நவ: ॥ 27॥
கச்சித்தாஸாமபத்யேஷூபத்³ருதேஷ்விதரைர்ம்ரு’கை:³ ।
தபஸ்தேஜ:ஸ்வபா⁴வேந யுஷ்மாகம் நாப⁴வத்³ருஷா ॥ 28॥
ஜநாநாம் குஶலம் யேப்⁴ய: ஶாந்திஶ்ச க்ரூரசேதஸாம் ।
தேஷாம் வ: க்ரு’திநாமேதத³ப்ரு’ச்²யமபி ப்ரு’ச்ச்²யதே ॥ 29॥
யதோऽஹமாதே³ஶகரோ யுஷ்மாகம் ப்³ரஹ்மத³ர்ஶிநாம் ।
வாஞ்சா²ம்யநுக்³ரஹம் ஶஶ்வத் கிஞ்சிதா³ஜ்ஞாவிஶேஷத: ॥ 30॥
யதா³ஜ்ஞாபயத² ப்ரேஷ்யம் ஶஶ்வதா³ஜ்ஞாகரம் ச மாம் ।
தத்கரோமி முநீஶாநா:ஸக்ரு’த்³வசநமாத்ரத: ॥ 31॥
ப⁴வதாம் ஹி தபோவிக்⁴நோ விக்⁴நோ பு⁴வநஸம்பதா³ம் ।
அதஸ்திஷ்ட²த² ஸௌக்²யேந ஆஶ்ரமேஷு முநீஶ்வரா: ॥ 32॥

ஏஷோऽஸ்மாகம் பிதா தே³வோ ப⁴வதாமேவ ஸித்³தி⁴ஜாம் ।
ராஜ்யஶ்ரியமுபாஶ்ரித்ய ஶக்தோ பு⁴வநரக்ஷணே ॥ 33॥
இதி ஶ்ரீராமசந்த்³ரஸ்ய நிஶம்யாப்⁴யுதி³தம் வச: ।
வக்தும் ஸர்வே முநோஶாநா வஶிஷ்ட²ம் ஸமசோத³யந் ॥ 34॥
தேஷாமிங்கி³தமாஜ்ஞாய வஶிஷ்டோ² ஜ்ஞாநலோசந: ।
உவாச வசஸா ராமம் தோஷயந் விது³ஷாம்வர: ॥ 35॥
ஶ்ரீவஶிஷ்ட² உவாச ।
வர்வர்தி ஸர்வதோ வார்தம் த்ரைலோக்யஸ்யைவ ஸுவ்ரத ।
விஶேஷதஸ்தாபஸாநாமஸ்மாகம் த்வயி ராஜதி ॥ 36॥
பிதா தவ ஜக³த்³ரக்ஷாத³க்ஷிணோ த⁴ர்மவித்தம: ।
உந்மார்க³கா³மிநாம் ந்ரூ’ணாம் நித்யம் த³ண்ட³யிதா ப³லாத் ॥ 37॥
யூயம் ஹி ராக⁴வா:ஸாக்ஷாத்³த⁴ர்மரக்ஷாவிசக்ஷணா: ।
மாந்தா⁴த்ரு’ஸக³ராதீ³நாம் லோகே ப்ரோத்³தீ³ப்யதே யஶ: ॥ 38॥
தேஷாம் வம்ஶே ப⁴வாந் ஜாதோ ரகு⁴வம்ஶைகபூ⁴ஷண: ।
ஜக³தாம் தநுஷே தோஷம் முநீநாம் நோ விஶேஷத: ॥ 39॥
அப்யேக:ஸம்ப்⁴ரமோ ஹ்யேஷாம் யோகி³நாம் ஜ்ஞாநசக்ஷுஷாம் ।
ப⁴வந்தமிஹ விஜ்ஞாய ஹ்யவதீர்ண பராத்பரம் ॥ 40॥
கேநசித் காலகல்பேந பௌலஸ்த்யேந மஹௌஜஸா ।
ரக்ஷாம்ஸி ஸுஸம்ரு’த்³த⁴த்வம் ப்ராபிதாநி விஶேஷத: ॥ 41॥
அதஸ்தேஷாம் விநாஶாய காலரூபீ து³ராஸத:³ ।
அவதீர்ணோऽஸ்யமேயாத்மந் ஸாக்ஷாத்³ராமேதி யோ ப⁴வாந் ॥ 42॥
இதிவிஜ்ஞாய முநய:ஸர்வே த்வாம் ஸமுபாக³தா: ।
அவாப்துமதுலம் ஜ்ஞாநம் கர்மோபாஸ்திப²லாத்மகம் ॥ 43॥
அநேகைரத்³பு⁴தைர்லிங்கை³ர்ப⁴வாந் ப்³ரஹ்மைவ கேவலம் ।
தத்பத³ம் பரமம் ஸூக்ஷ்மமவ்யக்தாத் பரத:ஸ்தி²தம் ॥ 44॥
இதி ஸாமாந்யதோ ஜ்ஞாத்வா முநயஸ்த்வாமுபாக³தா: ।
ஸர்வோபநிஷதா³ம் கு³ஹ்யம் ஸாரமர்த²ம் விவேசிதும் ॥ 45॥
யதா²தி⁴காரம் ஸகலைர்ப⁴வாநாஶ்ரீயஸே ப்ரபோ⁴ ।

த⁴ர்மார்தி²நஸ்த்வாம் த⁴ர்மார்த²ம் ஸந்ததம் பர்யுபாஸதே ॥ 46॥
அர்தா²ர்தி²நஸ்ததா²ர்தா²ய காமாய ச தத³ர்தி²ந: ।
முக்த்யர்தி²நோ ஜநா: ஶஶ்வந்முக்த்யை த்வாமேவ ஸம்ஶ்ரிதா: ॥ 47॥
தேஷாம் வயம் ராமசந்த்³ர ப⁴வப³ந்த⁴விமுக்தயே ।
ஆபந்நா: ஶரணம் ஶஶ்வதி³திப்ராப்தா:ஸ்ம யோகி³ந: ॥ 48॥
ஜ்ஞாநிநாம் யல்லயஸ்தா²நம் ஸந்ததம் ப்³ரஹ்மத³ர்ஶநம் ।
தத்³ப⁴வாந் விதி³தோ ராம கிமுபேக்ஷ்யோऽஸ்யத: பரம் ॥ 49॥
ஸ்வாத்மமாயாமுபாஶ்ரித்ய மோஹயந் ஜக³தோ த்³ரு’ஶம் ।
பரம் ப்³ரஹ்ம ஸுகா²காரம் ஸுகா²காரேண ராஜஸே ॥ 50॥
இதி விஜ்ஞாய முநயஸ்த்வாம் லிங்கை³ரேவ தாத்³ரு’ஶை: ।
ப⁴வந்தம் ஶரணம் ப்ராப்தா யதே²ச்ச²ஸி ததா²குரு ॥ 51॥
ஶ்ரீராம உவாச ।
கிமேஷ வ்யவஸாயோ வ:ஸமபூ⁴ந்முநிபுங்க³வா: ।
யதே³தாத்³ரு’ஶ்யபூ⁴த்³ பு³த்³தி: ⁴ க்வாபி நைதாத்³ரு’ஶீ ப⁴வேத் ॥ 52॥
வ்ரஜந்தி யத்கர்மபி⁴ராப்தகாமா
ஸ்ததா² பரோபாஸநயா ச யத்தத் ।
ஜ்ஞாநேந ஸாக்ஷாத்க்ரியதே ப⁴வாத்³ரு’ஶை
ராத்மஸ்தி²தம் ஜ்யோதிரநந்தபோ³த்³த்⁴யம் ॥ 53॥
ஸ்வாநந்த³ஸம்பத்ஸமுபைதி யஸ்மிந்
விஶ்வம் ஸமஸ்தம் விநிமீலயந்தீ ।
யோகே³ந தத்³வோ ஹ்ரு’த³யே ப்ரகாஶம்
ப்³ரஹ்மாபி⁴த⁴ம் ஜ்யோதிரநந்தமேகம் ॥ 54॥
அஜஸ்ரமுந்மீலிதயோக³த்³ரு’ஷ்டி
ப்ரவ்யக்தமவ்யக்தபரம் மஹஸ்தத் ।
உபாஸ்யதே விஶ்வகு³ரோர்விஶேஷாத³
ஜஸ்ரமேவ ப்ரயதைரமீபி:⁴ ॥ 55॥
அத: பரம் கிம் நு பரம் ப்ரம்ரு’க்³யதே
தத்த்வம்பதௌ³த்கண்ட²யதி⁴யோऽத்ர ஸங்க³தா: ।
ந ஜ்ஞாநதோऽந்யத்கிமபீஹ ஸாத⁴நம்

தத்³வோ லப⁴ந்தே த்³ரு’ஶிமாத்ரதோ ஜநா: ॥ 56॥
ந யோக³தோऽந்ய: க²லு கோऽபி யத்ந:
ஸ சாஸ்தி வ: ஶிஷ்யஸுஶிஷ்யஶிஷ்யக:³ ।
கிமந்யதா³தா³துமுபாக³தா வை
மதீ³யமாகா³ரமுதா³ரவ்ரு’த்தா: ॥ 57॥
ப்³ரஹ்மோவாச ।
ஸர்வேஷாம் முநிமுக்²யாநாம் மதமாதா³ய தத்க்ஷணே ।
ஜிஜ்ஞாஸாமநுநிர்ணீய வஶிஷ்ட:² ப்ரத்யுவாச தம் ॥ 58॥
வஶிஷ்ட² உவாச ।
ஸத்யமாத்த² ப்ரபோ⁴ ராம நூநம் தாத்³ரு’ஶமேவ தத் ।
ப்³ரஹ்மணோ த³ர்ஶநம் நாம யோகா³தி³பி⁴ரவாப்யதே ॥ 59॥
ததஶ்சாபி பரம் தத்த்வம் வயம் விவிதி³ஷாமஹே ।
ப்ராஹ விஶ்லேஷவேலாயாம் வ்ரஜதே³வீஷு யத்³ப⁴வாந் ॥ 60॥
தே³வ்யோ ஹி தா வ்ரஜபு⁴வஸ்தவ ரூபராஶே:

ஸௌந்த³ர்யஸாரமகரந்த³ப⁴ரப்ரமத்தா: ।
ஈஷத்³வியோக³மபி ஸோடு⁴மஶக்நுவந்த்ய
ஸ்தத்த்வம் ததே³வ பரிசீய சிரேண தஸ்து:² ॥ 61॥
ஶய்யாஸநாதி³ஷு கதா³பி நிமேஷமாத்ர
மந்தர்தி⁴மேத்ய ஹ்ரு’தி³ கல்பஸமம் விஜஜ்ஞு: ।
தா ஏவ கோ³பஸுத்³ரு’ஶ: கத²மந்யதா² த்வாம்
பாரேபரார்த்³த⁴கு³ணராஶிம்ரு’தேऽதி⁴தஸ்து:² ॥ 62॥
ஏதத்³தி⁴ தத்த்வது³பதி³ஷ்டஸுஸூக்ஷ்மதத்த்வ
ஜ்ஞாநப்ரபா⁴வஜநிதாமலபா⁴வபா⁴ஜாம் ।
தாஸாம் மநஸ்த்வநுமிமீமஹி ஸர்வகாம
ஸ்வாநந்த³ஸம்பத³ம்ரு’தம் பரிபோயமாநம் ॥ 63॥
மந்யாமஹே ரகு⁴கிஶோர ததே³வ தத்த்வம்
யத்³விப்ரயோக³ஶமநம் வ்ரஜஸுந்த³ரீணாம் ।
தந்ந: ப்ரவக்துமுசிதோऽஸி த³யாவிஶேஷா
தே³கம் ததம் யத³கி²லாத்மதயாக³மேஷு ॥ 64॥

இத்யுதீ³ரிதமாகர்ண்ய முநீநாமூர்த்³த⁴ரேதஸாம் ।
ஜிஜ்ஞாஸாவேதி³நோ வாக்யம் வஶிஷ்ட²ஸ்ய மஹாமதே: ॥ 65॥
உவாச ப்ரஹஸந் ராமோ வீக்ஷ்ய தாந் முநிஸத்தமாந் ।
ஸந்ததம் ஸ்ப்ரு’ஹயாலூந் வை கர்மஜ்ஞாநாதிகா³ம் த³ஶாம் ॥ 66॥
ஶ்ரீராம உவாச ।
ப்ரமோத³வநநாரீணாமுபதி³ஷ்டம் மயா து கிம் ।
ஸஹஜப்ரேமபா⁴வேந வஶீசக்ருரிமா ஹி மாம் ॥ 67॥
உபதே³ஷ்டவ்யமேதாஸு கிசிந்நைவோபபத்³யதே ।
ஏதா ஹி ப²லஸீமாநம் ப⁴ஜந்தே த³ஶயா ஸ்வயா ॥ 68॥
புஷ்ட: ப்ரேமா ஜயதி ஸுத்³ரு’ஶாம் ஶ்ரீப்ரமோதா³டவீஷு
ஸ்வாநந்தா³ப்³தே⁴ருதி³தமம்ரு’தம் யத்³தி⁴ ஸம்ஸ்வாத்³யமாநம் ।
தத்³வஶ்யோऽஹம் க்வசித³பி ந தா மங்க்ஷு விஸ்மர்துமீஹே
ப்ராணாந் யத்³வத்ஸததமுதி³தஶ்சேதஸா தா⁴ரயாமி ॥ 69॥
விரஹம் வோடு⁴மேதாஸாம் நைவ ஶக்தி: கதா³சந ।
இத்யஹம் நித்யலீலாஸ்தோ² ரமாமி ஸ்வஜநை:ஸஹ ॥ 70॥
அயம் ஹி து³ர்லபோ⁴ பா⁴வோ யத்ப்ரேமா மத்ஸ்வரூபக:³ ।
ஜ்ஞாநஸ்ய ச பராகாஷ்டா² ப்³ரஹ்மதத்த்வாவபோ³த⁴நம் ॥ 71॥
ப்³ரஹ்மதத்த்வஸ்ய ஸா ஸீமா யத்ததா³நந்த³நிர்ப⁴ர: ।
ஆநந்த³நிர்ப⁴ராஸ்யைஷா ஸீமா யத்ப்ரேம தாத்³ரு’ஶம் ॥ 72॥
ப்ராசீநா முநயோऽநேகே ப்³ரஹ்மதத்த்வம் பரம் யயு: ।
ஏகே தேஷாம் த³து: ⁴ ப்ரேம மத்க்ரு’பாத்³ரு’ஷ்டிவீக்ஷிதா: ॥ 73॥
ஸுது³ர்லப⁴தமோ யஸ்மாத்தாத்³ரு’ஶோ பா⁴வ ஆந்தர: ।
தஸ்மாதே³வைஷ விரலோ மதி³ச்சா²மநுருத்³த்⁴ய ஹி ॥ 74॥
மத்³கோ³சரஶ்ரவணகீர்தநஸேவநாதௌ³

யாவந்ந ஜாயத இஹாஸ்ய மந: ப்ரவ்ரு’த்தி: ।
ப்ரேம்ண: ப²லா ந க²லு தாவது³தே³தி ஸாத்⁴வீ
ஏகைவ ஸர்வவிஷயேஷு விரக்திஹேது: ॥ 75॥
கோऽப்யேஷ ரக்திமகு³ண:ஸமுதே³த்ய பூர்வ

சித்³வ்யோம யத்ஸமநுரஞ்ஜிதமச்ச²மேவ ।
ப்ரேமாபி⁴த: ⁴ ஸ மம பூர்ணக்ரு’பாநுலப்⁴ய
ஸ்தம் ப்³ரஹ்மதத்த்வமநுக³ச்ச²தி நாம்ஶதோऽபி ॥ 76॥
இதிவஸ்தத்த்வமுதி³தம் ஜ்ஞாநஸாரம் பராம்ரு’தம் ।
உபதே³ஶம்ரு’தே லப்⁴யம் நிஜாஶக்யைகமாத்ரத: ॥ 77॥
ப்³ரஹ்மோவாச ।
இத்யுக்த்வா ப⁴க³வாந் ராமோ முநீநாமநுகம்பயா ।
ப்ரகாஶயாமாஸ ரூபம் ப்ரமோத³வநகுஞ்ஜக³ம் ॥ 78॥
ஶுத்³த⁴ஶ்யாமாவதா³தம் வபுஷி பரிலஸத்கஞ்ஜகிஞ்ஜல்கவஸ்த்ரம்
ஶ்ரீமத்பத்³மாருணாக்ஷம் ஸுவிலுலத³லகஶ்ரீவிராஜத்கபோலம் ।
கைஶோரப்⁴ராஜிவேஷம் மது⁴ரிமஜலதி⁴ப்ரேமபீயூஷவர்யை
ர்தி³க்ப்ராந்தஶ்ரீவிலாஸைர்மத³நவிடபிநம் ஸ்த்ரீஷு ஸிஞ்சந்தமந்த: ॥ 79॥
தோ³ர்ப்⁴யாம் வம்ஶீம் வஹந்தம் வத³நஸரஸிஜா மோதி³நீம் ராஜஹம்ஸீம்
பி³ம்போ³ஷ்ட²ஸ்நிக்³த⁴காந்த்யா ப்ரமுத³வநவதூ⁴மாநஸம் ரஞ்ஜயந்தம்
ஸம்முஷ்ணந்தம் த்ரிப⁴ங்கீ³லலிதஸுவபுஷா லோசநாநி ப்ரியாணாம் ।
ராமம் ப்ரேமாபி⁴ராமம் த³த்³ரு’ஶுரநவதி⁴ ஶ்ரீமதா³நந்த³மூர்திம் ॥ 80॥
கேசித்³த³த்³ரு’ஶுரேவைநம் பா³லவேஷேண பூ⁴ஷிதம் ।
நவநீதகரம் ராமம் மாங்க³ல்யாவிராஜிதம் ॥ 81॥
லம்ப³மாநாலகப்⁴ராஜதா³நநாம்பு³ஜஸுந்த³ரம் ।
மஞ்ஜீரசரணாம்போ⁴ஜம் பி³ப்⁴ரதம் கடிமேக²லாம் ॥ 82॥
ஸ்வர்ணப்ரத்யுப்தஶார்தூ³லநக²ராஜிதவக்ஷஸம் ।
அவ்யக்தகலயா வாண்யா மோத³யந்தம் ஸ்வமாதரம் ॥ 83॥
கேசித்³ த³த்³ரு’ஶுராநந்த³ரூபிணம் ராமமத்³பு⁴தம் ।
கைஶோரவேஷமது⁴ரப்ரஸந்நமுக²மஞ்ஜுளம் ॥ 84॥
ப்ரமோத³வநகுஞ்ஜாந்தர்நிவிஷ்டம் ப்ரியயா ஸஹ ।
ஸர்வஸௌந்த³ர்யஸத³நம் ரக்ஷயந்தம் ஸ்வகாஶ்ச கா:³ ॥ 85॥
ஶ்ரீராஜவேஶமுதி³தம் மோத³யந்தம் வதூ⁴ஜநாந் ।
கத³ம்ப³குஸுமைர்யுக்தாம் வநமாலாம் ஸுவிப்⁴ரதம் ॥ 86॥

அங்கு³லீயமணித்³யோதச்சு²ரிதாத⁴ரவம்ஶிகம் ।
நாநாகேலிபரீஹாஸைர்கோ³பைர்மண்டி³தபார்ஶ்வகம் ॥ 87॥
கேசித்³ த³த்³ரு’ஶுருத்³பூ⁴தராஜஸம்பத்திபூ⁴ஷிதம் ।
ஸிம்ஹாஸநஸமாஸீநம் ஸாகேதபுரமத்⁴யக³ம் ॥ 88॥
கௌஸ்துபோ⁴த்³பா⁴ஸிதக்³ரீவம் மூர்திமத்³பி⁴ர்மஹாயுதை: ⁴ ।
உபாஸிதம் மஹாகீர்தி யோக³முத்³ராத⁴ரம் விபு⁴ம் ॥ 89॥
உதா³ரகு³ணபாதோ²தி⁴ம் ஷடை³ஶ்வர்யவிபூ⁴ஷிதம் ।
உந்நஸம் கம்பு³கண்டா²ட்⁴யம் மஹாமுகுடமண்டி³தம் ॥ 90॥
ந்ரு’த்யத்³வித்³யாத⁴ரீவ்ரு’ந்த³ஸபா⁴மண்ட³பமத்⁴யக³ம் ।
ப்ரணதாநேகபூ⁴பாலம் ப்ரஸாத³ஸுமுக²ம் ப்ரபு⁴ம் ॥ 91॥
தா³ஸீக்ரு’தத்³விஷத்³வ்ரு’ந்த³ நீராஜிதபத³த்³வயம் ।
ஶிரோமுகுடரத்நாம்ஶுமஞ்ஜரீபி: ⁴ ஸமந்தத: ॥ 92॥
கிங்குர்வாணைரநேகாப்³தி⁴த்³வீபதே³ஶ்யைர்நராதி⁴பை: ।
க்ரு’ததா³ஸ்யரஸாவாஸம் கருணாத்³ரு’ஷ்டிவர்ஷிணம் ॥ 93॥
கேசிதா³த்மதயா ராமம் த³த்³ரு’ஶுர்யோக³பா⁴விதம் ।
கேசித்³ த³த்³ரு’ஶுரைஶ்வர்யாத் ஸாகேதாதி⁴பதிம் ப்ரபு⁴ம் ॥ 94॥
கேசித்³ த³த்³ரு’ஶுரௌத்க்ண்ட்²யாத் ஸர்வேஷாம் ப³ந்து⁴வத்ஸ்தி²தம் ।
ஜ்ஞாநமுத்³ராத⁴ரம் தீ⁴ரம் யோகி³நாம் ஹ்ரு’த³யங்க³மம் ॥ 95॥
யோ யதா²பா⁴வஸம்பந்நஸ்தத்³வத்தேந நிரீக்ஷித: ।
அதை²நம் துஷ்டுவு:ஸர்வே யோகி³ந: ஶுத்³த⁴பு³த்³த⁴ய: ॥ 96॥
புலகாஞ்சிதவர்ஷ்மாண:ஸர்வ ஏவ முதா³ந்விதா: ।
ப³த்³தா⁴ஞ்ஜலிபுடா:ஸ்தி²த்வா ஸர்வேऽத்³பு⁴தரஸாகுலா: ॥ 977॥
முநய:ஊசு: ।
நமஸ்தே ப்³ரஹ்மரூபாய பூர்ணாய ச மஹாத்மநே ।
ஸச்சிதா³நந்த³ரூபாய நிஜலாவண்யபா⁴ஸ்வதே ॥ 98॥
அஶேஷகு³ணஸந்தோ³ஹபூ⁴ஷிதாய க்ரு’பாலவே ।
நாநாவித⁴லஸல்லீலாரஸரஞ்ஜிதவர்ஷ்மணே ॥ 99॥
ஹேமஸிம்ஹாஸநஸ்தா²ய த்ரைலோக்யமபி ஶாஸதே ।

ஸ்வஶக்திபி: ⁴ ஸமேதாய புருஷாய மஹாத்மநே ॥ 100॥
விஶ்வஸர்கா³தி³கேலீபி⁴ர்ப்³ரஹ்மாதீ³நாம் நியோகி³நே ।
தௌ⁴ரேயாய ஶ்ரிதாஶேஷத⁴ர்மபாலநஶக்தயே ॥ 101॥
பரே ஊசு: ।
நமோ ரஸிகவர்யாய குஞ்ஜபூ⁴மிஸுகேலயே ।
முக்தாஹாரபரீதாய பரிபூர்ணரஸாத்மநே ॥ 101॥
ஸர்வோத்³தா⁴ரப்ரயத்நாய நிஜலீலாரஸாத்மநே ।
ஸர்வவிஶ்ராந்திரூபாய ஶ்ரீமத்³ராமாய தே நம: ॥ 102॥
அபரே ஊசு: ।
ஆவிர்பா⁴வ்யாகி²லாந் ஜீவாந் க்ரு’த்வா ச விவிதா:⁴ ஸ்தி²தீ: ।
குர்வதே விவிதா:⁴ கேலீ: புருஷாக்³ர்யாய தே நம: ॥ 103॥
அநவத்³யாகி²லாநந்த³கல்யாணகு³ணமூர்தயே ।
ப்ரபந்நகல்பவ்ரு’க்ஷாய நமஸ்தே ராக⁴வேந்த³வே ॥ 104॥
அந்யே ஊசு: ।
அநாத்³யநந்தரூபாய நிர்கு³ணாய ஸ்வரூபத: ।
ஸச்சிதா³நந்த³ரூபாய நம:கைவல்யமூர்தயே ॥ 105॥
வர்ஜிதாஶேஷரூபாய கல்பநாரஹிதாய ச ।
விஶ்வாராமாய ராமாய ஸ்வாத்மநே ப்³ரஹ்மணே நம: ॥ 106॥
இதரே ஊசு: ।
விஶ்வத: பாணிபாதா³ய விஶ்வதோऽக்ஷிமுகா²த்மநே ।
விஶ்வரூபஸ்வரூபாய பரஸ்மை தே நமோ நம: ॥ 107॥
அதா²பி மமதாவர்தமக்³நோத்³தா⁴ரசிகீர்ஷயா ।
அங்கீ³க்ரு’தாவதாராய தாரகப்³ரஹ்மணே நம: ॥ 108॥
ப்³ரஹ்மோவாச ।
இத்யேவமேஷ நிப்⁴ரு’தம் முநிபி:⁴ ஸமஸ்தை
ரப்⁴யர்சித: ப்ரணதபாலநபாத³பத்³ம: ।
ஸத்³ய: ப்ரஸாத³ஸுமுகோ² ப⁴க³வாநஶேஷாந்
யோகீ³ஶ்வராந் ஸமபி⁴பூஜ்ய ஶநைருவாச ॥ 109॥

ஶ்ரீராம உவாச ।
யத்³வஸ்தப: பரிணதம் ஸுசிரேண தீ⁴ரா
ஸ்தேநேத்³ரு’ஶீ ஸமப⁴வந்மதிராத்மநீநா ।
ஜ்ஞாதோ யயா க²லு ப⁴வத்³பி⁴ரஹம் விஶேஷாந்
மாயாம் விதத்ய ச நிஜாவரிகாம் ஸ்தி²தோऽபி ॥ 110॥
ஜாதோऽது⁴நா ஸுசிரசீர்ணதபோவிபாகோ
யுஷ்மாகமுத்தமத்³ரு’ஶாம் மம பா⁴வபா⁴ஜாம் ।
மந்நித்யகேலிவிஷயாம் ஸமவாப்ய த்³ரு’ஷ்டிம்
யூயம் ரமத்⁴வமதுலப்ரமுதா³ப்⁴யுபேதா: ॥ 911॥
யேஷாம் ஸர்வதப:ஸித்³தி⁴ப்ரத்யூஹஹரணக்ஷம: ।
அஹம் ஸ்தி²ததமஶ்சித்தே தேஷாம் சிந்தா ந காபி ஹி ॥ 112॥
த⁴ந்யா:ஸ்த²யூயம் ஸமபா⁴வமேந
மவாப்ய நித்யம் தபஸி ப்ரதிஷ்டா:² ।
பூர்ண ப²லம் வ:ஸமஜாயதோச்சை
ரத: பரம் திஷ்ட²த மத்ஸ்வரூபே ॥ 113॥
ஜ்ஞாநம் பரம் ப்³ரஹ்மநித³ர்ஶநம் ய
த்ப்ரபஞ்சநிஷ்டா²மதிவர்தமாநம் ।
தஸ்யாபி பூர்ண ப²லமேததே³வ
மபிஸ்தி²திர்யத்³ப⁴வதாம் ப்ரயாதா ॥ 114॥
ப்³ரஹ்மபா⁴வமதிக்ரம்ய மத்³பா⁴வம் ஸமுபாஶ்ரிதா: ।
விசரந்து ப⁴வந்தோ வை பராநந்த³பத³ம் க³தா: ॥ 115॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ பூர்வக²ண்டே³
ஷட்³கு³ணோபாக்²யாநே
ஜ்ஞாநவ்யாக்²யாநம் நாம ஷண்ணவதிதமோऽத்⁴யாய: ॥ 96॥

வைராக்³யவ்யாக்²யாநம்

ப்³ரஹ்மோவாச ।
ஏஷ ஜ்ஞாநகு³ண: ப்ரோக்தோ ப⁴க³ம் யத்பரமாத்மந: ।
அத² வக்ஷ்யாமி வைராக்³யம் ஶ‍்ரு’ணுஷ்வாவஹிதோ த்³விஜ ॥ 1॥

ஏகமேவ ஹி வைராக்³யம் ஶ்ரீராமஸ்ய கு³ணாத்மகம் ।
ஜ்ஞாநிநாம் யோகி³நாம் சைவ வ்ரு’த்திபி⁴ர்ப³ஹுதா⁴ ததம் ॥ 2॥
ஆத்மாராமஸ்ய ராமஸ்ய ஸ்வாநந்தை³ககலாஜுஷ: ।
ப்³ரஹ்மாநந்தா³வதி: ⁴ ஸர்வோऽப்யாநந்தோ³ நோபரோத⁴க: ॥ 3॥
பு⁴ஞ்ஜந்தே யோகி³ந:ஸர்வே ராமாநந்த³மநேகதா⁴ ।
ராமஸ்வாத்மாநந்த³போ⁴கே³ऽப்யுதா³ஸீநவதா³ஸ்தி²த: ॥ 4॥
ஆப்³ரஹ்மபு⁴வநாத்³யாவாந் போ⁴க³ஆநந்த³கோ³சர: ।
ஸோऽஸ்ய துச்ச²வதா³பா⁴தி பூர்ணஸ்வாநந்த³ரூபிண: ॥ 5॥
ஏதாவத்³யோகி³நோऽப்யஸ்தி ஜ்ஞாநிநஶ்ச விரக்ததா ।
ஶ்ரீராமே து விஶேஷோ யத் ஸ்வாநந்தே³ऽபிவிரக்திமாந் ॥ 6॥
யதா²வஹ்நேர்ந ஸந்தாப:ஸந்தாபைகஸ்வபா⁴விந: ।
ஜலஸ்ய ந யதா²ஶைத்யம் ஶைத்யமாத்ரஸ்வபா⁴விந: ॥ 7॥
ததா²நந்த³ஸ்வரூபஸ்ய ராமஸ்ய பரமாத்மந: ।
நாநந்தோ³ யேந ரக்தி:ஸ்யாத் க்வாப்யஸ்ய பரமேஶிது: ॥ 8॥
ஈஶிதவ்யைர்யதா² ஜீவை ரமதே ராமசந்த்³ரமா: ।
ததா² ந தேஷு ஸம்ரக்தி ராப்தகாமஸ்ய த்³ரு’ஶ்யதே ॥ 9॥
பரப்³ரஹ்மஸ்வரூபஸ்ய பூர்ணாநந்த³பயோநிதே: ⁴ ।
இயமேவாஸ்ய ஸததம் ஹ்யாப்தகாமஸ்ய காமநா ॥ 10॥
அதா²ஸ்ய ப³ஹுதா⁴ வக்ஷ்யே வைராக்³யம் நாம ஸத்³கு³ணம் ।
யச்ச்²ருத்வா யோகி³நோऽப்யாஶு விரக்தம் ஜாயதே மந: ॥ 11॥
ரு’ஷிபி⁴ர்ப³ஹுதா⁴ப்ரோக்தம் வால்மீகிப்ரமுகை²ஶ்ச யத் ।
வைராக்³யம் ராமசந்த்³ரஸ்ய தத் தே வக்ஷ்யாமி பூ⁴ரிஶ: ॥ 12॥
ப்³ரஹ்மாநந்த³மதிக்ரம்ய ப்ரேமாநந்த³வதீ ப்ரியா ।
ஸா ப்ரியா கௌஶிகீ நித்யம் தாம் முஞ்சந் நைவ பா³தி⁴த: ॥ 13॥
ஸுதா⁴ஸுமது⁴ரைர்நித்யம் மந:ஸந்தாபஹாரிபி: ⁴ ।
ஆலாபைர்யா வஶீசக்ரே தாம் முஞ்சந் நைவ பா³தி⁴த: ॥ 14॥
க²ஞ்ஜரீடகுரங்கா³லிசகோரமத³ஹாரிபி: ⁴ ।
வஶ்யக்ரு’த்³ரக்தரங்கை³ர்யா தாம்முஞ்சந்நைவ பா³தி⁴த: ॥ 15॥

ராகாநிஶாகரோத்³யோதபராப⁴வஸமூர்ஜிதை: ।
ராஜிதைர்மந்த³ஹாஸைர்யா தாம் முஞ்சந் நைவ பா³தி⁴த: ॥ 16॥
அலகாவலிஸம்வீதைர்மது⁴ரஸ்மிதராஜிதை: ।
முக²சந்த்³ராம்ஶுபி⁴ர்பா⁴தி தாம் முஞ்சந்நைவ பா³தி⁴த: ॥ 17॥
ப்⁴ரு’குடீகுடிலோபி⁴ஶ்சஞ்சலாபாங்க³வீக்ஷிதை: ।
அநந்யப்ரேமபாத்ரம் யா தாம் முஞ்சந் நைவ பா³தி⁴த: ॥ 18॥
விம்பீ³ப²லாருணத்³யோதைர்வித்³ருமாபை⁴ர்மநோஹரை: ।
யாத⁴ராம்ஶுபி⁴ருத்³பா⁴தி தாம் முஞ்சந் நைவ பா³தி⁴த: ॥ 19॥
த்ரைலோக்யஜயிநோ நித்யம் பஞ்சேஷோர்ஜயஹேதவே ।
யஸ்யா: கம்பு³ஸம: கண்ட²ஸ்தாம் முஞ்சந் நைவ பா³தி⁴த: ॥ 20॥
யஸ்யா:ஸிந்தூ³ரபூரேண பூ⁴ஷிதோ மௌக்திகாசித: ।
நித்யமுத்³பா⁴தி ஸீமந்தஸ்தாம் முஞ்சந்நைவ பா³தி⁴த: ॥ 21॥
யஸ்யா: ஸோமந்தரத்நேந நிர்ஜிதோ மங்க³ளக்³ரஹ: ।
கரைரருணயத்யாஶாஸ்தாம் முஞ்சந்நைவ பா³தி⁴த: ॥ 22॥
பீயூஷமது⁴ராம்போ⁴த³மஸ்ரு’ண: காமமோத³ந: ।
யஸ்யா: ப்ரோத்³பா⁴தி த⁴ம்மிலஸ்தாம் முஞ்சந்நைவ பா³தி⁴த: ॥ 23॥
யஸ்யா: வேணீ ஸமுத்³பா⁴தி ஶ‍்ரு’ங்கா³ரரஸராஜிவத் ।
ரக்தஸூத்ரேண க்³ரதி²தா தாம் முஞ்சந் நைவ பா³தி⁴த: ॥ 24॥
ஆத³ர்ஶ இவ காமஸ்ய ஸமுத்³பா⁴ஸிததீ³தி⁴தி: ।
முக²சந்த்³ரஸ்துதோ யஸ்யாஸ்தாம் முஞ்சந்நைவ பா³தி⁴த: ॥ 25॥
யஸ்யா:ஸுதா⁴ஸரோத்³பூ⁴தம்ரு’ணாலஸத்³ரு’ஶௌ பு⁴ஜௌ ।
ராஜேதே ஹஸ்தபத்³மாப்⁴யாம் தாம் முஞ்சந் நைவ பா³தி⁴த: ॥ 26॥
யஸ்யா: கரௌ பாரிஜாதலுலத்பல்லவஶோபி⁴தௌ ।
நைவாபக³ச்ச²தஶ்சித்தாத் தாம் முஞ்சந் நைவ பா³தி⁴த: ॥ 27॥
யஸ்யா: கநககும்பா⁴ப்⁴யாம் குசாப்⁴யாமுரஸ: ப்ரபா⁴ ।
சேதோऽவஸாயிதும் ஶக்தா தாம் முஞ்சந் நைவ பா³தி⁴த: ॥ 28॥
யஸ்யா:ஸுஸூக்ஷ்மமுத³ரம் ரோமராஜிவிராஜிதம் ।

rAmaShaDguNopAkhyAnavarNanam.pdf 43



ராமஷட்³கு³ணோபாக்²யாநவர்ணநம்

ஸமுத்³பா⁴திதராம் சித்தே தாம் முஞ்சந் நைவ பா³தி⁴த: ॥ 29॥
யஸ்யா: பரமக³ம்பீ⁴ரம் பீயூஷஸரஸோபமம் ।
நாபி⁴ஸ்த²லம் ஸமுத்³பா⁴தி தாம் முஞ்சந் நைவ பா³தி⁴த: ॥ 30॥
யஸ்யாஸ்த்ரிவலிஶோபா⁴பி: ⁴ ஸுதா⁴ஸ்த்ரோதாம்ஸி ஸந்ததம் ।
நிர்மீயந்தே விசித்ராணி தாம் முஞ்சந் நைவ பா³தி⁴த: ॥ 31॥
யஸ்யா: காஞ்சீஸநாதா²ப்⁴யாம் நிதம்பா³ப்⁴யாம் ஸுஶோபி⁴தம் ।
மத்⁴யஸ்த²லம் ஸமுத்³பா⁴தி தாம் முஞ்சந் நைவ பா³தி⁴த: ॥ 32॥
கத³லீகாண்ட³ஸத்³ரு’ஶே ஜிதஶுண்டா³ஸமுச்ச்²ரயே ।
ப்⁴ராஜேதே ஜக⁴நே யஸ்யாஸ்தாம் முஞ்சந் நைவ பா³தி⁴த: ॥ 33॥
தாம்பூ³லஸம்புடாகாரம் யஸ்யா: ஜாநு மநோபு⁴வ: ।
நித்யம் மாத³யதே சித்தம் தாம் முஞ்சந் நைவ பா³தி⁴த: ॥ 34॥
ஸுஜாதபத்³மபத்ரஸ்த²ரக்திமஶ்ரீஹரௌ பதௌ³ ।
யஸ்யா: நித்யம் ஸுஶோபே⁴தே தாம் முஞ்சந் நைவ பா³தி⁴த: ॥ 35॥
யஸ்யா க³தி:ஸுமது⁴ரா மராலகுலக³ஞ்ஜிநீ ।
மநோ வஶயிதும் ஶக்தா தாம் முஞ்சந் நைவ பா³தி⁴த: ॥ 36॥
யஸ்யா விக்³ரஹலாவண்யம் ரதிரம்பா⁴தி³நிர்ஜயி ।
சமத்கரோதி ஹ்ரு’த³யம் தாம் முஞ்சந் நைவ பா³தி⁴த: ॥ 37॥
ப்⁴ரமயந்தீ கரே பத்³மம் மந்த³மந்த³ம் ச க³ச்ச²தி ।
விலாஸவாடிகா மத்⁴யே தாம் முஞ்சந் நைவ பா³தி⁴த: ॥ 38॥
ரக்தவஸ்த்ரபரீதா⁴நா ப்ரவாலலதிகேவ யா ।
அகாலஸந்த்⁴யாம் குருதே தாம் முஞ்சந் நைவ பா³தி⁴த: ॥ 39॥
ப்ரமோத³விபிநே க்ரீடா³மத்⁴யே கௌதுககாரிணீ ।
அக்³ரணீ:ஸர்வயூதே²ஷு தாம் முஞ்சந் நைவ பா³தி⁴த: ॥ 40॥
தடி³ல்லதேவ ஶுஶுபே⁴ யுவதீக³ணமத்⁴யகா³ ।
யா ப்ரமோதா³ரண்யவீத்²யாம் தாம் முஞ்சந் நைவ பா³தி⁴த: ॥ 41॥
யஸ்யா: காமவிலாஸேந ஸஹஜாநந்தி³நீ ஸ்வயம் ।
அமர்ஷ குருதே சித்தம் தாம் முஞ்சந் நைவ பா³தி⁴த: ॥ 42॥

44 sanskritdocuments.org



ராமஷட்³கு³ணோபாக்²யாநவர்ணநம்

கதா³சித்³ யா ஸ்வயங்க்ரு’த்வா மண்டி³தாம் ஸ்வவபுர்லதாம் ।
மாநம் ஜஹார க்ரு’ஷ்ணாயாஸ்தாம் முஞ்சந் நைவ பா³தி⁴த: ॥ 43॥
அஹோ அத்யத்³பு⁴தம் யஸ்யாம் ஸௌபா⁴க்³யம் ஸுவிஶேஷத: ।
ஸ்வயம் ஸம்வர்தி⁴தமபூ⁴த் தாம் முஞ்சந் நைவ பா³தி⁴த: ॥ 44॥
அஶேஷலலநாமௌலீபூ⁴தா கு³ணவதீ து யா ।
ஆநந்த³மாதநோத்³ பூ⁴ரி தாம் முஞ்சந் நைவ பா³தி⁴த: ॥ 45॥
நித்யம் ராஸவிலாஸாதௌ³ விஸ்பு²ரந்தீ ஸதை³வ யா ।
ததாந முத³மத்யர்த²ம் தாம் முஞ்சந் நைவ பா³தி⁴த: ॥ 46॥
ஜநகஸ்ய க்³ரு’ஹே யா ச ஸகீ²நாமக்³ரணீ:ஸ்வயம் ।
மநோநுகா³ஶ்ரீஜாநக்யாஸ்தாம் முஞ்சந் நைவ பா³தி⁴த: ॥ 47॥
ஏகாந்தே ச ஸமாஸாத்³ய ப்ரியமாநந்த³ரூபிணம் ।
சகார ஸஹஜாகார்ய தாம் முஞ்சந் நைவ பா³தி⁴த: ॥ 48॥
ஜ்ஞாத்வாபி ஸஹஜா யஸ்யா: கௌடில்யம் தூ³த்யமேவச ।
முக²தா³க்ஷிண்யஸம்ருத்³தா⁴ ந கிஞ்சித்³ வத³தி ஸ்வயம் ॥ 49॥
தேநைவ ரமதே ஸாது⁴ தூ⁴ர்தா ப்ரியமநோரமா ।
ஏகாந்தே ச ஸமாஸாத்³ய தாம் முஞ்சந் நைவ பா³தி⁴த: ॥ 50॥
பு⁴ஶுண்ட³ உவாச ।
கதா³ க²லு முமோசாஸௌ கௌஶிகீம் து³ஸ்த்யஜாமபி ।
ஏதந்மம விஶேஷேண விரஞ்சே விஸ்தராத்³வத³ ॥ 51॥
ஶ்ரீராமசந்த்³ரசரிதம் ப⁴ரிதம் கு³ணௌகை:⁴
பீயூஷமேவ மம கர்ணபுடத்³வயஸ்ய ।
த்வத்³வக்த்ரசந்த்³ரக³லிதம் பிப³தாம் ஸுராணாம்
நோ த்ரு’ப்திருத்³ப⁴வதி தத்³வத³ பத்³மயோநே ॥ 52॥
ப்³ரஹ்மோவாச ।
இத³மாக்²யாநமதுலம் பு⁴ஶுண்ட³ ஶ்ரூயதாம் த்வயா ।
ரஹஸ்யம் ராமசந்த்³ரஸ்ய தே³வஸ்ய ஸுமஹாத்மந: ॥ 53॥
யதா³ க³ர்ப⁴மபூ⁴த்³தே³வ்யா:ஸீதாயா:ஶ்ரீஶஸங்க³த: ।
ததா³ஸ்வயமுவாசைநாம் க்ரீடா³காரணமாநுஷ: ॥ 54॥

ஶ்ரீராம உவாச ।
கஶ்சித் தவாபி⁴லாஷோऽஸ்தி ஜநகேந்த்³ரஸ்ய நந்தி³நி ।
தமஹம் பூரயிஷ்யாமி மய்யாஜ்ஞாபய பா⁴மிநி ॥ 55॥
இத்யுக்தா ப்ரபு⁴ணா தே³வீ ஜாநகீ சாருலோசநா ।
உவாச மது⁴ரம் வாக்யமீஷத்ஸ்மிதமநோஹரா ॥ 56॥
ந கிஞ்சித்³ து³ர்லப⁴ம் நாத² த்ரைலோக்யஸ்தே²ஷு வஸ்துஷு ।
யத்³யதி³ச்சா²மி மநஸா தத் ஸர்வம் ஸம்ஸ்தி²தம் புர: ॥ 57॥
ஏகஸ்து மேऽபி⁴லாஷோऽஸ்தி ஹ்ரு’த³யே ப³லவத்தர: ।
அரண்யயாத்ராஸமயே மிலிதா யா முநிஸ்த்ரிய: ॥ 58॥
முநீநாம் கந்யகாஶ்சைவ தாபஸ்யோ வநவாஸிநீ: ।
தாஸாம் வஸ்த்ராணி பூ⁴ஷாஶ்ச போ⁴கா³ம்ஶ்ச விவிதா⁴ந் விபோ⁴ ॥ 59॥
தா³தும் மயா ப்ரதிஜ்ஞாதாஸ்தாஸாமாஶ்ரமவேஶ்மஸு ।
மண்ட³நாநி விசித்ராணி கரிஷ்யாமீதிநிஶ்சிதம் ॥ 60॥
தாஸாம் குமாரிகாணாம் ச குமாராணாம் ச யோகி³நாம் ।
அஹமுத்³வாஹகார்யேஷு ஸம்பத³ம் கர்துமுத்ஸுகா ॥ 61॥
த³ரித்³ரா வநவாஸிந்யஸ்தாபஸ்யோ முக்தபோ⁴க³கா: ।
தாஸாம் போ⁴க³ம் ப்ரதா³ஸ்யாமி பு⁴க்திபூ⁴ஷாம்ப³ராதி³பி: ⁴ ॥ 62॥
இதிஸங்கல்பிதம் சித்தே பூர்வமேவ மயா ப்ரபோ⁴ ।
தம் பூரயாபி⁴லாஷம் மேம் க³ர்ப⁴வத்யா விஶேஷத: ॥ 63॥
ஏவம் நீத்வா காநிசித்³வாஸராணி
தாஸாம் ரம்யேஷ்வாஶ்ரமேஷூபக³த்ய ।
ஆஶீ: பூஜாம் தாபஸீநாம் க்³ரு’ஹீத்வா
பூ⁴யோ யாஸ்யாமீஶ தே ராஜதா⁴நீம் ॥ 64॥
இதி ஶ்ருத்வா ப்ரியாவாக்யம் ராமோ விரஹகாதர: ।
கஷ்டேந தாமாதி³தே³ஶ ததே²தி ரஹஸி ஸ்தி²த: ॥ 65॥
தத: பரேத்³யு: ப்ரபு⁴ணா ப்ரியாயா:
கர்தும் பூர்ணம் தம் நியதாபி⁴லாஷம் ।
உக்தோ ப்⁴ராதா லக்ஷ்மண: ப்ரேஷணாய

புண்யஸ்தா²நேஷ்வாஶ்ரமேஷு ப்ரியாயா: ॥ 66॥
ஶ்ரீராம உவாச ।
க³ச்ச²லக்ஷ்மண பாரே த்வம் ஸரய்வா: புண்யவத்ஸு வை ।
தாபஸீநாமாஶ்ரமேஷு க்³ரு’ஹீத்வா ஜநகாத்மஜாம் ॥ 67॥
தாபஸாநாம் பூஜநாய க³ச்ச²த்யேஷா து பா⁴மிநீ ।
அஸ்யா:ஸங்கல்பிதம் சித்தே பூரணீயம் விஶேஷத: ॥ 68॥
நீயந்தாம் வஸ்த்ரபூ⁴ஷாந்நஸம்பா⁴ரா: ஶகடஸ்தி²தா: ।
அந்யே ச விவிதா⁴ போ⁴கா:³ கர்பூரகு⁴ஸ்ரு’ணாத³ய: ॥ 69॥
பூ⁴ரிசந்த³நஸம்பா⁴ரா:ஸ்தா²ப்யந்தாம் ஶகடாதி³ஷு ।
ஜநகேந்த்³ரஸுதா தே³வீ யதா³ஜ்ஞாயபதி ஸ்வயம் ॥ 70॥
தத்ஸர்வம் ப்⁴ரியதாம் பூ⁴ரி தாபஸீநாம் ஸுகா²வஹம் ।
தா:ஸர்வா: ஶஶ்வதா³மந்த்ர்ய தே³வீ பூஜயது ஸ்வயம் ॥ 71॥
தாஸாமாஶ்ரமதே³ஶேஷு யாத்வேஷா பூஜநோத்ஸுகா ।
த³ம்பதீம்ஸ்தாந் ஸமாபூஜ்ய ப⁴வத்வாப்தமநோரதா² ॥ 72॥
இத்யாஜ்ஞா வித்³யதே ப்⁴ராதர்ஜாநக்யாஸ்தத்ததா²ஸ்துவை ।
ப⁴வாநித³ம் ஸாத⁴யது ப்ரஜாவத்யா மநோரத²ம் ॥ 73॥
ஏஷா ஹி வநவாஸாந்தஸ்தாபஸீஸ்தபஸிஸ்தி²தா: ।
தத்கந்யகா:குமாரீஶ்ச நித்யம் போ⁴க³விவர்ஜிதாந் ॥ 74॥
வீக்ஷ்ய ஜாதா ஸகருணா தேந ஸங்கல்பிதம் ஹ்ரு’தி³ ।
ஏதா:ஸம்பூஜயிஷ்யாமி ப்ராப்தராஜ்யே ப்ரபா⁴வஹம் ॥ 75॥
ததஸ்து த்வரிதம் கார்யம் சிந்தாபி⁴லஷிதம் வ்ரதம் ।
க³ர்ப⁴வத்யா மந: காம: பூரணீயோ விஶேஷத: ॥ 76॥
அந்யதா² து க்ரு’தே ப்⁴ராதர்பா⁴விநீ ஸந்ததி:ஸ்த்ரியா: ।
யாவஜ்ஜந்மாபி⁴லாஷேண க்³ரஸ்தா ஸ்யாந்நாத்ர ஸம்ஶய: ॥ 77॥
தத்ரைநாம் க²லு ஸம்ஸ்தா²ப்ய தா³ஸதா³ஸீஸகீ²ஜநை: ।
தூர்ணமாக³ம்யதாம் ப்⁴ராதர்மத்பார்ஶ்வே ப்ரீதிபூர்வகம் ॥ 78॥
ப்³ரஹ்மோவாச ।
இதி ப்⁴ராதுர்நிதே³ஶேந லக்ஷ்மணோ விஹிதாஞ்ஜலி: ।

மூர்த்³த்⁴நா ததா³ஜ்ஞாமாதா³ய தஸ்தௌ² க³ந்தும் ததா³ஶ்ரமாந் ॥ 79॥
ததை³வ த்வரிதம் வீரோ லக்ஷ்மண: ப்ராணவத்ப்ரபோ: ⁴ ।
ஸம்பாத்³யாகி²லஸாமக்³ரீ: ஶகடைர்பா⁴ரவாஹகை: ॥ 80॥
அக்ஷய்யபடபூ⁴ஷாந்நநாநாபோ⁴க³ரஸாதி³பி: ⁴ ।
ஸம்ப்⁴ரு’த்ய ஶகடாம்ஸ்தூர்ணம் நாநோபாயநராஶிபி: ⁴ ॥ 81॥
க்³ரு’ஹீத்வா ப்⁴ராத்ரு’ஜாயாம் தாம் மணிகாஞ்சநமண்டி³தே ।
ஸ்தி²தாம் மஹாரதே² தே³வீமநயத் தாபஸீக்³ரு’ஹாந் ॥ 82॥
ஸரய்வா:அபரே பாரே உடஜாஶ்ரமமண்ட³லே ।
ஸம்ஸ்தா²ப்ய முநிபத்நீநாம் பார்ஶ்வே ஜநகநந்தி³நீம் ॥ 83॥
உவாச லக்ஷ்மணோ பூ⁴ய:ஸித்³த⁴காமாம் ப்ரஜாவதீம் ।
லக்ஷ்மண உவாச ।
அத்ர த்வம் தாபஸீநாம் வை குரு பூஜாம் தி³நே தி³நே ॥ 84॥
யயாபி⁴லஷிதைரர்தை:² படபூ⁴ஷாஸநாதி³பி: ⁴ ।
போ⁴கை³ஶ்ச விவிதை⁴ ரத்நைரக்ஷய்யைர்பூ⁴ரிஸம்ப்⁴ரு’தை: ॥ 85॥
தவ ஸங்கல்பஸித்³த்⁴யர்த²ம் ப்ரபு⁴ணா ப்ரதிபாதி³தை: ।
அலப்⁴யைரபி ஸாமர்த்²யாத் ஸஞ்சிதைர்பூ⁴ரிவஸ்துபி: ⁴ ॥ 86॥
அநுஜ்ஞாம் தே³ஹி மே தே³வி க³ச்சா²ம்யார்யஸ்ய ஸந்நிதௌ⁴ ।
க்ரு’தகார்யாம் புநஸ்த்வாம் ஹி நேஷ்யாமி நக³ரீம் ப்ரதி ॥ 87॥
ப்³ரஹ்மோவாச ।
ததஶ்சாஜ்ஞாபிதோ தே³வ்யா ஜாநக்யா லக்ஷ்மண:ஸ்வயம் ।
நத்வா தஸ்யா: பதா³ம்போ⁴ஜே ஹ்யபி⁴வாத்³ய முநீஶ்வராந் ॥ 88॥
தாபஸீஶ்ச ப்ரணம்யாஸௌ தாப்⁴யோ தே³வீம் ப்ரத³ர்ஶ்ய ச ।
ரதே²ந தூர்ணவேகே³ந ஆஜகா³ம புரீம் ப்ரதி ॥ 89॥
ஸா தத்ர புண்யேஷு தபோவநாநாம் ரம்யேஷு சைவாஶ்ரமமண்ட³லேஷு ।
ஸுச்சா²ய புண்யத்³ருமஶோபி⁴தேஷு குரங்க³போதை: பரிஶீலிதேஷு ॥ 90॥
அநேகஶாகா²ம்ரு’க³ஸேவிதேஷு கூஜத்³விஹங்க³வ்ரஜநாதி³தேஷு ।
ஸுஶீதலை:ஸாரவதோயஸங்கா³ந்மந்தா³நிலை:ஸந்ததஸேவிதேஷு ॥ 92॥
ஸ்வாத்⁴யாயமுச்சை: பட²தாம் முநீநாம் கோ⁴ஷேண ராத்ரிந்தி³வமாவ்ரு’தேஷு ।

நாதே³ந ஶஶ்வச்சு²கஸாரிகாநாம் வேதா³க்ஷரோல்லாபவ்ரதாந்விதேஷு ॥ 92॥
நிரந்தரம் வர்திததீ³ர்க⁴ஸம்ஸ்தை²
ர்மஹாமகை:²ஸத்ரக³ணைஶ்ச முக்²யை: ।
ஸௌம்யைஸ்த்ரிகர்மாகுலரூ’த்விகா³தி³
ர்க³ணை: க்ரு’த:ஸ்வஸ்வக³தக்ரியேஷு ॥ 93॥
ஸா ரீ ஸமுச்சாரிதயே யஜாமஹே (?)

ஶ்ரௌஷட்வஷட்³வௌஷடா³தி³ஸ்வரேஷு ।
மஹேந்த்³ரமாமந்த்ரயதாம் முநீநாம்
ஸுப்³ரஹ்மண்யம் ஸ்வரிதோச்சை:ஸ்வரேஷு ॥ 94॥
ஸ்வச்ச²ஸ்பு²ரத்புஷ்கரிணீஜலாந்த:
ஸமுல்லஸத்பத்³மஸமூஹஸௌரபை:⁴ ।
ஸுக³ந்தி⁴தாஶேஷஸரித்தடேஷு
ஹுதாஜ்யக³ந்தை⁴ஶ்ச ஸமந்ததோ வை ॥ 95॥
மநோஹரை: ப²லிதை: புஷ்பவத்³பி: ⁴
ஸபல்லவச்சா²யததைரநோகஹை: ।
முநீந்த்³ரகந்யாகரஸிக்தபா³ஹை:

ஸமந்ததோ வீதபயந்தகேஷு ॥ 96॥
இதஸ்ததோ வீக்ஷ்யமாணா ஸகீ²பி: ⁴
ஸாகம் ஸுருச்யா பரித: பர்யடந்தீ ।
ராஜேந்த்³ரபுத்ரீ ஹ்ரு’த³யே ப்ரஸந்நா
ப³பூ⁴வ பூ⁴ய:ஸமவாப துஷ்டிம் ॥ 97॥
ஸா ஸங்க³தா தாபஸீபி: ⁴ ஸமந்தாத்
ஸம்மாநிதா ஸம்ஸ்துதா பூஜிதா ச ।
ஶ்ரீராமபத்நீ முமுதே³ விஶேஷாத்
க்ரு’தாதித்²யா தத்³தி³நே தாபி⁴ரேவ ॥ 98॥
ஊசுஶ்சைநாம் முநிதா³ரா:ஸமந்தா
தா³தித்²யாந்தே ஸ்வாக³தாதீ³ந் விதா⁴ய ।
ப⁴த்க்யா நதாம் ராஜராஜேந்த்³ரபத்நீம்
ஸத்க்ரு’த்ய சாத்யந்தமநோஜ்ஞயா கி³ரா ॥ 99॥

முநிதா³ரா ஊசு: ।
அஹோ அதீவ த⁴ந்யாஸி ஜநகேந்த்³ரஸ்ய நந்தி³நி ।
அத்யுதா³ரசரித்ராஸி விஶ்வத: பாவநைர்கு³ணை: ॥ 100॥
தவைவ பாதிவ்ரத்யேந ஸுப⁴கா:³ஸகலா வயம் ।
மண்டி³தம் பு⁴வநம் ஸர்வம் ஸ்த்ரீகுலம் ச விஶேஷத: ॥ 101॥
சிரம் ஜீவது தே ஸ்வாமீ ஶஶ்வத்³த³ஶரதா²த்மஜ: ।
தவ ஸௌபா⁴க்³யபுண்யேந விஶ்வபூ⁴ஷணகாரிணா ॥ 102॥
அவாப்நுஹி பராம் லக்ஷ்மீம் த்வம் ச லக்ஷ்மீ ரகோ: ⁴ குலே ।
ரகோ⁴ர்நிமேஶ்ச வம்ஶஸ்ய பூ⁴ஷாரூபாஸி ஜாநகி ॥ 103॥
அதிஸம்யக் க்ரு’தம் தே³வி ப⁴வத்யா ப⁴வ்யரூபயா ।
ஆஶ்ரமாந் ஸமுபேயுஷ்யா வய ஸர்வா: க்ரு’தார்தி²தா: ॥ 104॥
கஸ்ய ந ஸ்ப்ரு’ஹணீயாஸி வ்ரு’த்தேந ச கு³ணேந ச ।
ஸப²லே நயநே தஸ்யா யா த்வாம் தே³வி விலோகயேத் ॥ 105॥
அஹோ அத்யத்³பு⁴ததமம் ஶீலம் தே வரவர்ணிநி ।
பதிவ்ரதாநாம் ஸர்வாஸாம் ஶோலநீயமித³ம் ஸதா³ ॥ 106॥
பத்யா ஸாகம் யதா³ த்³ரு’ஷ்டா புரா வநநிஷேவணே ।
ததா³வதி⁴ மஹோத்கண்டா² வர்த்³த⁴தேऽஸ்மாகமுத்தமே ॥ 107॥
சிராத்³ த்³ரு’ஷ்டாஸி பா⁴க்³யேந தே³வி த்வம் நோ விலோசநை: ।
அத்³ய ந:ஸப²லம் ஜந்ம த்வத்ஸமாக³மமோத³த: ॥ 108॥
தாபஸ்யோऽபி வயம் நாம த்வயா தே³வி வஶீக்ரு’தா: ।
நி:ஸ்ப்ரு’ஹா ஸகலே லோகே த்வாமேகாம் ஸ்ப்ரு’ஹயாமஹே ॥ 109॥
தவ புஷ்யகதா²ஶ்சித்ரா விஶ்வத: பாவயந்தி ந: ।
தாபஸீரபி சாத்யர்த² தவ பத்யுர்மஹாத்மந: ॥ 110॥
யுவயோ: புண்யவ்ரு’த்தேந வேத³கீ³தேந ஜாநகி ।
பூதம் பாவயிதவ்யம் ச த்ரைலோக்யமபி சாகி²லம் ॥ 111॥
யதா² புநாதி த்ரைலோக்யே விஷ்ணுபாதோ³த்³ப⁴வா ஸரித் ।
ஸதை³வ யுவயோ: புண்யலோகாம்ரு’ததரங்கி³ணீ ॥ 112॥
நிகூ³ட⁴ம் சரிதம் தே³வி ப⁴வத்யா விஶ்வபாவநம் ।

யஸ்ய கர்ணபத²ம் நைதி தஸ்ய ஜந்ம நிரர்த²கம் ॥ 113॥
தி³ஷ்ட்யா ஹத:ஸ பாபோऽத்³ய தவ பத்யா மஹாத்மநா ।
ஜக³த்³வித்³ராவணகரோ ராவணஸ்தபஸோர்ஜித: ॥ 114॥
தவ ஶீலேந வ்ரு’த்தேந ஹத:ஸஹி க²லாக்³ரணீ: ।
ஜக³த்³து³ரிதரூபாத்மா ராவண:ஸகுடும்ப³க: ॥ 115॥
அத்³ய தே³வி ப்ரஜா:ஸர்வா மோத³ந்தே ஸுக்ரு’தைஸ்தவ ।
வித³த⁴த்யாஶிஷ: பூர்ணாஸ்தாபி⁴ஸ்த்வம் ஸுகி²நீ ப⁴வ ॥ 116॥
ஸுராங்க³நாபி⁴ஸ்த்ரித³ஶாபகா³யா
ஸ்தீரேஷு கல்பத்³ருமஸம்வ்ரு’தேஷு ।
புண்யாநி ருச்யாணி கி³ராம் ப²லாநி
கீ³யந்த உச்சைர்நநு தே யஶாம்ஸி ॥ 117॥
புண்யேஷு தீர்தே²ஷு ச தாபஸாநாம்
ஶுபா⁴ஶ்ரமேஷு த்வரிதஸ்வரேண ।
கா³யந்த்ய உச்சைர்முநிகந்யகாஸ்த்வாம்
துஷ்யந்தி கீர்திவ்ரஜஶுத்³த⁴மூர்திம் ॥ 118॥
அத்யுத்³தா⁴ரகு³ணா லக்ஷ்மீர்யதா²வைகுண்ட²வாஸிநீ ।
ததா²த்வமநவத்³யாங்கி³ஸாகேதபுரவாஸிநீ ॥ 119॥
அதா²த்ர ந:ஸுபுண்யேஷ்வாஶ்ரமேஷு விநோதி³நீ ।
யாவத்³க³ர்ப⁴ப்ரஸவநம் சிரம் திஷ்ட² பதிவ்ரதே ॥ 120॥
க³ர்பி⁴ணீநாம் க²லு மநோ வநஶ்ரீத³ர்ஶநோத்ஸுகம் ।
இஹ ஸ்தி²த்வா ப்ரஜாயேதா:²ஸந்ததிம் வீர்யவத்தராம் ॥ 121॥
வீரஸூர்ப⁴வ பா⁴க்³யேந ரகு⁴வம்ஶதி³வாமணே: ।
தயா த்வம் ப்ரஜயா தே³வி ந்ரு’பம் ஸந்தோஷய த்⁴ருவம் ॥ 122॥
யதா² த³ஶரதோ² ராஜா ராமாத்³யை: புத்ரவத்தம: ।
தயா ஶ்ரீராமசந்த்³ரோऽபி பூ⁴யாத்³வை புத்ரவத்தம: ॥ 123॥
ரகோ: ⁴ குலஸ்வபா⁴வோऽயம் வர்ணிதோ விது³ஷாம் க³ணை: ।
லும்பந்தி கீர்தி பூர்வேஷாம் ஜாதா ஜாதா கு³ணோத்தரா: ॥ 124॥
இதி தாபி⁴ஸ்துதா தே³வீ வசநை:ஸத்யஸுந்த³ரை: ।

ப்ரத்யுவாச விஶாலாக்ஷீ ஸ்மயமாநமுகா²ம்பு³ஜா ॥ 125॥
ஶ்ரீஜாநக்யுவாச ।
இயம் ஹி ப⁴வதீநாம் வை தபஸ:ஸித்³தி⁴ரத்³பு⁴தா ।
யந்ந: ஶுப⁴ப²லோத³ர்கம் ஸர்வலோகவிலக்ஷண: ॥ 126॥
அஸ்மாகமேததே³வோச்சைர்த⁴நம் ராஜ்யபத³ஸ்ப்ரு’ஶாம் ।
ப⁴வதீநாம் தாபஸீநாம் யத்தப:ஸமுபார்ஜிதம் ॥ 127॥
வயம் கா³ர்ஹஸ்த்²யசிந்தாபி: ⁴ ஸந்ததம் க்லிஷ்டமாநஸா: ।
தத்ராபி ப⁴வதீநாம் வை த³ர்ஶநம் ஸுக்ரு’தம் பரம் ॥ 128॥
ஏதச்ச பரமம் புண்யம் ப⁴வதீபி⁴ர்நிரூபிதம் ।
ஸ்வாஶ்ரிதாநாம் யத³ஸ்மாகமுத்கர்ஷோऽஸ்தி ஸ ஏவ வ: ॥ 129॥
வ்ரு’தா² ஜநுர்யாதி க்³ரு’ஹஸ்தி²தாநாம்
கா³ர்ஹஸ்த்²யசிந்தாபரிஶீலநேந ।
தத்ராபி யஸ்மிந் ப⁴வதீஷு ஸங்க:³
ஸ ஏவ கால ஸுக்ரு’தேந பூர்ண: ॥ 130॥
க்வ ந ஸதா³ க்³ரு’ஹ்யக்ரு’த்யாகுலாநாம்
யுஷ்மாபி: ⁴ ஸ்யாத்தாபஸீபி:⁴ ப்ரஸங்க:³ ।
தபோநுராகே³ண த்ரு’ணீக்ரு’தோச்சை
ர்மஹேந்த்³ரலக்ஷ்மீ:ஸுக²ஸம்பதா³பி:⁴ ॥ 131॥
இதி விஜ்ஞாய தாபஸ்யோ யுஷ்மாகம் த³ர்ஶநம் மயா ।
ப்ரார்தி²தம் ஸ்வாமிநே க³த்வா புண்யமாஶ்ரமமண்ட³லீம் ॥ 132॥
ஏதத்³ து³ர்லப⁴மஸ்மாகம் ப⁴வதீநாம் விலோகநம் ।
ஸர்வஸார்த²ஸமேதாநாம் ஸாக்ஷாதி³வ தப: ஶ்ரியாம் ॥ 133॥
பா⁴க்³யேந த³ர்ஶநம் யாதா ப⁴வத்ய: புண்யமூர்தய: ।
த்³ரஷ்டும் யோக்³யா: க்வ நோऽஸ்மாகம் ஸாக்ஷாதி³வ தப: ஶ்ரிய: ॥ 134॥
இதி தா: பரித:ஸ்துத்வா முநீநாம் த⁴ர்மசாரிணீ: ।
ஜாநகீ தோஷயாமாஸ வ்யக்தம் ஸூந்ரு’தயா கி³ரா ॥ 135॥
அந்யோந்யம் தாபி⁴ராலப்ய ராக⁴வேந்த்³ரகுலேந்தி³ரா ।
பூஜயாமாஸவிதி⁴வது³பசாரைருதா³ஹ்ரு’தை: ॥ 136॥

ஆஸநைர்பூ⁴ஷணைவஸ்த்ரைர்மணிகாஞ்சநராஜிபி: ⁴ ।
மஹார்ஹாபி⁴ஶ்ச மாலாபி⁴ர்ஹாராவலிபி⁴ருச்சகை: ॥ 137॥
ஸ்வயம் ச பரிதா⁴நார்ஹை:ஸுக³ந்தா⁴ம்ப³ரபூ⁴ஷணை: ।
தே³ஶ்யை:ஸுஜாதிஸம்பந்நைராநீதை: பத்யுராஜ்ஞயா ॥ 138॥
தாஸாமாஶ்ரமஸத்³மாநி சா²தி³தாநி ஸமந்தத: ।
வாஸோபி: ⁴ காந்திஸம்பந்நை: காஞ்சநோத்³யோதஶாலிபி: ⁴ ॥ 136॥
தோரணாநி நிப³த்³தா⁴நி த்³வாரேஷ்வாஶ்ரமஸத்³மநாம் ।
மணிகாஞ்சநமாலாபி⁴ருத்³க³தாமலகாந்திபி:⁴ ॥ 140॥
உடஜேஷு முநீந்த்³ராணாம் ரோபிதா விபுலத்⁴வஜா: ।
ப²லிதா இவ ரத்நௌகை:⁴ பர்ணஶாலா:ஸமந்தத: ॥ 141॥
வலிபி⁴ர்தூ⁴பதீ³பைஶ்ச ரத்நகும்பை: ⁴ ப²லாந்விதை: ।
பூர்ணைர்விஶுத்³த⁴தோயேந ஶாதகௌம்பா⁴ம்ப³ராவ்ரு’தை: ॥ 142॥
பஞ்சரத்நாப்⁴யுபேதைஶ்ச ஸகாஞ்சநஶராவகை: ।
கத³லீஸ்தம்ப⁴ரோபைஶ்ச லஸத்பல்லவவல்லிபி: ⁴ ॥ 143॥
ரசிதை: பர்ணஶாலாயாம் த்³வாரேஷு விபுலா: ஶ்ரிய: ।
அமராவதீ போ⁴க³வதீ வாஸீதா³ஶ்ரமமண்ட³லீ ॥ 144॥
ஸர்வத: காந்திஸம்பந்நா ஸர்வதோ போ⁴க³ஸம்யுதா ।
ராக⁴வேந்த்³ரபுரஶ்ரீஶ்ச தத்ராவிரப⁴வத்ததா³ ॥ 145॥
போ⁴ஜிதா பரமாந்நேந முநயோ முநிகந்யகா: ।
முநீநாம் த⁴ர்மபத்ந்யஶ்ச ததா² தேஷாம் குமாரகா: ॥ 146॥
ததா²ந்தேவாஸிநஸ்தேஷாம் படபூ⁴ஷணஸத்க்ரு’தா: ।
போ⁴ஜிதா விவிதை⁴ ரத்நை:ஸ்வாது³ஸந்துஷ்டிகாரகை: ॥ 147॥
உடஜாவலிமார்கே³ஷு கு⁴ஸ்ரு’ணைஶ்சந்த³நைஸ்ததா² ।
கர்பூரைரப்யகு³ருபி⁴ஸ்ததா² ம்ரு’க³மதா³தி³பி: ⁴ ॥ 148॥
த்³ரவீக்ரு’தைரபூ⁴த் ஸேகோ மூலேஷ்வாஶ்ரமஶாகி²நாம் ।
இதஸ்தத: ஸௌரபௌ⁴கை⁴ர்வ்யாபிதா:ஸகலா தி³ஶ: ॥ 149॥
ம்ரு’கா:³ ஶாகா²ம்ரு’கா³ஶ்சைவ யேऽந்யேऽத்ராஶ்ரமவாஸிந: ।
ஶுகஸாரீப்ரப்⁴ரு’தயஸ்ததை²வோச்சாவசாம் க²கா:³ ॥ 150॥

போ⁴ஜிதா விவிதை⁴ரந்நை: பஶவ: பக்ஷிணதஸ்தா² ।
தே⁴நவஶ்ச விஶேஷேண முநீநாம் ஹோமஸாத⁴நா: ॥ 151॥
அலங்க்ரு’தா: ஶுபை⁴ர்வஸ்த்ரைர்பூ⁴ஷணைர்மணிகாஞ்சநை: ।
போ⁴ஜிதா விபுலைரந்நை:ஸவத்ஸா விபுலௌத⁴ஸ: ॥ 152॥
வத்ஸாஶ்ச வத்ஸதர்யஶ்ச வ்ரு’ஷாஶ்ச ஶுப⁴த³ர்ஶநா: ।
பூஜிதா க³ந்த⁴மால்யாத்³யை: படகாஞ்சநபூ⁴ஷணை: ॥ 153॥
போ⁴ஜிதாஶ்ச விஶேஷேண மிஷ்டாந்நயவஸாதி³பி: ⁴ ।
ஶ‍்ரு’ங்கா³ண்யலங்க்ரு’தாந்யுச்சை: புஷ்பமாலாகத³ம்ப³கை: ॥ 154॥
இத்த²ம் ப்ரதிதி³நம் தத்ர தாஸாமாஶ்ரமமண்ட³லே ।
பூஜாம் வித³த⁴தீ தே³வீ ந்யவஸஜ்ஜநகாத்மஜா ॥ 155॥
த⁴ர்மார்ஜநபரா தே³வீ தாபஸீநாம் தபோவநே ।
ஸாநுராக³மநா ஜாதா த்யக்தக்³ராமஜநஸ்தி²தி: ॥ 156॥
தாஸாம் புத்ரேஷு புத்ரீஷு ஸ்நிக்³த⁴சித்தா ஹரேர்வதூ: ⁴ ।
சலிதும் நாஶகத் தஸ்மாத் ஸ்தா²நாத்³ராஜேந்த்³ரகந்யகா ॥ 157॥
தபஸ்விநாம் ஸம்பட²தாம் ஸ்வாத்⁴யாயம் ஶ்ருதிஸுந்த³ரம் ।
குர்வதாம் ப்³ரஹ்மகர்மாணி யஜதாம் ப்ரதிவாஸரம் ॥ 158॥
அநவத்³யாம் ஸ்தி²திம் வீக்ஷ்ய ப்ரஸந்நாஜாநகீ வநே ।
ஸ்வச்ச²தோயேஷு புண்யேஷு தீர்தே²ஷு ச தபஸ்விநாம் ॥ 159॥
ஸ்நாந்தீ ப்ரதிதி³நம் தே³வீ பூஜயந்தீ ச தாபஸீ: ।
ப³ஹூநி வாஸராண்யத்ர நிவஸந்தீ நிநாய ஸா ॥ 160॥
குடும்ப³வத்தாபஸீநாம் மண்ட³லேஷு நிவாஸிநீ ।
தாஸாம் ஹ்ரு’த³யராக³ஸ்ய பாத்ரமத்ர ப³பூ⁴வ ஸா ॥ 161॥
ப்ரியஸ்ய விரஹேऽப்யேஷா தபஸ்விவநவாஸத: ।
அநுத்³விக்³நமநா தே³வீ சிரமாப ஸுநிர்வ்ரு’திம் ॥ 162॥
ராமோऽப்யஸ்யா மநோவ்ரு’த்திமாஶ்ரமேஷு தபஸ்விநாம் ।
ஸுப்ரஸந்நதமாம் வீக்ஷ்ய ப்ரேஷயாமாஸ நாநுஜம் ॥ 163॥
காநிசித்³தி³வஸாந்யுச்சைஸ்தத்ரைவ வஸது ப்ரியா ।

இதி ந ப்ரேஷயாமாஸ நேதும் லக்ஷ்மணமீஶ்வர: ॥ 164॥
கதா³சித³நவத³த்³யாங்கீ³ திஷ்ட²ந்தீ ஸா தபோவநே ।
கஸ்யாஶ்சித³பி தாபஸ்யா முகா²ச்சு²ஶ்ராவ ஜல்பிதம் ॥ 165॥
அஹோ ராக⁴வவர்யேண ராமசந்த்³ரேண ஜாநகி ।
நநு த்வம் ஸம்பரித்யக்தா யதோ நாகாரயத்யஸௌ ॥ 166॥
ஏவம் ஹி ஶ்ரூயதே ஶப்³தோ³ நித்யம் ஸாகேதவாஸிநாம் ।
ராவணஸ்ய க்³ரு’ஹே வாஸாத் த்யக்தா ராமேண ஜாநகீ ॥ 167॥
ஸபா⁴ஸ்தி²தேந ப்ரபு⁴ணா ப்ரு’ஷ்ட: கோऽபி விதூ³ஷக: ।
இத்யுவாச ப்ரபு⁴ம் த்⁴ரு’ஷ்டோ ஜநதாமுக²ஜல்பிதம் ॥ 168॥
அஸாது⁴ ஸாது⁴ வா லோக: கிம் நோ வத³தி ஸம்ஸ்ரு’தௌ ।
இதிப்ரு’ஷ்டோ முஹுர்தே³வம் ப்ரத்யுவாச விதூ³ஷக: ॥ 169॥
ஸர்வம் க²லு ப⁴வத்³வ்ரு’த்தம் லோக:ஸாத்⁴விதி ஜல்பதி ।
ஏகமேவ சரித்ரம் தே மந்யதேऽநுசிதம் ஜந: ॥ 170॥
அத: பரம் ஜக³த்யஸ்மிந் து³ஷ்டாமபி நிஜாம் ஸ்த்ரியம் ।
நகோऽபி த்யக்ஷ்யதி ஜநோ ராமம் க்ரு’த்வா நித³ர்ஶநம் ॥ 171॥
பரபுருஷகரேண ஸ்ப்ரு’ஷ்டகா³த்ரா நிஜாம்ஸம்
மத³நஶரவஶேநாரோப்ய நீதா நிகேதம் ।
அபிப³ஹுதி³வஸௌக⁴ம் தத்ர ஸா ஜாதவாஸா
ஜநகந்ரு’பதிபுத்ரீ ஸ்வாமிநா ஸங்க்³ரு’ஹீதா ॥ 172॥
இதிஸ்த்ரீணாமஸாத்⁴வீநாம் ப⁴விஷ்யத்யவலம்ப³நம் ।
ப⁴ர்த்ரா சேத்த்யஜ்யதே தர்ஹி வதே³த்³ராமம் நித³ர்ஶநம் ॥ 173॥
உபஸ்தி²தோऽயம் ஜக³தி மஹாந் த⁴ர்மஸ்ய விப்லவ: ।
ஸ்த்ரீணாம் ஸ்வாதந்த்ர்யகரணே மூலமந்த்ர இவோத்³க³த: ॥ 174॥
இதி ஜல்பதி லோகோऽயம் த்³வாரி த்³வாரி க்³ரு’ஹே க்³ரு’ஹே ।
ஸாகூதம் ஸோபஹாஸம் ச தேந க்லிஶ்யந்தி ஸாத⁴வ: ॥ 175॥
இத்த²ம் ஜஜல்ப ராமேண முஹு: ப்ரு’ஷ்டோ² விதூ³ஷக: ।
தச்ச்²ருத்வா ரகு⁴வீரஸ்ய ப்ரியாத்யாகோ³ந்முக²ம் மந: ॥ 176॥
இதிதஸ்யா:ஸமாகர்ண்ய வாக்யம் ஜநகநந்தி³நீ ।

நிஶ்சிகாய ஸ்வமாநேதுமநாக³மநகாரணம் ॥ 177॥
அதிஸந்தப்தஹ்ரு’த³யா தே³வீ ப்ரியசரித்ரகே ।
ஜாதா வ்யாகுலசித்தா ஸா ருத³ந்தீ கருணாயுதம் ॥ 178॥
அஹோ கிமேதத் ப்ரபு⁴ணா நிராக³ஸி க்ரு’தம் மயி ।
ஸ்வப்நேऽபி நாநுபஶ்யாமி வ்யபி⁴சாரமஹம் க்வசித் ॥ 179॥
அப்யுக்தம் வீதிஹோத்ரேண ஸாக்ஷாத்³ப⁴க³வதா ஸ்வயம் ।
ஸர்வைரபி ஸுரைஸ்தத்³வத்³ கி³ரா ச வ்யோமஸம்ஸ்த²யா ॥ 180॥
ததா²ஸமஸ்தைர்முநிபி⁴ஸ்ததா³ ஶபத²பூர்வகம் ।
அஹம் ச ப⁴க³வத்யக்³நௌ ஸாக்ஷாத்³வைஶ்வாநரேऽऽர்சிஷி ॥ 181॥
ஶோத⁴யித்வா ஸ்வமாத்மாநம் நிர்க³தா வீதகல்மஷா ।
ஸர்வம் விஸ்ம்ரு’தவாநேஷ ப்ரபு⁴ரத்³ய ரகூ⁴த்தம: ॥ 182॥
அஹோ அஸஹ்யம் ஹ்ரு’த³யஸ்ய ஜாதம்
ப்ரியஸ்ய வ்ரு’த்தம் கிமித³ம் ஹ்யகஸ்மாத் ।
யேநாஹமத்³தா⁴ மத³ஸூந் விஹாய
ப்ரவேஷ்டுமர்ஹா நநு பாவகாந்த: ॥ 183॥
கிம் நு குர்வே க³ர்ப⁴வதீ ப்ரவிஶேயம் ஶுசௌ கத²ம் ।
கத²ம் வா ஜீவிதம் தாவத்³தா⁴ரயிஷ்யாம்யஹம் க²லு ॥ 184॥
ஸ ஸர்வம் கர்துமர்ஹோऽஸ்தி தே³வ:ஶ்ரீரகு⁴நந்த³ந: ।
நாஹம் கிமபி வை கர்தும் ஶக்தா து³ர்தை³வவஶ்யகா³ ॥ 185॥
ஸ தாத்³ரு’க்ப்ரணயஸ்தஸ்ய தாநி வ்ரு’த்தாநி தே கு³ணா: ।
ஸர்வமேகபதே³ ஜாதம் மயி து³ர்தை³வமீத்³ரு’ஶம் ॥ 186॥
அத²வா புருஷா நாம ஸ்வபா⁴வேநைவ நிஷ்டு²ரா: ।
ப⁴வந்தீதி ஸ்பு²டம் மந்யே ஜாநகீ விதி⁴நா ஹதா ॥ 187॥
இத்யாதி³ விலபந்த்யேஷா தத்க்ஷணாஜ்ஜாதது³ர்க³தி: ।
வால்மீகிநா ஸமாஶ்வஸ்தா ருத³தீ ஸாஶ்ருலோசநா ॥ 188॥
வால்மீகிருவாச ।
மா ரோதீ:³ கருணம் வத்ஸே ஜநகேந்த்³ரஸ்ய நந்தி³நி ।
ப்ரபு⁴ரேஷ ஸ்வயம் ராமோ வ்ரு’த்தம் ஜாநாதி தாவகம் ॥ 189॥

ந விஜாநாதி லோகோऽயம் து³ர்தா³ந்தோ தை³வவஞ்சித: ।
ராமஸ்து கேவலம் லோகமுபாஸீநோऽஸ்தி ஸம்ப்ரதி ॥ 190॥
ந கதா³பி ச தே³வேஶோ ப⁴வதீம் த்யக்ஷ்யதி ப்ரியாம் ।
அலம் விலப்ய கருணம் ப⁴வத்யா ஸ்தீ²யதாம் ஸுக²ம் ॥ 191॥
இத³ம் தபோவநம் நாம மம தாபஸஸேவிதம் ।
ப்ரஶாந்தஶ்வாபதா³கீர்ணமத்ர திஷ்ட² சிரம் ஸதி ॥ 192॥
லோகஸ்ய லோக ஏவாயம் பரிச்சே²த்ஸ்யதி ஸம்ஶயம் ।
ராமஸ்து கேவலம் தே³வி நிர்லேப: பத்³மபத்ரவத் ॥ 193॥
யுவாமேவ விஜாநீதோ² யுவயோர்மஹிமோத்கரம் ।
ஸ ராம:ஶ்ரீபதி:ஸாக்ஷாத்த்வம் ஶ்ரீஸ்தஸ்யாங்கபூ⁴ஷணே ॥ 194॥
பரம் ப்³ரஹ்ம ஸ்வயம் ராமஸ்த்வம் ததா³நந்தி³நீ ப்ரியா ।
ஶக்தி: ப்ரமோத³விபிநே ஸஹஜேதி ஶ்ருதா து யா ॥ 195॥
வ்ரு’ந்தா³வநே ததா² ராதா⁴ த்வமேவ பரிகீ³யஸே ।
வைகுண்டே² ச ஸ்வயம் லக்ஷ்மீர்ஜாநகீ ஜநகாலயே ॥ 196॥
கோ விஜாநாதி தே³வி த்வாம் சரமேண ஸ்வசக்ஷுஷா ।
ப்³ரஹ்மாதீ³நாமபி த்³ரு’ஶாம் கோ³சரத்வம் ந க³ச்ச²தி ॥ 197॥
மஹிமா யுவயோர்நித்யம் வேதே³ந க²லு கீ³யதே ।
ப்ராக்ரு’த: கில லோகோऽயம் கிஞ்ஜாநாதி ஶிவாத்மிகாம் ॥ 198॥
ப⁴வதீம் நாமரூபாப்⁴யாம் பாவயந்தீம் ஜக³த்த்ரயம் ।
கோடிதீர்த²ஸமஶ்லோகாம் ஶ்ரீராமஸ்ய பராம் ப்ரியாம் ॥ 199॥
இத்யேவம் தாம் ஸுஸத்க்ரு’த்ய முநிர்வல்மீகஸம்ப⁴வ: ।
நிஜாஶ்ரமபதே³ நீத்வா லோகலக்ஷ்மீமவாஸயத் ॥ 200॥
ஏதஸ்மிந்நந்தரே லீலா கௌஶிகோ நாம தத்ஸகீ² ।
ஸீதாவிரஹிதம் ராமம் ரஹ:ஸ்தா²நே ஸமாயயௌ ॥ 201॥
சந்த்³ராநநா சாருசகோரநேத்ரா
கஸ்தூரிகாபி³ந்து³விராஜிபா⁴லா ।
ஸீமந்தரத்நத்³யுதிபி:⁴ ஸமந்தா
த்³தி³ஶ:ஸமஸ்தா: பரிரோசயந்தீ ॥ 202॥

மராலக³த்யா ஶ்ரிதபாத³பத்³மா
மஜ்ஜீரநாதை³ர்ஜிதஹம்ஸநாதா³ ।
பாதா³ங்கு³லீ பூ⁴ஷணசாருசாடுகை:
கலக்வணைர்லக்ஷிதமந்த³யாநா ॥ 203॥
ஶோணாம்ப³ரோல்லாஸிநிதம்ப³விம்ப³
த்³யுதிஸ்பு²ரச்சஞ்சல காமசக்ரா ।
ஸுவர்ணரம்பா⁴தருகாண்ட³ஜங்கா⁴
கரீந்த்³ரஶுண்டா³விஜிதோருகாந்தி: ॥ 204॥
அதோ²வாச மஹாயோகீ³ ராம: பரமநி:ஸ்ப்ரு’ஹ: ।
கௌஶிகீம் தப்தஹேமாங்கீ³மேகாந்தே ஸுஸமாக³தாம் ॥ 218॥
ஶ்ரீராம உவாச ।
கிமர்த²ம் கௌஶிகி ப்ராப்தா மத்ஸகாஶமிஹாது⁴நா ।
ரஹஸ்யஹம் தபோநிஷ்ட²ஸ்த்யக்தஸர்வபரிக்³ரஹ: ॥ 219॥
கௌஶிக்யுவாச ।
இதா³நீம் புண்ட³ரீகாக்ஷ ரஹித: ப்ரியயா ப⁴வாந் ।
அதோऽஹம் த்வாம் ரமயிதும் ப்ராப்தாஸ்மி ரஹஸி ஸ்தி²தம் ॥ 220॥
ஶ்ரீராம உவாச ।
மத்ப்ரியா ஜாநகீ ஸாக்ஷாத்³ரதிகோடிமநோஹரா ।
ஸைவ சேந்மாம் பரித்யஜ்ய முநீநாமாஶ்ரமம் க³தா ॥ 221॥
காந்யா மம மநோ ஹர்தும் ஸமர்தா²ஸ்தி ஜக³த்த்ரயே ।
ஏகபத்நீவ்ரதத⁴ரோ நாஹமந்யத்ர லோலுப: ॥ 222॥
ததா³ஜ்ஞாவஶகோ³ பூ⁴த்வா தயா ஸஹ ஸுஸங்க³தாம் ।
கதா³சித்த்வாம் ரமிதவாந் யதா²ந்யா கோ³பகந்யகா: ॥ 223॥
ஸஹஜாஜ்ஞாவஶேநாஹம் ரதவாந் வ்ரஜமண்ட³லே ।
ஸஹஜா ஜாநகீ சேதி ரூபமேகம் த்³விதா⁴வபு: ॥ 224॥
ப்³ரஹ்மோவாச ।
விஜ்ஞாபயந்தீமபி தாம் கௌஶிகீம் ஜாநகீஸகீ²ம் ।
நோரரீக்ரு’தவாந் ராமோ மஹாயோகே³ஶ்வரோ ரஹ: ॥ 225॥
தத:ஸா விமுகீ²பூ⁴ய ப⁴க்³நமாநா ஸுது³ர்மநா: ।

ஜாநகீமேவ ஸமகா³த்தாபஸீநாம் ஸமீபகா³ம் ॥ 226॥
அந்யாஶ்ச ஸகலா:ஸக்²ய:ஸீதாயா: பத்³மலோசநா: ।
கமலேஶீப்ரபூ⁴தய: ப்ரியேண ஸஹஸோஜ்ஜி²தா: ॥ 227॥
ஸீதாவிரஹதப்தேந யோக³ம் ஸமதி⁴திஷ்ட²தா ।
ப⁴க்³நமாநா ஹததி⁴ய:ஸீதாமேவ ஸமாயயு: ॥ 228॥
தா:ஸர்வா:ஸங்க³தா வீக்ஷ்ய தத்ராபி ஜநகாத்மஜா ।
ஸீதா ப⁴க்³நத³ஶா வீக்ஷ்ய ப்ரோவாச வசநம் ஸதீ ॥ 229॥
கிமர்த²ம் ப⁴க்³நமாநா:ஸ்த:²ஸக்²ய:ஸர்வா விநிந்தி³தா: ।
கேநாபி வஞ்சிதா: கிந்நு ப⁴க்³நமாநீக்ரு’தாஶ்ச வ: ॥ 230॥
ஸக்²ய ஊசு: ।
ப்ரபு: ⁴ கமலபத்ராக்ஷோ தே³வோ த³ஶரதா²த்மஜ: ।
ததை²வ விரஹோத்³ரேகாந்நாஸ்மாநாதி³த்³ரியே ஸகி² ॥ 231॥
வயம் ஸர்வாஸ்தம் ஸமேதா ரஹஸ்யம்
தபஸ்யந்தம் யோக³முத்³ராம் வஹந்தம் ।
அநேகதா⁴ சக்ரமமோஹநம் ஸகி²
ஸ்வபா⁴வலோலைர்நயநைர்விலோக்ய ॥ 232॥
ஸ வை தோ⁴ரஸ்த்வாம் விநா நேதரஸ்யாம்
ஸ்வப்நேऽபி நாஸக்தமநா மநாக³பி ।
அநாத்³ரு’தாநாமிதி தேந பத்யா
க³தோ மாநஸ்த்வத்ஸகீ²நாமதோ ந: ॥ 233॥
அத:ஸர்வா: து³ர்மநஸோ ப³பூ⁴வு
ஸ்த்வத்ஸந்நிதா⁴நம் ப்ராப்தவத்ய:ஸ்ம தஸ்மாத் ।
யதா²த்வமத்ராஶ்ரமமண்ட³லேவ
ஸஸ்யேவம் ததா² வயமப்தா³வஸாம: ॥ 234॥
தீவ்ரேண தபஸா நித்யம் கர்ஷயந்த்யோ நிஜம் வபு: ।
ஶ்ரீராமசந்த்³ரசரணத்⁴யாநதா⁴ராஸுதா⁴ப்லுதா: ॥ 235॥
நேஷ்யாம: கதிசித³ஹாநி தே ஸமீபே
திஷ்ட²ந்த்ய: வரமதமாத்மயோக³நிஷ்டா:² ।
ஸாயுஜ்யம் புநரத² ராக⁴வேண க³த்வா

தே³ஹாந்தே பரமபத³ம் வ்ரஜாம ஶீக்⁴ரம் ॥ 236॥
இதி தா: க்ரு’தஸங்கல்பா:ஸீதாஸந்நிதி⁴தோஷிதா: ।
அசீகரம்ஸ்தபஸ்தீவ்ரம் கௌஶிகீப்ரமுகா:²ஸ்த்ரிய: ॥ 237॥
இத³மக்³ரே ப்ரவக்ஷ்யாமி விஶேஷேண தவாக்³ரத: ।
வைராக்³யஸ்ய ப்ரஸங்கே³ந கிஞ்சிது³க்தம் மயா த்³விஜ: ॥ 238॥
இதி வைராக்³யநாமாஸௌ ப⁴க:³ஶ்ரீ ராமசந்த்³ரக:³ ।
துப்⁴யம் பு⁴ஶுண்ட³ கதி²தமுபலக்ஷணமாத்ரத: ॥ 239॥
யோऽதிப்ரியதமோ தா³ந்தோ லக்ஷ்மண: க்ரு’தலக்ஷண: ।
யம் விநா ந க்வசித்தஸ்தௌ² தம் த்யஜந்நைவ பா³தி⁴த: ॥ 240॥
யஸ்யாநுக்³ரஹ மிச்ச²ந்தி நித்யம் ஶ்ரீராமஸேவகா: ।
ஸகா²யமாத்மந:ஸாக்ஷாத்தம் த்யஜந்நைவ பா³தி⁴த: ॥ 241॥
யேந ஸார்த்³த⁴ம் ஸமாவாத்ஸீத³ரண்யேऽபி ப்ரியாந்வித: ।
விநீதமாத்மநோ ப⁴க்தம் தம் த்யஜந்நைவ பா³தி⁴த: ॥ 242॥
ய:ஸாக்ஷாதா³த்மநா துல்ய: ப்ரியோ ப்⁴ராதா ஸுஹ்ரு’த்தம: ।
லக்ஷ்மண: பரமோதா³ரஸ்தம் த்யஜந்நைவ பா³தி⁴த: ॥ 243॥
ஏகாந்தே யத்ர ஸஹஜா ஜாநகீ வா ஸ்வஸந்நிதௌ⁴ ।
தத்ராபி யஸ்ய ஸம்பர்கஸ்தம் த்யஜந் நைவ பா³தி⁴த: ॥ 244॥
ஆஜ்ஞாவஶோ நிஜஸுஹ்ரு’த் ஹ।கா²ஸாஹாய்யபண்டி³த: ।
யோ லக்ஷ்மண: ப்ரியோऽத்யந்தம் தம் த்யஜந் நைவ பா³தி⁴த: ॥ 245॥
விநீதோ வநவாஸேऽபி ? த்³வாத³ஶவார்ஷிகம் ।
ஆஜ்ஞாநுரோதா⁴த் க்ரு’தவாந் தம் த்யஜந் நைவ பா³தி⁴த: ॥ 246॥
ஸர்வகார்யேஷு குஶலோ த⁴ர்மாத்மா ப்ராணஸம்மித: ।
அநுஜஶ்சைவ மித்ரம் ச தம் த்யஜந் நைவ பா³தி⁴த: ॥ 247॥
வநேஷு பர்ணஶாலாதி³ஸர்வகார்யவிதா⁴நக்ரு’த் ।
அநுஜஶ்சைவ ஶிஷ்யஶ்ச த்யம் த்யஜந் நைவ பா³தி⁴த: ॥ 248॥
அநுக்³ரஹஸ்ய ப்ரேம்ணஶ்ச ய ஏக: பாத்ரதாம் க³த: ।
ஸ்தி²தஶ்ச நிகடே நித்யம் தம் த்யஜந் நைவ பா³தி⁴த: ॥ 249॥

யஸ்ய க்ஷணவியோகே³ து யுக³ம் கல்பாயதே தி³நம் ।
படாந்தரேऽப்யமுக்தஶ்ச தம் த்யஜந் நைவ பா³தி⁴த: ॥ 250॥
யேந ஸார்த்³த⁴ம் விஹ்ரு’தவாந் க்³ரு’ஹேஷு ச வநேஷு ச ।
அநேகவித⁴லீலாபி⁴ஸ்தம் த்யஜந் நைவ பா³தி⁴த: ॥ 251॥
ஹே லக்ஷ்மண ஸகே² ப்⁴ராத: ப்ரியமித்ரேதிசாப்³ரவீத் ।
யம் நித்யமாத்மத³யிதம் தம் த்யஜந் நைவ பா³தி⁴த: ॥ 252॥
யஸ்யாநர்க்⁴யதமோதா³ரகு³ணஸந்துஷ்டமாநஸ: ।
வநேऽபி ஸுகி²தோऽவாத்ஸீத் தம் த்யஜந் நைவ பா³தி⁴த: ॥ 253॥
யஸ்ய பா³ஹுப³லேநாஸௌ ஹதவாந் ராக்ஷஸீம் சமூம் ।
மஹாப³லாம் மஹாகோ⁴ராம் தம் த்யஜந் நைவ பா³தி⁴த: ॥ 254॥
யேநைவ நிஹதோ வாணைரிந்த்³ரஜித்ஸமரோத்³த⁴த: ।
ஸர்வதே³வௌக⁴விஜயீ தம் த்யஜந் நைவ பா³தி⁴த: ॥ 255॥
யஸ்ய வீர்யப³லேநாஸௌ ப்ரப³லம் ராக்ஷஸேஶ்வரம் ।
ந கிஞ்சித்³ க³ணயாமாஸ தம் த்யஜந் நைவ பா³தி⁴த: ॥ 256॥
யஸ்யாநுபா⁴வமகி²லம் லௌகிகம் வாப்யலௌகிகம் ।
ஸ்வயம் வேத்தி ப்ரபு⁴ர்நாந்யஸ்தம் த்யஜந் நைவ பா³தி⁴த: ॥ 257॥
யஸ்ய ஸௌந்த³ர்யஸாரேண ஸ்வயமேவ வஶீக்ரு’த: ।
ஆத்மஸௌந்த³ர்யதுல்யேந தம் த்யஜந் நைவ பா³தி⁴த: ॥ 258॥
ஆபா³ல்யாச்சீ²லிதோ யஸ்ய ஸங்க:³ பரமஸௌக்²யத:³ ।
நேத்ரஸந்த்ரு’ப்திஜநந: தம் த்யஜந் நைவ பா³தி⁴த: ॥ 259॥
அயம் சாஸ்ய ப⁴கோ³ நித்யம் மஹாவைராக்³யஶப்³தி³த: ।
ஸம்ப்ரோக்தோ ப³ஹுதா⁴ துப்⁴யம் ப⁴க³வாந் யேந கீர்தித: ॥ 260॥
இத்த²ம் தே ஷட்³கு³ணா: ப்ரோக்தா: ராமஸ்ய ஸுமஹாத்மந: ।
ஶ்ருத்வைதாந் ஸர்வமாஹாத்ம்யஜ்ஞாதா ப⁴வதி ப⁴க்திமாந் ॥ 261॥
மாஹாத்ம்யஜ்ஞாநமங்க³ம் ஹி ப⁴க்தே: ஶ்ராராமகோ³சரம் ।
அதஸ்தே ப³ஹுதா⁴ க்²யாதா மாஹாத்ம்யஜ்ஞப்தயே கு³ணா: ॥ 262॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ பூர்வக²ண்டே³
ஷட்³கு³ணாக்²யாநே

வைராக்³யவ்யாக்²யாநம் நாம ஸப்தநவதிதமோऽத்⁴யாய: ॥ 97॥

ShaDguNAni - aishvaryaguNa vIryaguNa yashoguNa shrIHguNa jnAnaguNa

vairAgyaguNa .

Encoded and proofread by Vishal Pandey

Rama Shadguna Upakhyana Varnanam Six Qualities of Shriram

pdf was typeset on March 18, 2025

Please send corrections to sanskrit@cheerful.com

62 sanskritdocuments.org


	Document Information
	Document Text
	ஐஶ்வர்யவர்ணநம்
	வீர்யவ்யாக்²யாநம்
	யஶோவ்யாக்²யாநம்
	ஶ்ரீவ்யாக்²யாநம்
	ஜ்ஞாநவ்யாக்²யாநம்
	வைராக்³யவ்யாக்²யாநம்

	Document Credits

